СТЕНОГРАФСКИ БЕЛЕШКИ

од Петтото продолжение на Дваесет и деветтата седница  на Собранието на Република Македонија, одржана на 
14 мај 2012 година

Седницата се одржа во Собранието на Република Македонија, сала 1, со почеток во 11,11 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 

Трајко Вељаноски:  Дами и господа пратеници, 

Продолжуваме со работа по Дваесет и деветтата седница на Собранието на Република Македонија. 
Пратениците: Васко Мицевски, Ристо Манчев, Васко Пашовски, Фијат Цаноски, Мевмет Џемајловски, Љубисав Иванов Ѕинго, Борче Ставров, Радмила Шеќеринска, Али Ахмети, Ермира Мехмети, Ирфан Деари, Рафет Муминовиќ, Беџехудин Шехаби,  Хајрије Мисими, Арбен Џафери, Мендух Тачи и Наташа Савова Салковска, ме известија дека се спречени да присуствуваат на седницата.

Пред да продолжиме понатаму, процедурално бара збор господинот Оливер Спасовски, повелете. 

Оливер Спасовски: Благодарам господине претседателе. 

Сакам процедурално да реагирам заради тоа што во моментот пред почетокот на оваа седница при регистрирањето на пратениците, при моето прво влегување во салата, немаше апсолутно никакви материјали доставено до пратениците, после некое време, дали од службите, дали од некој од пратениците, не знам кој, на координаторот на СДСМ, на мене како заменик координатор и на потпретседателот на Собранието од редовите на СДСМ е доставена анонимн пратка, без никаков потпис, од страна на службите претпоставувам или од страна на некој од пратениците. 

Мислам дека таков начин на однесување кон опозицијата и оставање на писм со не знам каква содржина внатре, од страна на парламентарното мнозинство апсолутно е недозволено и тоа е удар врз демократијата. 

Токму вие господине претсдателе сте должни да го заштитите овој законодавен дом и да ја заштитите демократијата во него. 

Не смее и не дозволиво е никој, па нека е и пратеник од ВМРО ДПМНЕ, никој, па нека е и било кој врботен во службата на Собрнието на Република Македонија да остава писма со непозната содржина и безј потпис, анонимни писма и токму на шефот на опозицијата, на неговиот заменик и на потпретседателот на Собранието.

Тоа укажува на некој метод кој што не е својствен за демократските држави.

Заради тоа барам од вас да ја прекинеме овде седницата, половина час пауза и да се разоткрие кој тоа го има направено во овој момент во Собранието. Благодарам. 

Трајко Вељаноски: Благодарам. 

Процедурално бара збор Силвана Бонева, повелете. 

Силвана Бонева.  Благодарам претседателе. 

Јас не гледам никаков упад во Собранието, или не знам што. Информативен материјал е оставен на колегите од мене колега. Мене ми беше доставено до мене и мислев дека, бидејќи имаме точка на дневен ред треба не само кај мене туку и кај вас да има дополнителни информации. 

Значи, почитуван колега нема ништо лошо ако јас како ваш колега, мене што ми дале одредени информации ги споделам заедно со вас. 

(Јани Макрадули од место - од ДБК од Бугарија.) 

Не е од ДБК, какво ДБК. Тоа се историски книги, прочитај. 

Трајко Вељаноски: Колеги ве молам. 

Не би требло да правиме сцена од нешто непотребно, ве молам. 

(Реакција на пратениците на опозицијата) 

Колеги може ли вака да се договориме. 

Ваше легитимно право е да побарате пауза, не е проблем, бидејќи побаравте кој ви го достави тој информативен материјал, кажа Силвана Бонева дека таа ви го доставила и не гледам ништо лошо. 

Тоа дека имате право половина час согласно Деловникот не е спорно го искористувате. 

Давам половина час пауза. 

Продолжуваме во 11,45 часот. 

Благодарам. 

(Пауза од 11,16 часот) 

(Седницата продолжи во 11,45 часот)

Трајко Вељаноски: Продолжуваме со работа.
Процедурално бара збор господинот Оливер Спасовски, повелете. 

Оливер Спасовски:  Благодарам господине претседателе. 

Земав збор процедурално заради тоа што и претходно побарав, иако координаторот на ВМРО ДПМНЕ призна дека таа ги има доставено овие пликоа со некаков текст со непозната содржина за мене и за моите колеги, навистина мислам дека неупатно е на еден ваков начин без за тоа вие да знаете, единствено кој што може да дистрибуира материјали до пратениците сте вие господине претседател и мислам дека треба да направите се, за да не се работи надвор од рамките кои што се востановени во ова Собрание како начин на едно демократско работење. 

Доколку се овозможува секој да може да доаѓа кај пратениците да остава материјали јас искрено се сомневам дека е можно секој да дојде и да земе одредени материјали кои што се наоаѓат на било кое од местата на пратениците. 

Според тоа, мислам дека ваквото однесување или непочитување кон вас лично и кон ингеренциите кои што ги имате, или непочитување кон законодавниот дом воопшто. 

Заради тоа сакам да ви ги доставам овие материјали (му ги остава пликоата на претседателот) и да ги вратите веројатно на оној кој што ги доставува, шефот на позицијата, заменикот и на потпретседателот на Собрание, тоа е координаторката на ВМРО ДПМНЕ и од сега барем ќе знаеме дека можеби има една таква улога да разнесува материјали низ Собранието. Благодарам. 
Трајко Вељаноски: Пред да и дадам збор на госпоѓа Силвана Бонева, процедурално би сакал до сите пратеници да укажам дека секогаш кога се званични документите, кога се доставуваат идат преку претседателот на Собранието и тоа не само во пленарната сала, туку и надвор од пленарната сала. Кога се некои незванични тогаш веќе односот на колегијално еден со друг вие може да си доставувате одредени дописи и материјали. 

Инаку, званичните материјали секогаш иделе и ќе идат понатаму преку претседателот на Собранието. Јас така го сфаќам, ова не го сфаќам како званичен материјал. 

Госпоѓа Силвана Бонева има збор, процедурално. 

Силвана Бонева:  Благодарам почитуван претседателе.

Мислам дека воопшто не е прекршен начинот на демократско работење како што беше кажано на Собранието на Република Македонија. Овде секој не може да остава материјали. Јас жалам што кога влегов во салата немаше никој, а потоа бев на телефон, кога дојде потпретседателот на Собранието, другите воопшто не ги ни забележав дека некој пристигна, немам време да им ги кажам материјалите. Тоа го направив и на мојите колеги.

Значи, демократијата почитувани колеги подразбира и споделување на информации помеѓу нас незванично, како што ги дадов на колегите, како што бев змолена ги доставив и до вас во прилог на поголеми информации за нешто што е објавено како документи скенирани документи пристигнаа до мене од Монографијата Адвокатурата на Република Македонија, 60 години од Адвокатурата на Република Македонија од 1945 до 2005 година. 

Тие документи се наоѓаат таму. Монографијата е издадена од Адвокатската комора на Република Македонија во 2005 година, а Ставре Џиков е тој  кој што ја има подготвено Монографијата. Не се работи за никакви тајни документи, не се работи за ништо, туку се работи за споделување на информации со моите колеги, информации кои пристигнаа до мене и бев замолена да ги споделам со колегите во Собранието. Блгодарам. 
Трајко Вељаноски: Благодарам. 

Колеги, ве молам незванични документи измеѓу вас контактирајте ги, а званичните преку мене како претседател на Собранието. 

Продолжуваме понатмау. 

Точка 31 - Дополнет предлог на закон за задолжување на Република Македонија со заем кај Меѓународната банка за обнова и развој светската банка по договор за заем за дополнително финансирање на проектот за подобрување на општинските услуги по скратена посапка - второ и трето читње.

Дополнетиот предлог на Комисијата за финансирање и буџет како матично работно тело и Законодавно-правна комисија ви е доставен. 

Отворам општ претрес и претрес по членот 1 на Дополнетиот предлог. 

Ги повикувам предлагачот и пратениците кои сакаат да говорат по општиот претрес и по претресот по членот 1 на Дополнетиот предлог закон да се пријават за збор. 

Има збор господинот Марјанчо Николов, повелете. 

Марјанчо Николов: Благодарам претседателе. 

Почитувани колеги пратеници, почитуван заменик министер, 

Очекував да се јавите барем да го образложите ова законско решение за ново задолжување на Република Македонија кај меѓународната банка за обнова и развој, Светска банка во износ од 32 милиони и 700 илјади евра да се „пофалите“ со уште еден голем успеха на владата како сте успеале да земете поголем кредит, како ќе се отплаќа долгот и како каматате е ниска. Меѓутоа премолчете, не знам од кои причини, гледам и од оние што се пријавени за збор, од колегите од ВМРО ДПМНЕ исто така не се фалат со овој кредит, значи, останува прашањето ние од опозицијата да се потрудиме да објасниме на граѓаните за што се задолжува Владата на Република Македонија и за што идните генерации ќе треба да враќаат она што сега го прави Владата на Република Македонија. 
Овој кредит, почитувани колеги пратеници, почитувани граѓани е наменет за решавање на одредени проблеми во општините во делот на инфраструктурата или комуналните проблеми. И, намената на кредитот во суштина и не е така лоша доколку ја немавте постојната ситуација нашата Влада да зима кредити за изградба на комунална инфераструктура, а во исто време во центарот на Скопје гради проекти од милион евра за кои што во моментот не само што нема потреба, туку и во блиска иднина, прашање е дали некој би се осмелил така да ги троши парите на граѓаните.

Само вчера имавме протест на група граѓани на еден мост во Скопје, за кој што ќе се потрошат замислете за ограда повеќе од 1 милион евра, а Владата ќе ги задолжи граѓаните на Република Македонија за 32 милиони евра, за да направи некаде некоја комунална инфраструктура. Сега како можете, или како можеме како пратеници и како граѓани на Република Македонија да гласаме за едно вакво законско решение. Како ќе го стиснете зеленото копче и да речете дека таквото задолжување е оправдано. 

Почитувани колеги пратеници, Република Македонија веќе користеше еден ваков кредит и најпознат проект од користењето на тој кредит се 60  илјади канти за ѓубре за Скопје. Тој проект најдобро ја покажува мизеријата на владеењето на власта. 

Зимаме кредити за да купиме канти за ѓубре, а даваме пари, милини евра за триумфални капии, за златни коњи, за огради и што уште не. Како сега ќе го оправдате тоа пред граѓаните. Овие канди замислете ќе ги давате како предизборен проект на граѓаните. Ама и тие беа на кредит. И за тие земавме кредит замислете. Сега повторно сакате да не доведете до една ситуација да се  задолжуваме за канализација, за водовод, за депонии, за некои комунални проблеми, а во исто време парите ги фрлате на проекти за кои што на луѓето кои што немаат егзистенција или немаат основни комунални објекти им се дига коста на глава. 

Зошто да не ги вложиме парите за изградба на мостот во селото Ногаевци на реката Вардар? Зошто да не вложиме пари од буџетот за изградба на фекална канализација во село Оризари Велешко. Зошто да не вложиме пари од Буџетот за изградба на водовод во село Црквино во Велес. Да вложиме пари од буџетот за парно во училиштето во Бузалково. Да вложиме пари од буџетот за изградба на колекторски систем во Велес. Зошто треба сите пари да ги даваме во бронза и бетон. И тоа замислете, за канализациите, за водоводите, за патиштата, за цела комунална инфраструктура ние ќе ја задолжуваме Република Македонија, а овде пред нашите очи ќе гледаме како се трошат 4,5 милиони евра за триумфална капија, два милиони евра за фонтани, 2 милиони евра за споменици со златни коњи. 

Господине заменик министер или вие колеги од ВМРО ДПМНЕ што мислите? Што е поприоритетно во Република Македонија. Да имаме развиени општини, развиени градови и села со решен комунални инфраструктурни проблеми или да имаме овде во Скопје споменици. Направете една анкета, гледам деновиве сте се фатиле правите анкета помеѓу граѓаните, прашајте ги како што прашувате кој е подобар кандидат за градоначалник, прашајте ги што е поприоритетно да има канализација и пат, или да има триумфална кампија од 4,5 милиони евра. И објавете ги јавно. И Павел Шатев нека ја прави анкетата, и Димитрија Чупоски, кој сака нека ја прави. Направете на, објавете ја каде сакате, што ќе ви кажат граѓаните. 

Потоа, направете друга анкета, прашајте ги дали сакате Владата да ве задолжи за водовот и канализација да ги враќате парите во иднина. Исто и објавете ја, да видите што ќе ви кажат граѓаните. Се фалите сте биле трета реформска сила во светот, трета економија во светот, сме биле најдобри во регионот, меѓутоа ова законско решение најдобро покажува. Земаме кредит за водовод и за канализација и за редица други инфраструктурни проблеми на општините и на другите населени места. 

Вие не сакате да направите вистинска децентрализација. Вие сакате да ги контролирате општините, да ги држите на кратко јаже, цело време да за висат од Владата. Во буџетот не предвидовте пари за рамномерен регионален развој во висина од 1% од бруто домашниот производ или 60 милиони евра. Не прифативте ниту еден амандман од 473 на опозицијата кои што се однесуваа на изградба на овие комунални проблеми и инфраструктурни објекти. Вие си ја терате по свое. Ние сакаме да покажеме, на ребалансот ви покажавме дека пари во буџетот има. Нека има и за патишта, има и за канализација, има и за водовод, има и за училишта, има за редица приоритетни потреби на граѓаните. Видовме дека вие немате слух за тоа. Се решивте приоритет да дадете на проектите како што се Музеј на ВМРО ДПМНЕ, филхармонија и редица други проекти кои што не се приоритетни за граѓание на оваа држава. 

Вие продлжувате почитувани колеги пратеници да ја заглавувате државата Република Македонија во нови и нови кредити, во нови и нови долгови притоа обидувајќји се на тоа да го претставите како успех. 

Сакам да кажам дека сите патишта, канализции досега што с те се појавиле, што сте се пофалиле дека сте ги направиле пред граѓаните се е тоа на кредит и дека граѓаните ќе треба да го вратат тој кредит. Тоа не се пари од буџетот кои што сте ги собрале од граѓаните да им ги вратите на граѓаните и на општините, туку сте ги правеле на кредит и дополнително сте ги натерале во долгови. 
Од тие причини ние ќе гласаме против ова законско решение, затоа што сметаме дека нема потреба од вакво задолжување, дека има пари во буџетот за решавање на комуналните проблеми  на општините и селата, само треба да имаме власт која знае што е поприоритето, што е поважно и што е најбитно за граѓаните во Република Македонија. Со ваквото носење на овие закони за задолжување за жал ние се повеќе и повеќе тонеме, а вие амко мислите дека со вакви ситни политички поени ќе ги манипулирате граѓаните јас мислам дека се лажете. 

Трајко Вељаноски: Благодарам. 

Госпоѓа Лилјана Кузмановска има реплика, повелете. 

Лилјана Кузмановска:  Благодарам почитуван претседателе. 

Почитуван колега ќе почнам од ова со што завршивте последно дека всушност со овој кредит сакаме да ги изманипулираме граѓаните и да постигнеме некаков политички ефект. 

Почитуван колега и вие знаете дека овој заем е еден од најповолните и всушност економистите го оценуваме како заем кој значи напредок и помагање економски, посебо за општините. 

Почитуван колега, светска банка многу позитивно го оцени овој проект затоа што завршува 2012 година, реализиран е спорот во 6 општини целосно, а е при крај на реализација во 24  општини и  всушност е направен дополнителен импут односно помош во општините кои ги решија инфраструктурните проблеми многу во областа на образованието и всушност заради тоа кога се оцени степенот на реализација и ефектите што се постигнати со овој проект всушност ќе добиеме еден ваков заем што значи пет години грејс период 18 години рок на отплата и 1,2% камата. Сите економисти всушност ќе знаат што значи ова. 

Кога милувате да говорите за процесот на децентрализација дека оваа Влада свесно го закочува почитуван колега 2006 година оваа Влада, Владата на ВМРО ДПМНЕ се нафати и го започна овој тежок процес на децентрализација и го доведе до крајот на втората фаза на фискалната децентрализација. 

Затоа, почитуван колега кога говорите немојте во еден куп и во еден кош да ги ставате сите заеми и да поставувате некакво црно сценарио и слика на граѓаните дека ова е навистина против тоа. Не, бидејќи општините располагаат со буџети какви што располагаат согласно од големината, од развојот на грдот или на општината, со овие кредити што ги зема Владата односно овој кредит помага на општините со свои проекти всушност преку Владата ги решат сите инфраструктурни проекти. На Комисијата за финансирање и буџет ние имавме во секој град кои проекти се реализирани и што значат за тие општини. 

Почитуван колега навистина немате потреба повеќе со таква манипулација која вие ја правите, а не ние, да го споменувате на секое проектот Скопје 2014 година.  Тоа ви беше предизборен маркетинг, завршивме со тоа, нема скоро година откако се вративме од избори, бидете спокојни, мирувајте, дајте да го реализираме она што го ветивме на граѓантие. Благодарам. 

Трајко Вељаноски: Благодарам. 

Господинот Марјанчо Николов има контра реплика, повелете. 

Марјанчо Николов: Благодарам. 

Прво, колешке Лилјана Кузмановска кога ќе отидете во Битола прашајте ги граѓаните за кои пари за Битола сте се избориле да ги земете од претходниот кредит  или од овој. И кажете зошто ќе го поддржите, бидејќи во Битола ќе се направи нешто со овој кредит и потоа кажете им Скопје 2014 е убава работа, ама за вас нема ништо од парите. 
И втора работа, да ве прашам, ако градите куќа и немате врати, прозорци, ѕидови, дали вие прво фонтаната ќе ја првите во дворот, или ќе гледате куќата да ја направите. Ајде сега објаснете им го тоа на битолчани. Немате каде да спиете, каде да живеете, ќе ја правите фонтаната во дворот. Ете тоа е овој кредит. И затоа вие ќе гласате, ама после кога ќе ве прашаат граѓаните, ќе речете: маркетинг на опозицијата. Па имајте малку чувство за реалност и каде живеете, потоа бранете го кредитот.

Трајко Вељаноски: Благодарам. 
Реплика има господинот Ѓорѓи Коџобашиев, повелете.

Ѓорѓи Коџобашиев: Благодарам. 

Почитуван колега Марјанчо Николов, очигледно ја злоупотребувате секоја точка за да ги напаѓате проектите на Владата. Очигледно дека на опозицијата и смета секој проект од Владата, поготово за вакви проекти што се од интерес на граѓаните на Република Македонија. Да ве прашам, бевте на власт 20 години локална власт во Велес. Што направивте вие во Велес? Ниту со кредити, ниту со пари од Владата, ниту со пари од локалната самоуправа не го решававте водоснабдувањето како што се решава со овој заем, на Езерото Младост, населбата наречена Башино село, населба Товица да се поврзат со градскиот водовод. А во исто време напаѓате фонтани што ги прави централната власт, а вашиот градоначалник Аце Коцевски по тоа е познат, изгради две фонтани во Велес, а во исто време не ги решаваше проблемите за водоснабдување и канализација во овие места што ги кажав.

Зборувате за кредити. Само со парите што ги вложивте во пругата за Крива Паланка, која не знам дали воопшто некогаш ќе профункционира, ќе изградевте канализациони мрежи и водоводни линии за цела Македонија. Благодарам. 

Трајко Вељаноски: Благодарам. 

Контра реплика има Марјанчо Николов, повелете.

Марјанчо Николов: Колега Коџобашиев, џабе се обидувате да ги релативизирате работите. Ние ако сме биле 20 години на власт и нема со што да се пофалиме, ајде вие кажете ми за овие три години на локална власт една дупка што ја закрпивте на патиштата во Велес? Со еден проект кажете што сте го направиле за велешани и вие како пратеници и градоначалникот. Па Велес го направивте паланка, од центар на Македонија и општина за пример ја сведовте на најниски гранки. Прашајте да видите каде е сега Велес и каде котира за време од три години на вашето владеење. Ништо, ама буквално ништо немате направено во градот. И сега се обидувате да се перете што било пред 20 години. Ви дадоа граѓаните доверба и верувајте на наредните избори ќе ви ја откажат довербата затоа што ќе видат со кого си имаат работа.

Трајко Вељаноски: Благодарам. 

Има збор господинот Игор Ивановски, повелете.
Игор Ивановски: Благодарам.

Почетокот на оваа седница воопшто не дава оптимистички насоки за тоа како ќе продолжи дебатата во ова Собрание кога го гледаме координаторот на најголемата пратеничка група како шпионски и тајно недозволиво надвор од Деловникот ни дели некои материјали. И во таа ситуација се запрашав сега кога ја слушам дебатата, зошто на пример координатор, јас не ја видов содржината на тоа плико. Претседателот го има во Архивата, ќе го стави со будилникот на Груевски некаде на исто место. Дали можеби координаторот Силвана Бонева ни подели некој список на проекти кои што ќе бидат конкретно опфатени со овој нов заем на Владата на Република Македонија. Претпоставувам не, бидејќи пликото беше тенко, немаше ништо внатре. И во суштина тој ја покажува целата пропаста и пораз на оваа Влада на Никола Груевски кога станува збор од една страна за задолжувањето во странство, па и дома. И второ, ефектите што од тоа се случуваат. Да се разбереме на почетокот. Нема пратеник во Македонија, нема граѓанин во Македонија, нема пратеник во светот или граѓанин во светот во било која држава кој што априори, или генерално е против некое задолжување. Таков нема. Но, мнозинството и на граѓани ни на пратеници во секоја нормална држава се против кога некој ги задолжува сегашните и идните генерации без да произведе ефект. И ова е тоа што сега се случува. ВМРО-ДПМНЕ има катастрофален целосно погрешен концепт на задолжување и на реализација на тоа задолжување. Или со други зборови, само последната година Груевски и Ставрески ги задолжија сите граѓани за нови 700 милиои евра. Каде е ефектот? Го нема. Или пак ако сакате и со ептен други зборови вклучително и на речникот на тој што ги дели пликоата незаконски и неделовнички, што добија граѓаните од овие пари, освен долг? Ништо.

И ќе ви дадам два конкретни пластични примери, апсурдни кои што ги нема во ниту една нормална држава. Број 1, мостот на реката Вардар кај хотелот Холидеј Ин до новата зграда на Министерството за надворешни работи каде што на негивиот кров беше поставен најголемиот бугарски патриот и најголемиот антимакедонски политичар Симеон Радев. Да, истата оваа Силвана Бонева што сега ги дели пликоата дозволила да се постави Симеон Радев на зградата до каде што оди мостот. И сега погледнете почитувани колеги пратеници, милион евра не на кредит, од парите на  скопјани, што значи бескаматно, бескредитно, туку од нивните даноци ќе се потрошат за изградба на оваа ограда. Немам претстава, отприлика ќе користам математики. Мислам дека 150 метра е во еден правец и 150 метри е во другиот, или вкупно 300 метра ограда. Милион евра, или во превод 1 метар, еве колку оваа говорница отприлика е 3.333 евра по метар ограда надолжно и висински можеби ќе биде метар и пол, или отприлика колку што е некој стандард за огради. Каде го има овој пример? Пари на граѓаните да се трошат за 3.333 евра по метар ограда, а за други работи кои што треба да бидат примарен интерес на општините: водовод, фекална канализација, пат, комунални дејности, квалитет на живеење, да се зема кредит, па макар бил и најдобриот. Бидејќи овие пари што ги дава Коце Трајановски без прашање на граѓаните 3.333 евра по метар не се кредит и не чинат ништо, тоа е нула денари камата, а овој кој што  ќе се зема е 32 милиони евра со 1,3 или 1,4% камата, ама е пак поголемо од нула. И сега кога во економијата се мери костот и бенефитот, односно трошокот и користат, сигурно ќе се согласите дека не треба никој да биде посебен економист да констатира дека за скапата криминална ограда на Коце Трајановски граѓаните ќе платат од свој џеб, а за нешто што друго ќе се направи, а не знаеме што е тоа, бидејќи не кажувате, нема список на проекти, ќе се земе кредит од странство и ќе го враќа некој после 18 години и тоа е  успехот. Значи, некој што денеска има 44 години пратеничка во ова Собрание, ќе го враќа кредитот до 62 години, додека прима плата. И секој граѓанин, така треба да се гледаат работите. Или пример број 2. Тотално забегано. Во услови на највисока сиромаштија во историјата на Македонија повторно кога Никола Груевски во својата 11-та година на власт и двата најголеми плика за сиромаштијата се врзани со неговото име како министер за финансии  и како премиер, Македонија, или ВМРО-ДПМНЕ одлучува во Скопје да гради аква парк. И замислете, проценува дека овој аква парк ќе чини три милиони евра и ќе потроши 900 илјади евра пари на граѓаните од Агенцијата за електронски комуникации и замислете два милиони евра ќе биле донација на некој руски бизнисмен, барем по информациите. Бизнисменот што работи за профит направил со профит 2 милиони евра и ќе ги донира така во аква парк во Скопје, не во Москва, во Скопје. 2 милиони евра аква парк, нека се бањаат децата. Овде има две работи. Едната е криминалната, ќе ја видиме. Но, доминантно е политичката. Кој ви дава право 900 илјади евра на граѓаните да ги дадете во аква парк, а 32 милиони евра да ги задолжите за нешто што не знаат. Сакате ли уште примери да ви давам. Знаете ли колку проекти во Скопје, а и во другите градови каде што на власт е ВМРО-ДПМНЕ се преплатени од буџетите на општинтие, а за канти за ѓубре се зема кредит, а за шахти се зема кредит. Па каде го има тоа? Зошто не влегол Државниот завод за ревизија на пример во град Скопје, па да види како е возможно една фирма што се вика Македон Бетон која што е водена од блиска фамилија на Коце Трајановски, асфалтира не баре патишта од Скопје до Месечината и назад. Ајде нека се провери зошто баш таа фирма толку работи во Скопје? Или да се провери, зошто работи фирмата Бауер која што до пред три години беше човек фирма со актен ташна, а сега изведува работи повеќе од вам блиските, на пример Гранит, или не знам кои да ви се таму. За да парите што ги земате во најава за заем, граѓаните знаат како им се трошат. И дали еврото е евро, или во вмровската математика нешто што чини евро, се прикажува три. Значи, кај се земаат парите од кредит, се трошат ненаменски, бидејќи верувам ќе се согласите најчовечки и најхумано, па не мора да има на тој мост милион евра ограда. Не може да се направи некоја ограда од 500 илјади,од 300 илјади. Како е возможно оградата на мостот кај Владата да чини помалку. Или во Скопје има само еден мост. Па зошто после да не се стави таква ограда на мостот на Сарај. Или зошто за сметка на оваа ограда да не се изградат уште 10 други мостови, или мостчиња низ Македонија. На пример, во Пласница каде што сеуште се гази реката, или во Велес за што говореше колегата Марјанчо Николов, или во многу други места каде што мостовите се воочена ситуација и ја загрозуваат безбедноста. Зошто мора ограда од 1 милион, зошто некј да зема толкави провизии и профити преку фамилијарниот систем, или бизнис системот на преставниците на ВМРО-ДПМНЕ  на власт. Конечно, ја слушам колешката Кузмановска во реплика, се надевам дека беше лапсус. Вели, ВМРО-ДПМНЕ ја започна децентрализацијата во 1996 година. Децентрализацијата е започната во 2004 година и најголем дел од законите 95% се донесоа во 2005 година. Има тука пратеници што присуствуваа на тоа. Клучната работа е, се вика децентрализација за да се одземат правата и ингеренциите ама и обврските од централната и да се дадат на локалните власти. Тоа е крајната цел на децентрализацијата, а не е крајната цел градоначалниците од ВМРО-ДПМНЕ парите на своите граѓани да ги трошат за криминал, а за кога ќе треба да се направат некои други услуги да се зема кредит. Тоа го нема никаде. Дали сакате да го искористам исто прилично соодветниот пример што го говореше колегата Николов. Куќава се распаѓа, вие градите фонтана или базен, како сакате. И тоа е поентата. И, конечно колку и да се подобри условите на овој кредит од некои други за што не спориме, спориме за концептот на трошење и за намената. Македонија е факт дека ја презадолживте со до сега незапамтена брзина и висина на долгот. И жалам што го нема Ставрески за кој што сакам и во полноќ да дебатирам за задолжувањето за да му докажам дека ќе биде запамтен заедно со неговито шеф Груевски како двајца луѓе што и го нанесоа најголемото финансиско зло на државата преку ова задолжување. И да му дадам еден пример што го читал сигурно во весниците, а се случи минатата недела. Секој пат полни ви се устите со Грција за политичкиот дел за името не сакам да говорам. Ќе ги напаѓаме и ќе ја кажуваме вистината сите заедно. Но, во финансискиот дел секој пат аргументите на Ставрески му се дека Грција е презадолжената, таа е најголемиот проблем, што дел е вистина. И ние велиме дека со ова што сега се случува Македонија е со една нога во грчкото сценарио, во грчкото сценарио, само што тогаш тие луѓе што тоа го направија ќе бегаат. И, ќе направам споредба токму со Грција која што во овој момент во овој момент е реперот и синонимот за негативна буџетска политика и проблематична финансиска консолидација. Е, истата таа Грција минатата недела издаде обврзници мислам на  6 месеци во вредност од 1,3 милијарди се задолжи. Знаете по која каматна стапка? По 4,6%. Никаквата Грција презадолжената што е на банкрот што пропаѓа што цела Европа ја спасува, која што ја загрозува евро зоната и еврото добива подобра камата од Република Македонија која што Ставрески ја задолжува со комерцијален кредит од 6,8%, а ќе се согласите 6,8% е повеќе од 4,6%. Така? И ден денеска на секој од прво до петти за да подели плати и пензии и да даде пари во Фондот за здравство и Фондот за пензиско и инвалидско осигурување бидејќи се празни фондовите, се задолжува од 4,9 до 5,5% во Македонија со записите на Министерството за финансии. Е, па, како е возможно првата во Европа Македонија според зборовите на Груевски и Ставрески да има полоша каматна стапка од пропаднатата Грција. Ај, објаснете ми? Е, затоа сме против понатамошното задолжување, за да се спречи ова лудило, за да се спречи ова понатамошно задолжување и уништување на генерациите. Бидејќи немојте да мислите дека ако денеска стиснете зелено копче и да гласате, па вие ќе ги враќате заедно со сите нас и со сите граѓани. Вашите деца ќе ги враќаат овие пари. Мислите не се однесува враќањето само за ВМРО. Или сега додека сте на власт велите, ВМРО-ДПМНЕ ќе зема пари, ќе ги троши и некој ќе ги краде, а некој друг ќе ги враќа. Па тоа е неодговорно однесување. Тоа е незаконско на крајот на краиштата однесување. И од тие причини против сме ваквото задолжување, затоа што не ги трошите наменски парите. Ги крадете парите, земате повисоки каматни стапки од другите држави во Европа, а ваму ги манипулирате граѓаните дека сме биле втори, трети или четврти во Европа што е ноторна лага, ноторна лага. Празен е буџетот. Шуќур да беше полн буџетот немаше ребаланс да носите и да се расправаме за него. Од тие причини колеги пратеници радикално мора да се менува оваа ситуација. Да престане задолжувањето и средствата што ги имате во буџетот кои што не се ваши на граѓаните се и кои што се со нула камата, да се инвестира во наменските средства. Бидејќи не е намената добра да се градат Скопје 2014 и статуи на Симеон Радев бугарот. Не е тоа добра намена. Не е намената клучна во Скопје да се гради аква парк кога во Скопје 1/3 луѓе немаат вода за пиење како што треба чиста, навремена и достапна, а таму ќе се троши вода од Рашче за аква парк да се бања некој. Не е тоа добро однесување и затоа сме против и ќе бидеме против ваквиот тип на задолжување. Како што ќе го гласаме секое задолжување кое што е врзано за конкретен инфраструктурен проект. И, џабе ви е манипулацијата дека сме против секој проект на Владата. Не. За некое проекти гласаме за. За жал добрите проекти ги немате, имате само криминални и проблематични. Благодарам. 

Трајко Вељаноски: Благодарам. 
Колешке Бонева, вие сте процедурално.

Процедурално Бонева Силвана, повелете.

Силвана Бонева: Благодарам почитуван претседателе.

Го повикувам координаторот на Социјалдемократскиот сојуз да се воздржува од делење на навреди. Не знам зошто толку е вознемирен, но координаторот на ВМРО-ДПМНЕ ниту шпионски ниту тајно делеше документи. Вие почитуван колега не бевте внатре за да може да ве известам дека ви доставувам како на мене што ми доставија документи скенирани од објавена монографија на  Адвокатската комора на Република Македонија за адвокатурата во Република Македонија од 1945 до 2005 година подготвена од господинот Ставре Џиков и јавно овде значи не шпионски и тајно јавно на почетокот на седницата веднаш кажав дека јас ги оставив документите кои што беа доставени до мене да ги поделам како дополнителна информација до сите колеги. Значи, мислам дека споделувањето на информации помеѓу колегите никаде не пишува ниту во закон некој ниту во Деловник дека е незаконски и неделовнички. Најдете еден член од Деловникот каде што стои дека споделувањето на информации помеѓу колегите е незаконски и неделовнички. Мислам дека нема потреба од делење на навреди неосновани. Ве молам воздржувајте се.
Трајко Вељаноски: Благодарам.

Мислам дека на почетокот на седницата ова го расчистивме и не би сакал колеги пратеници сега да се провлекува во текот на целата седница. 

Господинот Ивановски Игор има процедурално, повелете.
Игор Ивановски: Процедурално на процедуралнот.

Господине претседателе, можеби вие сте мислеле дека сте го расчистиле, но во ова Собрание јавноста започнува кога ќе работат камерите и во тој случај дали некој пратеник ќе му даде на некој друг пратеник е негова лична работа. Координаторот на ВМРО ДПМНЕ не е задолжена иако поштата во државата ни е прилично пред колапс да ни доставува пликоа со некои материјали кои таа мисли дека треба да ги имаме и навистина сите ние се договоривме да ги провериме клупите, да видиме нешто да не ни фали, бидејќи ако таа без камери се дрзнува да ни остава нешто, можеби се дрзнала и да ни земе и затоа колегите пратеници од опозицијата ќе ги проверат своите  материјали да видиме нешто  доверливо да не ни недостасува, бидејќи мора да се расчисти оваа работа. Благодарам.

Трајко Вељаноски: Благодарам.

Да преминеме на работа.

Колега, да бидеме  коректни, сите материјали што се делат официјално во Собранието... не  е смешно колеги, ако сакате да продолжиме да работиме, ако сакате залудно да седиме овде да се препукуваме и да ги трошиме парите на граѓаните, продолжете само така, терајте.

(Дофрлување)

Официјалните материјали што се делат овде во Собранието одат преку мене, а вие колеги пратеници што едни меѓу други делите материјали на колега, како на колега.... 

На координација не  бевте, можеби тогаш ќе ви ги поделеше колешката. На координација не доаѓате и не можеше да ви ги подели материјалите. Како да направи сега, како да ви ги даде материјалите на координација кога не доаѓате.

Колеги да продолжиме понатаму. 

Господинот Зеќири Изет има реплика, повелете.

Изет Зеќири: Благодарам.

Почитуван претседател, почитуван колега Игор, ова е еден документ Актуелни состојби на диструбуцијата на капиталните дотации за единиците на локалната самоуправа во Република Македонија, од УСАИД. Ако трансферите од буџетот и буџетите од фондовите за единиците за локалната самоуправа во вид на капитални дотаци се одвуваат на начин што обезбедува рамноправност, еднаков пристап, објектвиност и правичност, јас мислам дека немаме потреба од задолжување, иако ова задолжување е добро задолжување, тоа значи е мек кредит со цена на капитал кој е до 1%. Еве зошто имаме разлики  па се задолжуваме.

Податоците од оваа табела покажуваат дека  се илустрираат разликите во трансферите на финансиски средства во буџетот на Република Македонија по глава на жител меѓу единиците на локалната самоуправа.  Единиците  на локалната самоуправа со најголеми трансфери, тоа е центар, општина Центар со трансфери по глава на жител има 13 149 денари, додека единиците со најмали трансфери по глава на жител е Град Скопје со 251 денар. 52 пати зема поголеми пари од трансфери општина Центар со 13 илјади, додека  Градот Скопје со 251 денар, или општина Сарај со 479 денари или 28 пати помалку. Тоа е разликата. Ако ги немаме овие  разлики немаме потреба од задолжување. Еве што пишува државниот ревизор. Вели овие министерства, значи Министерството за финансии, Министерството за транспорт  и врски, Министерството за локална самоуправа, Министерството за земјоделство, Министерството за култура, Фондот за магистралини и регионални патишта, Биро за регионален развој, сите овие институции даваат капитални дотации за единиците на локалната самоуправа  и во Извештајот на Државниот завод за ревизија се потенцира дека нема интерен акт или упатство, методологија како се делат средствата по волја на овие институции овие министерства даваат пари за единиците на локалната самоуправа. Затоа, овие разлики  и дискрапанци ние ги покриваме со задолжување. 

Трајко Вељаноски: Благодарам.

Господинот Игор Ивановски има контра реплика, повелете.

Игор Ивановски: Колега Зеќири, да ги преведем бројките во реалноста. Пишти народот во македонските градови и села, немаат водда за пиење и бањање. И ден денес во Македонија, знае колега Сарач, особено во селата каде што живее турско и ромско население, луѓето заболуваат од дизентерија во 21 век. Отидете 2 км. од центарот на Скопје ќе видите дека вода немаат, цевките се оловни, азбест има во нив и на покривите, и Силвана Бонева и компанијата ќе гласа за жални врби од 250 илјади евра среде Вардар и за ограда чиј што метар изнесува 3300 евра. Каде го има ова?   Во Македонија народот 32% да живее со 60 денари на ден и да нема ни вода ни струја, за гас да сонува, а среде Скопје Силвана Бонева и останатите да гласаат за жални врби од 250 илјади евра и за статуа на Симеон Радев, бугаринот кој што ја делел Македонија. Благодарам.

Трајко Вељаноски: Благодарам.

Има збор господинот Панче Орцев, повелете.

Панче Орцев:  Благодарам.

Денес имаме законско решение со кое имаме ново задолжување на Република Македонија со заем од Меѓународната банка за обнова и развој и Светската банка по Договорот за заем за дополнително финансирање на проектот за подобрувањеа на општинските услуги по скратена постапка. Значи имаме уште едно задолжување и ако требаше некој да сфати зошто сме против ова ново задолжување не е поради тоа зошто се земаат овие пари. парите што се земаат и проектите што ќе се реализираат од овие пари, можеби дел од нив  ќе бидат добри и ќе помогнат во секојдневното живеење на граѓаните. 

Но почитувани колеги, ние продолжуваме да се задолжуваме за проекти кои не се коректни во однос на тоа едни граѓани во Скопје или парите од буџетот на Република Македонија да се трошат за огради, споменици, музеи, фонтани, врби и што уште не, а наместо тоа да ги инвестираме секаде низ Република Македонија и секој граѓанин на Република Македонија да ги осети благодетите од тие финансиски средства, од средствата со кои секој граѓанин на оваа држава го полни буџетот на Република Македонија. Затоа беше забелешката за задолжувањето на моите претходни колеги и тоа што го кажавме на Комисија дека сме против вакво задолжување. Не може на 100 метри од центарот на Скопје во Маџир маало, за кое и во ребалносот на буџетот имаше амандман да се направи канализација, на тие 100 метри растојание да се прави мост чија  што ограда чини милиони евра. за останатите проекти не треба ни да зборуваме.

Ова е кредит кој се зема по втор пат во Република Македонија и кој е во поголем износ од претходниот. Претходниот беше 18,9 милиони евра, требаше да се реализира од 2009  до  2014 година и главно е реализиран или е во фаза на реализација, за тоа ќе кажам малку подоцна, а ова е нов  кредит кој е во висина од 37,32 милиони евра и како што гледаме одборот на извршни директори на Светската банка ја донел одлуката за одобрување на овој заем. Согласно тоа какви се условите, за тоа не сакаме да дискутираме, сакаме да дискутираме дека корисниците односно општините во Република Македонија ќе добијат 31,5% од  тие 37,2 милиони евра и секако не е добро што со овој  кредит ги задолжуваме и општините бидејќи овие кредитни средства ќе ги враќаат општините на Република Македонија без разлика што имаат грејс период од 5 години и сигурно секој  градоначалник во секоја локална самоуправа би сакал да земе еден таков кредит каде што има грејс период од 5 години и потоа 13 години за враќање на кредитот, односно на 26 еднакви рати на 6 месеци. Се прашуваме каде ќе одат 5,7 милиони евра, бидејќи се вели дека ќе одат во останатите компоненти од  кредитот односно главно за грантови.  Сигурно за тоа кој и како  ќе земе ќе  реши Министерството за финансии, ќе реши каде ќе одат тие грантови и во која количина, тоа ќе биде една од главните работи  што ќе не интересира нас како опозиција.

Токму затоа сакам да кажам неколку зборови како беше искористен претходниот кредит во Република Македонија. гледајќи ги претходниот кредит можеме слободно да констатираме дека основни услови за добивање на овој кредит е општината да биде во втора фаза на фискална децентрализација, поголем дел од општините тоа веќе го направија во Република Македонија и да има услови односно проект за добивање одредени средства согласно овој кредит. Средствата се доделуваат врз основа на принципот „Прв пријавен  прв услужен“. Тоа е еден од принципите, а вториот принцип е тие проекти да се финансираат со заем главно се наменети за капитални инвестици кои генерираат приходи или имаат потенцијал за заштеда на г трошоци или се од висок приоритет за самата локалната самоуправа. 

Сакам да го кажам примерот што овде го имавме, имено претходниот кредит  го имаат искористено околу 23 општини во Република Македонија. овде имаме листа на тоа како, зошто и што е користено во овој кредит. Дел од средствата кои се користени согласно кредитот и што веројатно во натамошниот период ќе се користат на тој начин се главно за канализации  водоводи, но  еден голем процент на средствата што е искористен во 23 оштини во Република Македонија е користен за некои работи кои навистина се смешни и би требало од буџетот да се финансираат или самата локална самоуправа да се потруди за ги исфинансира.  На пример за Скопје имаме најмногу средства, купени се 17 камиони за собирање смет на Јавното комунално претпријатие, како и 60 илјади канти кои лично министерот  ги делеше пред изборите. Во останатите градови навистина во повеќето се купени камиони за купување на смет и се поправени одредени водоводни  и канализациони линии но, имаме некаде каде што има смешни проекти за улично осветлување. На пример во Прилеп се земени средства за улично осветлување. Ако градоначалникот во општина Прилеп од средствата кои што ги прибира, од таксата за улично осветлување не може да го реновира, ревитализира уличното осветлување навистина тоа покажува каков градоначалник е тој и колку знае да менаџира со средствата на општината. Во многу општини, на пример во Прилеп е земено како и во Скопје за ревитализација или реконструкции на улици. Навистина е штета општината да се задолжува за реконструкција на улици или улично осветлување. 

Но јас би сакал да кажам нешто за општина Струмица  и за тоа дека општина Струмица согласно првиот проект, првиот принцип на давање на средствата „Прв дојден, прв услужен“ кога имаше апликации за 2,5 милиони евра отиде во Министерството за финансии  и ги поднесе документите кои што се однесуваат за гасификација, за изградба на мрежата за гасификација, за изградба на гасовод во општина Струмица. За жал, како и во сите други работи, и во оваа работа ова Министерство, како и оваа Влада покажа дека Струмица е заборавена за неа. И покрај тоа што беа документите на време дадени и покрај тоа што документите содржеа се што требаше да имаат,а пред се ги исполнуваа условите, вториот  услов да има поврат на средствата, заштеда на енергија, заштеда на пари, вработување на луѓе, еколошки аспект и не знам што уште не ова Министерство сигурен сум, ниту некој раководител, ниту некој одговорен  на сектор, туку лично министерот Ставрески ја маткаше администрацијата во општина Струмица 2 години за да после 2 години каже дека средствата се потрошени. Ги тераше преку општинските комитети, градоначалниците, каде што на власт е ВМРО ДПМНЕ да донесат проекти, им помагаше да направат проекти, само општина Струмица да не ги добие тие средства, за да не покаже одреден успех градоначалникот Зоран Заев кој што беше директен противник на министерот Зоран Ставрески во изборната единица број 4. Е така работи оваа Влада, партиски, по партиски наредби. И  затоа еве и сега општина Струмица има поднесено до Министерството за финансии да и  даде одобрување за издавање  на обврзници, и требаат средства и сега бара одобрување за задолжување кое што го дава Министерството за финансии за издавање на обврзница со која што ќе обезбеди финансиски средства кои што сигурно се многу поскапи отколку средствата кои што ги имаме во овој кредит. За жал сигурни сме дека блокадата и на општина Струмица, и на општина Куманово и на општина Охрид и на општина Карпош ќе продолжи и понатаму.

Почитувани колеги, џабе ни е да даваме проекти, џабе ни е да правиме проекти, џабе ни е да учествуваме во вакви  проекти кои што имаат поволни кредити. Луѓето од Светска банка директно и рекоа на општина Струмица дека се целосно, 100% изненадени зошто општина Струмица не ги доби средствата од овој кредит за гасификација на  општина Струмица, па и на полето околу самата општина. Затоа сметаме дека партизацијата што ја правите продолжува во сите сегменти, во сите сектори, па и во овој. 

Светлана Јакимовска: Благодарам.

За реплика е пријавен господинот Гошев Славе, повелете.

Славе Гошев: Благодарам.

Прво, не е добро  да ја замајувате јавноста со невистина искажана од оваа говорница. не знам дали бевте присутен, но мислам дека бевте на трибината на Владата на Република Македонија која минатата година се одржа во Струмица, се одржа и оваа година меѓутоа не дојдовте, на која сигурно знам дека беше присутен и градоначалникот Зоран Заев кој лично ми се јави на телефон  дека сака да присустввуа и беше пречекан и сместен заедно со уште 15 луѓе од целата општинска администрација, меѓу  кои мислам дека бевте и вие, меѓутоа не е важно во моментот. На таа иста трибина беа поставени прашањеа директно од градоначалникот до министерот за финансии Зоран Ставрески во врска со проблемот кој што сега го изнесовте овде на говорница околу барањето 2,5 милиони евра за гасификација на Струмица. Самите бевте сведок дека аргументите што ги искажа градоначалникот не ги негира и беа прифатени од негова страна со одредени забелешки. целиот проблем е штп документацијата што била поднесена од страна на општина Струмица до Министерството за финансии не била комплетна, тргнувајќи од еколошки елбарати и некои други дозволи кои биле потребни, за кои не знам точно и децидно да кажам, меѓутоа знам дека одговорот беше во таа насока и бидејќи реакцијата на градоначалникот беше, да, беше така, меѓутоа ако сакавте можевте да ни завршите работа и ние решивме сами да си ја туркаме таа работа бидејќи немаме време за реализација на тој проект. Не негираше дека документацијата не била комплет. Околу овој проблем би рекол толку. Од една страна си ги препишувате како ваши лични проекти, како што се на пример двата патни правци кои моментално се работат во Струмица, тоа е патниот правец Струмица -  Попчево во должина од 6 километри и патниот правец Муртино - Свидовица во должина од 2 километри и патниот правец кој сега треба да се гради до М-6 зона Сачево, излегува вашиот градоначалник во негов стил кажува, еве јас за граѓаните на општина Струмица ќе ги градам трите патни правци. Зошто не каже дека тендерот за овие патни правци оди преку Агенција за државни патишта. Зошто не каже дека тие патни правци се финансираат од средства за кои сега вие ќе гласате против, или тогаш кога ви одговара да си правите пијар и кампања, одите се сменимате, земате камерман од општината, од срам не ги повикувате ни локалните медиуми, па им делите ЦД со готови снимки. 

Светлана Јакимовска: Благодарам. 

Контра реплика има господинот Панче Орцев, повелете.

Панче Орцев:  Господине Гошев, сме дискутирале на таа тема, посебно за гасификацијата. Не беше одговор тоа таму на трибината каде беше Владата на Република Македонија, кон градоначалникот Заев, бидејќи ние тие документи 20 пати ги враќаме во Министерството за финансии за одредени точки или запирки. Очигледна е намерата на оваа Влада и во тоа не можете да Министерството за економија разубедите, за Струмица и струмичко дека ќе бидат блокирани се додека СДСМ и Зоран Заев се на власт таму. 

Тоа што кажувате за патните правци кои се градат сега, тоа е пак општина Струмица, аплицирала, имало проекти и Светска банка ќе ги изгради тие патни правци за граѓаните на општина Струмица. Тоа е кредит, не од бу џетот на Република Македонија. Зошто не го спомнете патниот правец Струмица - Радовиш. Ајде кажете ми за коцките каде за 6 години 10 метри не направивте. 

Светлана Јакимовска: Благодарам. 

За реплика е пријавен господинот Ставананџија Димитар, повелете. 

Димитар Стевананџија: Благодарам.

Колега Орцев бев вчудоневиден од вашата реакција и говор. Не знам зошто во недостаток на аргументи ја спомнавте општина Прилеп. 

Најпрвин реагирам бидејќи изнесовте големи невистини. Доколку немате информации тогаш не го злоупотребувајте името на општината. 

Сакам да ве демантирам дека до сега општина прилеп има аплицирано само со еден проект во вредност од 500 илјади евра за реконструкција во влезот на Прилеп од Лукоил до бензиската пумпа на Макпетрол. Средства за смена на улично осветлување, за реновирање на училишта се користат ислучиво од средства на општината. Понатаму, за вша информација да кажам дека со сопствени средства сменети се 6 и лјади  улични места со економични светилки, реконструирани се 13 основни и средни училишта. Нема ниту едно училиште во кое нема заменето, а едно е реконструирано со средства од 500 илјади долари од кинеската Влада, прва донација во Република Македонија. Да  бевте малку пошироко градни, кога имавме заменик министер за образование од Прилеп кој не додели ниту илјада денари за реконструкција на училиштата во Прилеп, ќе беше многу поинаку. 

Кога сакате аргументи за општина Прилеп да ви кажам дека општина Прилеп ја оставивте со долг од 2 милиони евра што со сопствени средства успеавме да го вратиме. Општина Прилеп е лидер во користењето на европски фондови. Реконструиравме 34 километри водоводна мрежа, донација од КФ Банката, реконструиравме 30 километри патна инфраструктура. Во иднина кога ќе правите компарација потрудете се да изберете соодветен пример, а не да го пополнувате времето со лаѓи и невистини. Ако сакате нешто поконкретно со овие активности во врска со аплицирањето, заедно со вашиот градоначалник, повелете, ви стоиме на располагање. Благодарам. 

Светлана Јакимовска: Благодарам. 

Контра реплика има господинот Орцев Панче, повелете. 

Панче Орцев: Колега Ставананџија ако Прилеп во нешто е лидер, е по тоа што користи средства најмногу од сите локални самоуправи во Република Македонија. 10 милиони евра од КФБанката за водовод а пак немате вода во Прилеп. По тоа се гледа како работи вашиот градоначалник. 

Тоа што го рековте за основното училиште Кочо Рацин, тоа е реновирано во време на СДСМ. 

Инаку, тоа што сте земале пари за реконструкција и рехабилитација на улицата Моша Пијаде или Александар Македонски, исто така покажува дека сте рекордери во земање средства од кредити, донации, фондации итн. 

Светлана Јакимовска: Благодарам. 

За реплика е пријавена госпоѓица Ане Лашкоска, пвоелете. 

Ане Лашкоска: Благодарам. 

Колега, Панчев многу е лошо да презентирате пред јавноста лаги и да се служите со вакви манипулации дека општина Прилеп и градоначалникот од средствата што се земени заем за канализација и водовод ги користела за улично осветлување. Најверојатно вие долго време не сте биле во Прилеп и луѓето кои ве информирале, за жал, ви кажува лаги. Добро е да знаете дека во изминатите 6 години не постои улица и населено место кое нема улично осветлување во Прилеп и тоа благодарение на буџетот на локалната самоуправа. 

Зборувавте за средства од КФБанката, меѓутоа очигледно немате познавање. Водоводната мрежа во периодот кога имаше намален доток на вода во Прилеп нема никаква врска. Колку што знам јас и во ваше време од КФБанка вашето претпријатие зема 10 милиони евра за реновирање на водоводната мрежа, меѓутоа тој проект не е баш успешен и сега општината ќе треба да ги враќа тие средства. 

Ако се задржиме на Законот кој денес го разгледуваме, јас ќе кажам дека тоа е навистина добар закон кој на општините им е од голема помош и јас ќе го поддржам, бидејќи благодарение на овој закон дел од населените места во мојата општина Прилеп кои немаат канализација, се надевам дека со овие средства ќе добијат канализција, бидејќи општината ќе аплицира со проекти и се надевам дека за кратко време ќе имаат канализациона мрежа доста села. Кога зборуваме за водоводите, за ваша информација, во општина Прилеп не постои населено место кое во моментов нема водовод. ВМРО ДПМНЕ и локалната власт, изгрдија водоводи во сите населени места во општина Прилеп. Благодарам. 

Светлана Јакимовска: Благодарам. 

За контра реплика се пријави господинот Панче Орцев, повелете. 

Панче Орцев:  Колешке Лашкоска, не сте добро информирани. Јавото комунално претпријатие во Струмица или општина Струмица беа з адолжени 2000 година кога беше ВМРО на власт и во Република Македонија и во општина Струмица. Тогаш беа задолжени со одредени средства што за жал сеуште се враќаат и прават огромно оптоварување на локалната самоуправа и на Јавното комунално претпријатие. Средствата во Прилеп, колешке се благодарение на Миле Јанакиески и Зоран Ставрески и ништо друго. Можеме да најдеме документи, а ќе ви докажам и покажам колку средства има добиено Прилеп во последните 6 години, а колку локалната самоуправа во општина Струмица. Тоа е огромна разлика еден спрема 2000 или уште повеќе. А тоа што нема канализација во Прилеп, жалосно е, а потрошивте 10 милиони евра за водовод и немате вода. Сега кој е виновен и зошто тоа требало некој мконцепциски и стратешки да го размислуваме како што треба. 

Светлана Јакимовска: Благодарам. 

Има збор господинот Јани Макрадули, повелете. 

Јани Макрадули:  Благодарам потпретседателке. 

За жал јас мојот говор ќе го започнам со револтот од тоа што се случи  утринава и да ја замолам координаторката на ВМРО ДПМНЕ од денес, не ли поштар во ова Собрание, она што цело време го бараме од Министерството за финансии да ни го достави, кои патишта ќе се градат во 2012 година, која опрема и кои здравствени установии ќе бидат предмет на распределба на буџетот за да знаеме, тоа што го молевме 10 дена министерот Ставрески, дали некој  пат ќе биде направен или не. Не мора да ѕвоните два пати, впрочем, тоа не можете ни да го направите, туку доволно е, оставете го материјалот негде, со ташна, со капа, без капа, како сакате и само доставете ни ги тие материјали за да знаеме дали тоа што го ветувате ќе го исполните. За да не мораме, за да не мораме, да ги добиваме информациите, случајно, во двор да ги наоѓаме, еве ДПА имаше во двор, наоѓаше многу интересни материјали. Зависи. И затоа викам да не наоѓаме разни материјали по дворови по се, еве бидете вие задолжени за материјалите, за пратениците  да ни ги доставувате. Што ќе ни е претседател на Собрание. Ние од Македонијапат луѓето плачеа и молеа да ни достават материјали, уредно заедени во архивата па не ги добивме. Тие будали требаше вас да ви ги дадат, а тие будали на претседателот на Собранието му ги даваат оти во Деловникот така пишува. Од сега знаеме како ќе комуницирме. Сега, што се ќе најдеме во тие дворови ќе биде интересно. 

Овој дополнет предлог ја кажува целата апсурдност и примерите за кои зборуваме ја кажуваат целата апсурдност во Република Македонија на дискриминаторската политика што се води кон општините што не ја даваат поддршката за ВМРО ДПМНЕ. 

Во мојот двор го најдов она што не можеме да го добиеме, а тоа е како се трошат првите 19 милиони евра од овој кредит. Од 23 општини, замислете, сите се на ВМРО ДПМНЕ и на ДУИ, нема промашај, случајно некој да каже, ајде овие добри проекти што ги има Куманово, Охрид, Струмица, ајде нив да ги поддржиме. Не, таму не живеат граѓани, нив треба да ги казнуваме, да ги дискриминираме за да се преокренат и да ја дадат поддршката за ВМРО ДПМНЕ. Овие примери најдобро кажуваат и за начинот како неспособните  градоначалници на ВМРО ДПМНЕ ги распределуваат средствата. Од овие 23 примери можеме да видиме дека само 4 се реализирни. И еве вели имплеменација во тек, имплементација во тек, постапка за набавка, замислете овој проект почна 2009 година и тн., па во Могила не им стигнале парите, туку вика потпишување на договор  за под заем, па подотовка на документација во Босилово, па постапка за набавка во Василево. Еве Прилеп уште подготвува документација, ама тука пишува реконструкција и рехабилитација на улицата моша Пијаде тука, не пишува светилките. 

Инаку, да ве потсетам колеги и колешки пратеници за електрично осветлување плаќаме сите и тоа поголема сума. Тие пари каде одат? Не треба да се вратат назад во сијалици, модерни кои не трошат многу. Еве за што Прилеп има земено пари, за рехабилитација на улицата Моша Пијаде која не враќа пари. И она што е интересно, еве Гази Баба вели подготовка на документација, се ВМРО до ВМРО, како во другите, во Струмица, Куманово, Вранешница, Охрид, Карпош, Ново Село, како да не живеат луѓе. Таму живеат едни луѓе кои треба да бидат казнувани. Во Тетово не живеат луѓе, не, тие не ја дале поддршката на ДУИ и треба да бидат сатанизирани. После се чудиме зошто Европската комисија пишува дека процесот на децентрализација е стопиран, затоа што луѓето кои ја мониторираат ситуацијата со Република Македонија, ќе го прочитаат буџетот на Република Македонија и  вели колку има помалку пари за регионален развој? 59%. Толку овие луѓе со децентрализацијата, толку. 

На што ги трошиме парите. За тоа зборуваа многу од колегите, ама не можам да го одмолчам. 

Колкав е безобразлукот на оваа Влада, за време на распрвата за ребалансот, Владата договара еден милион евра ограда кај Холидеин и 4,2 милиони евра за нови три фонтани света Богородица, свети Никола и свети Павле. Што се вели ни срам ни перде, шт ќе кажат луѓето во Македонија, по било која религија, по било која вероисповест, иста е поговорката. 

Кој е овој безобразлук што оваа Влада ја тера ова да го прави? Граѓаните од Маџер маало, што се наоѓаат на ќејот на реката Вардар и кога ќе излезат во дворот го гледаат и мостот од 1 милион евра и трите врби од 250 илјади евра, а немаат фекална канализација, ама затоа, за градот Скопје, според распределбата што во дворот ја најдовме пишува дека се купени 60 илјади нови садови за отпад, ние ги викаме канти за ѓубре. Со тие 60 илјади канти за ѓубре, и сите овие проекти за кои зборуваме припаѓаат на тоа што зборувавме за време на ребалансот, третото изборно Груево купче, тоа што ислучиво се користи за купување на гласови за време на изборите затоа што овие проекти не враќаат пари туку овие проекти се исклучиво пред локални избори. И сега истото ни се случува. Зтоа вие чекајте сега пред 2013 година како ќе ја надокнадуваме неспособноста на градоначалниците од ВМРО ДПМНЕ, нов заем, а кој ќе го враќа не е битно, дај сега ние да победиме на избори. Затоа  ништо што не е реализирано на централно ниво и ништо што не е реализирано на локално ниво е пример за неспособноста да се потрошат пари кои ги земате од сите граѓани на Република Македонија. Невозможно е 750  милиони евра да потрошите на 200 м2, а цела Македонија да кука и да паѓа во уште поголема сиромаштија, да нема мост до местата каде живеат, да нема патче до руралните амбуланти, само да има фонтани овде. Не за џабе во Законот што го давате за легализација на бесправни објекти уфрлувате и базени. Кој граѓанин напрвил базен, сиромашен граѓанин, или ги најдовте овие што сега ги направија од врхушката на ВМРО ДПМНЕ, па ајде сега ќе ги легализираме и базените. Колку граѓани во Република Македонија имаат базени во дворот. Има градоначалникот на општина Центар,на фамилијата, што ја гради куќата, одозгора во базенот кога ќе се разладува од скопските горештини, да гледа како долу има три фонтани од 4,22 милиони евра, а како, со парите на граѓаните, на 300 метри одовде во неговата, замислете како градоначалник си победил на тендер за ката гаража и бидејќи капо ќе му дојде градот со 750 илјади евра му прави пат, сите да го плаќаме, а земаме заем за 60 илјади канди ѓубре. Каде е логиката тука, каде се приориетите, каде е овде примената на правичност и еднаквост. Навистина не можам да разберам зошто со инает и со дискриминација им враќате на граѓаните који живеат во општини кои не се предводени од ВМРО ДПМНЕ и ДУИ. Вие можете само од Заев и од Циц да учите, од Стевче да учите како се имплементираат проектите. Погледнете го колку извршување има во текот на годината, колку проекти се реализирани, не можете вие сите градоначалници што ги имате да ги соберете, без разлика што куп пари некој ви ги дава, пари кои после треба да ги враќаме сите граѓани во Република Македонија. Благодарам. 

Светлана Јакимовска: Благодарам. 

За реплика е пријавен господинот Беќим Фазлиу, повелете. 
Беким Фазлиу: Благодарам.

Господине Макрадули, дека економската состојба е многу тешка, тоа воопшто не е некоја вест. Само да ви кажам дека во рок од една година Македонија има позајмено 600 милиони евра и тоа во март 2011 година, 220 милиони евра од кредитната линија на Меѓународниот монетарен фонд во декември 2011 година 130 милиони, други евра од две други странски банки. Во април 2012 година 250 милиони евра позајмица од Дојче банк и сега со овој Предлог закон се бара да се позајмат уште 32 милиони и 700 илјади евра од Меѓународната банка за обнова и развој наводно за подобрување на општинските услуги. Оваа тешка ситуација ја чувствуваат сите граѓани затоа што се соочуваат секој ден со проблеми, со тешка криза, меѓутоа за жал сите знаеме дека има криза освен Владата. Ајде би го сфатил Груевски би го сватил Иванов, тие не ја согледуваат реалната состојба. Иванов седи таму горе на Водно, кога има потреба некогаш се симнува во градот за тоа ја користи жичарата, не гледа какви се патиштата. Исто е и Груевски, меѓута не можам да ги сватам овие од ДУИ. Упорно подржуваат секаков проект години по ред. Од 2008 година подржуваат Буџет на Република Македонија, а во кој што Буџет повеќете средства се трошат на Проектот Скопје 2014. Никако не можам да го сватам Неџати Јакупи и Талат Џафери кои што доаѓаат од Гостивар немаат вода за пиење. Талат Џафери се уште водата за пиење ја зема од бунари, а подржува проект Скопје 2014. Не дава проект за градење на водовод во Гостивар. Истото се случува и со Куманово. Нема вода за пиење во Куманово-Липково, патиштата се во мизерна состојба. Сепак не ги подржуваат овие проекти туку подржуваат проекти за градење на споменици, за градење на огради, на мостови кои што чинат стотици милиони евра или два милиони евра. Мостот во Сарај кој што два, веќе трета година како е започнат доделени се 100 милиони евра, сеуште не се реализира.

Заради ова ние не го подржуваме овој долг, буџетот на државата да се троши за развојни проекти. Подржуваме да се троши на професионален начин овој буџет, а не на овој начин целиот буџет да оди за Проектот Скопје 2014.

Светлана Јакимовска: Благодарам. 

Контра реплика има господинот Јани Макрадули, повелете.
Јани Макрадули: Благодарам.

Господине Беким Фазлиу се надевам дека и до вас и до координаторот и поштар на ВМРО-ДПМНЕ  ќе стигне овој документ кој што се однесува на имплементацијата на проектите од првата фаза. Верувајте ми тука најдов општина во која што живеат Албанци, ама не најдов општина која што ја води градоначалник од СДСМ. Дискриминација не прават по етничка основа. Тие дискриминираат кој ја води општината односно кој тоа се дрзнал да не гласа за Никола Груевски - пастирот македонски неповторлив. Тоа е работата.

Ако го погледнете квалитетот на проектите тогаш ќе ви стане уште повеќе јасно и тешко и мачно. Канти за ѓубре со кои што се фалат купени дури од Грција, апсурд, некој да ги гледа овие теми до крај ќе биде толку голема што ќе биде болна за сите нас во салава овде и мачна и тешка. За мене нема разлика, тоа е едно исто ВМРО-ДПМНЕ и ДУИ.

Светлана Јакимовска: Благодарам. 

Процедурално бара збор госпоѓа Силвана Бонева, повелете.

Силвана Бонева: Благодарам. 

Почитувана потпретседателке апелот е до вас, меѓутоа и до потпретседателот на Собранието и пратеник господинот Макрадули.

Не знам зошто е нервозен и вознемирен и зошто треба да продолжи со навредите дека координаторот на ВМРО-ДПМНЕ е поштар итн. Јас не знам какви се квалификации почитуваниот колега ќе ми дадеше ако ви поклонев три монографии наместо само извадок, скенирани документи од таа монографија. Дали на поклон монографија за адвокатурата на Република Македонија од 1945 до 2005 година ќе велевте дека сум поштар и недолични квалификации кои што ги слушам цел ден.

Светлана Јакимовска: Благодарам.

Господинот Оливер Спасовски е пријавен за процедурално, но јас ќе замолам уште еднаш, она што и претседателот претходно го кажа, колеги пратеници да се држиме до процедурата на Деловникот што ја пропишува за водење на седници односно за расправите по седниците. 

Апелирам да не упатуваме едни кон други лични навреди, да го држиме дигнитетот на Собранието.

Повелете господине Оливер Спасовски, процедурално.

Оливер Спасовски: Благодарам. 

Навистина мислам дека ваквите реакции во кои што очигледно се гледа дека на секое спомнување на некое дејание што беше направено од страна на координаторката на ВМРО-ДПМНЕ сега бара начин за тоа како да прикаже во јавноста дека не е виновна.

Апсолутно ако некој сака да достави било кое писмо на колега пратеник на колегијален начин тоа треба да го направи со негово знаење, да дојде, да каже дека ќе го остави, да потпише итн, итн.

Меѓутоа, да се остави анонимно писмо без никаков потпис и тоа кај координаторот, кај заменикот на координаторот на СДСМ и потпретседателот на Собранието од редовите на СДСМ апсолутно е недопуштено и недолично. Затоа кажуваме ако не може да имаме официјални податоци, официјални документи кои што треба да ги добијат пратениците, нека се достават до Архива, преку претседателот на Собранието ќе бидат доставени  до сите пратеници. Меѓутоа се доставуваат материјали без да бидеме запознаени со такво нешто. Сега ако некој изреагира за една таква работа и тоа пратеникој на кој што му бил доставен материјал, во овој случај на пратеникот Јани Макрадули, потпретседател на Собранието, веднаш се вознемирувате.

Немојте, мислам дека подобро е да се држиме до редот и до процедурите и да се почитуваме повеќе едни со други отколку постојано да барате процедурално со тоа што ќе прикажете пред македонската јавност дека она што го направивте е добро, меѓутоа не е добро. Не е добро и не треба и понатаму да се злоупотребуваат процедурални забелешки за некакви работи кои што воопшто не требало да бидат направени на денешната седница пред започнување. Имало многу пратеници од опозицијата, па можело да се достават на сите писма, зошто само на овие тројца пратеници да бидат доставени пликоа анонимни, непотпишани во време кога никој нема во сала и ако не беа вклучени камерите и ако не побаравме да се дознае кој тоа го направил Силвана ќе си премолчеше за една таква работа. Тука е проблемот.

Светлана Јакимовска: Благодарам. 

Уште еднаш ќе упатам и после вашата процедурална забелешка, апел колегите пратеници кои што имаат можност да реагираат процедурално, да тоа се координаторите, замениците координатори да го користат институтот процедурална забелешка навистина за процедурална забелешка и ќе ве замолам дека сето ова за кое што и пред паузата беше на некој начин објаснето и после паузата се разјасни да не продолжуваме во текот на денешната дискусија токму за ова прашање. Благодарам. 

Ќе ве замолам колешке Бонева апелот да го почитуваме сите.

Повелете, има збор господинот Изет Зеќири.
Изет Зеќири: Благодарам.

Почитувана госпоѓо потпретседател, почитувани пратеници,

Во принцип Предлог законот за задолжување каде што Република Македонија се задолжува со заем за мене е неприфатлив имајќи за основа цели заради кои државата всушност се задолжува. Анализирајќи ги можностите со кои што би можело да се избегне задолжувањето со заем кај Светската банка и имајќи го предвид и начинот како функционира областа на децентрализацијата, надлежностите и финансирањето на општините во Република Македонија.

Инаку, сакам да кажам дека овој кредит е навистина со умерени или меки услови, каматата е либор, сега е 1%. Од ова испаѓа дека нормата на интересот за општината е 8 и тоа е поволно во услови кога државата се задолжува со цени на камати или пак норма 7 до 8%.

Оваа програма настојува да ги покрива потребите на општините за капитални инвестиции и ќе помогне на општините не само за да ги остварат тие капитални инвестиции, туку и да изготват проекти за финансирање од разни извори и тоа во услови кога министерствата кои што даваат капитални дотации за општините ги распределуваат средствата без критериуми и врз основа на партиски и политички критериуми во општините во Република Македонија.

Сакам да се навратам само на извештајот каде што се потрошени околу 18 милиони и 800 илјади евра, проект кој што почна во 2009 година и треба да се реализира до 2014 година и каде што е навистина за жалење што градоначалниците на општините кои што се од редовите на Албанците, поголемиот дел од ДУи или не знаеле како да аплицираат за да добијат средства за комунални услуги, или не им е дадена можност овие средства да ги добијат.

Неприфатливо е од овие пари кои што се позајмени од Светската банка, потрошени се 16 милиони и 500 илјади евра, меѓутоа нема земени пари за ниту еден проект од општина Тетово. Како е тоа можно, кога во Тетово овие пари дадени се за комунални услуги, за водовод, за електрична енергија, за основни потреби на граѓаните, како е можно во оваа програма, извештај на активности да не биде опфатена и општина Липково. Имаме пратеник од општина Липково тука, тој треба да го крене гласот. Не е опфатена општина Струга, не е во изештајот, ниту општина Дебар. Ниту денар нема добиено ниту општина Врапчиште, Осломеј, желино, Брвеница, Теарце. Ниту една од овие општини не е опфатена во извештајот за тие што добиле средства за реализирање на активности и унапредување на животот на граѓаните преку подобрување на комуналните услуги. Значи неприфатливо е, ова треба да го кажеме јасно и отворено, тие се градоначалници на ваши општини и всушност нивната неспособност не успеала тие да привлечат средства од Светската банка. Меѓутоа, и вие како Влада требало да ангажирате експерти да ги обучуваат, да знаат, да ги исполнуваат условите за добивање на финансиски средства за финансирање на комуналните услуги во Република Македонија затоа што тие се градоначалници на општините кои што вие ги менаџирате.

Друг елемент за кој што мислам дека е добро да се поднесе едно барање до Светската банка за Светската банка да испрати свои експерти за проценка на имплементацијата на Законот за финансирање на општините.

Овој закон треба особено да се анализира во трансферот на средства за единиците на локалната самоуправа, посебно на трасфери кои што се прават од страна на министерствата. Посебно тука се мисли на капиталните трансфери кои што ги прави Министерството за финансии, капиталните трансфери кои што ги прави Министерството за култура или пак Агенцијата за магистрални патишта и многу други трансфери што ги прави Министерството за транспорт и врски и многу други институции кои што без ниту еден критериум прават распределба на финансиските средства, врз основа на ниваната волја. Ова е забелешка и на Државната ревизија како овие министерства без да изградат стандарди и методологија вршат распределба на средствата.

Имам едно прашање за пратениците на ДУИ. Од анализата на капиталните трансфери која што е направена по глава на жител резултира дека трансферите во 2006 година 91% од нив се во општини каде што градоначалници на општини се од ДУИ. Тие се помалку од трансферите во другите општини.

Во 2007 година 82% што значи дека општините кои што ги раководат Албанци добиваат 380 денари по глава на жител, а во другите општини 694 денари по жител. Ова се верификувани податоци.

Во 2008 година во општините раководени од градоначалните Албанци добиваат 490 денари, а другите општини 950 денари. 93%  повеќе по жител.

2009 година 529 денари со однос 1013 денари или 91% повеќе.

Не признавам да излезете на говорница и да кажете дека моите податоци се погрешни. Тие се анализирани, тие се верификувани. Ова укажува на слабоста на раководителите односно министерот за локална самоуправа кој што треба да го следи процесот на децентрализација и оваа дискриминација и нерамномерност во распределбата на средствата, затоа што е неприфатливо да имаме ваква дискрапанца.

Јас ја повикувам банката и експертите на Светската банка да предложат проект каде што ќе се направи проценка на трансферите за капитални проекти за овие да се вршат врз основа на критериуми и да се направат на транспарентен начин. Сигурно можеби да се направи обука на градоначалниците на општините кои што не успеале да искористат ниту еден денар од вкупно 60 милиони евра. Ако ги искористеа овие средства во Тетово ќе имавме вода, во Куманово ќе имавме комунални услуги, ќе имаше канализација за одведување на отпадни води и многу други услуги.

Доколку се анализираат населените места, условите во кои што живеат жителите таму ќе видиме дека ние воопшто не личиме ниту на местата кои што се под нивото на економскиот развој, а камо ли нивото кое што го има Република Македонија.

Затоа не сакам да спомнам друг освен што сакам овој графикон да го видите сите (го покажува графиконот на пратениците), овој ве од 2006 до 2010 година, графикон кој што го покажува продентот на разликите помеѓу општините кои што добиваат пари на имен на трансфери. Тоа се 92%, тоа се 83% или 94%, или 93%, меѓутоа сега ги обработувам податоците од 2011 година и таму ќе видиме дека навистина има дискрепанца.

Ова е силен аргумент дека во услови кога Владата преку трансвери сите средства ги концентрирав во Скопје, тоа што го спомнав во претходната реплика, токму во општината Центар која што добива 52 пати повеќе пари на име на трансфери или добива над 25% повеќе пари општината Центар од општина Чаир. Ова ја покажува вистинската слика на државната политика во областа на децентрализацијата каде што се дискриминираат граѓаните на отворен, на јасен транспарентен начин и овозможува сите овие пари да одат на градење на еден непродуктивен проект, проект кој што создава меѓуетнички тензии, како што Проектот Скопје 2014 каде што Албанците кои што се на власт немаат моќ ниту да кренат најмал глас против овој злостотен проект кој што економски ги погодува граѓаните во Република Македонија.

Светлана Јакимовска: Благодарам. 

Има збор заменик министерот за финансии, повелете.

Недим Рамизи: Благодарам. 

Многу кратко сакам да истакнам од првата позајмица која што моментално се искористува општина Гостивар има добиено 1 милион евра за три проекти кои што треба да ги оствари. Благодарам. 

Светлана Јакимовска: Благодарам.

Контра реплика господинот Зеќири Изет, повелете. 
Изет Зеќири: Почитуван заменик министер, општина Гостивар има добиено средства затоа што градоначалникот знае како да аплицира и аплицирал. Меѓутоа дајте ми одговор вие како заменик министер каде општина Тетово каде општина Липково, Теарце, Брвеница, Желино, Дебар, Струга, Осломеј, каде е Врапчиште, а за Вевчани, за Могила има средства. Меѓутоа овие општини што ги спомнав претходно вие имате конкретна одговорност како заменик министер да одговорите овие 16 милиони евра не стигнале овие градоначалници на овие општини да ги искористат.

Светлана Јакимовска: Благодарам.

За реплика е пријавен господинот Велјаноски Митре, повелете.

Митре Велјаноски: Благодарам почитувана потпретседателке, почитувани пратеници,

Почитуван пратеник Изет Зеќири, со добар дел од вашата дискусија, жалам но не можам да се согласам. Најнапред изнесовте теза дека ова се должи, зборувајќи за претходниот заем за иста цел на неспособноста на градоначалниците, апсолутно не можам да се согласам со вашата теза. Натаму и втората теза дека причините за таквата теза за распределба на тие средства од она што јас можев да заклучам му давате национален предзнак и со тоа не можам да се согласам. Почитуван пратеник, ќе се согласам само со едно, апсолутно нема методологија, нема стандарди, нема критериуми по кои се делат овие пари и воопшто по кои се делат средствата за капитални инвестиции во општините. Инаку како да се објасни фактот дека тука ги нема Струмица. Дали тоа значи дека е неспособен градоначалникот кој  гасификација и економоско чудо во Македонија. Дали е неспособен градоначалникот на општина Куманово, неспосебен на градоначалникот на Охрид. Почитуван пратеник, единствен критериуми за  распределба на овие средства е политиката и партиската припадност и додека така се постапува среќа во оваа држава нема да има. Во Охрид 6 години еден денар за капитална инвестиција нема вложено, еден денар. Најмалку 6 пати пред 6 избори се тураа лопати и камења за спортски сали нема една цигла изградено. Апсолутно нема ниту еден денар од централната власт за капитална инвестиција. И натаму, 5,7 милиони од кредитот кој ќе ги земеме сега, 37 и нешто милиони евра, грантови за успешност. Кој е тој што ќе го оцени градоначалникот на Тетово или градоначалникот на Гостивар или градоначалникот на Струмица, Охрид, Карпош или Куманово за успешна општина и од овие 5,7 милиони евра. Значи проблемот во партизацијата и политизацијата на целосното македонско општество.

Светлана Јакимовска: Благодарам.

Контра реплика господинот Изет Зеќири, повелете.

Изет Зеќири:Почитуван колега, вие самиот признавте на крајот дека распределбата е политчка. Таму каде што распределбата на парите е политичка важат политичките критериуми. Почитуван колега, јас не ги делам врз етничка основа. Во Тетово не живеат само Албнаци. Ова треба да ги знаете, таму живеат и други граѓани. И навистина е неприфатливо во Парламентот кога ќе се спомне Тетово, Струга, Дебар, вие веднаш мислите дека таму не живеат Македонци. Имате сериозна забелешка од онаа етничка заедница која што живее таму и перманентно бара да биде рамноправна и со другите градови. Токму тука е и фактот. А прашањето на апликација, Светската банка прави процена на проектите врз основа на концентрирањето. Меѓутоа кога општините на ДУИ се во финансиски колапс, тој од  Светската банка не дава пари. меѓутоа, тие се обврзани Министерството за локална самоуправа има обврска да ја оцени финансиската состојба на општините и да преземе конкретни мерки за подобрување на финансиската состојба на тие општини. Благодарам.

Светлана Јакимовска: Благодарам.

Реџаил Исмаили има реплика, повелете.

Реџаил Исмаил: Благодарам госпоѓо потпретседател, бидејќи пратеникот Изет Зеќири даде неколку информации тука, меѓутоа се чини дека му фалат  информациите за општина Липково. И ќе биде добро да слуша, или во текот на предлогот за распределба на буџетот, или да го прочита добро тој предлог, или пак да биде малку повнимателен при неговите говори. Колку за информирање на јавноста во 2010 година во општина Липково почна проектот за водоводот, регионалниот водовод во кој што се опфатени сите села во општина Липково и неколку села од општина Куманово. Во 2010 година почнаа работите, всушност цевководот кој што ќе носи вода до станицата за филтрирање и работите до 2011 година се завршени, искористени се 14 милиони денари. За 2012 година се предвидени 70 милиони денари за градење на стационар за водоводот што го спомнав. Значи за овие две години ќе има околу 2 милиони евра средства кои што ќе се искористат средства од Светската банка за инвестирање и кои што средства всушност ги доделува Министерството за транспорт и врски. Со ова ние претендираме дека во следните години бидејќи се работи за навистина обемен проект кој што опфаќа дестици милиони евра до финализирање и темпото со кое што се работи, фактички ние планираме можеби за следните 5 години овој проект и да се заокружи. Ова е првото. А што се однесува на искористувањето на средствата за канализација во општина Липково до сега само две села имаат завршена канализација и тоа локалната заедница на селото Липково и селото Опае. Работите се одвиваат селата Лојане, Слупчане и Оризари и са планира овие три села оваа година да ја заокружат работата со канализацијата. Исто така, и селата Никуштак и Вишниц се во процес или во тек на завршување на работите. Остануваат само уште три села за кои што ќе се направат обиди да се завршат, тоа е: Матејче, Отља, и Ваксинце кои што се надеваме дека оваа и следната година ќе бидат опфатени со разни проекти, односно Министерството за локална самоуправа и Министерството за транспорт и врски ќе распредели средства. Добро би било колегата Изет да ги има овие информации, или пак да употреби други извори и да не рече дека во општина Липково не се работи. Се работи, меѓутоа овие години се прави тоа што не е направено во претхлодните 60 години. Тоа е реалноста. 

Светлана Јакимовска: Благодарам.

Контра реплика господинот Изет Зеќири, повелете.

Изет Зеќири: Вие почитуван колега, говорите за снегот од 2011 година. Значи, станува збор за проектот 16,5 милиони евра. еве, за ваша информација и за јавноста: Кочани, Богданци, Скопје, Илинден, Кисела Вода, Штип, Велес, Вевчани, Новаци, Кичево, Долнени, Крушево, Гостивар, Градско, Кавадарци, Чаир, Ѓорче Петров, Могила, Василево, Босилово, Прилеп, Гази Баба. Каде е овде општина Липкова. Почитуван немојте да бегате, вратете се. Каде е овде општина Липково. Зошто говорите невистинито и говорите без факти. Како е инвестита во општина Липково ние знаеме. Но, ние говориме таксативно за задолжувањето. Ова говори за односот на Светска банка. 

Светлана Јакимовска: Благодарам.

Има збор господинот Стојко Пауновски, повелете.

Стојко Пауновски: Благодарам почитувана потпретседателке, почитувани колеги пратеници,

Едно на сите треба да ни биде јасно, има ли добар заем, има ли некој да се задолжува заради тоа што му е ќеф да се задолжува. Има ли ние во нашава држава доволно пари па сега сакаме да се задолжуваме само заради задолжување. Од се она што го гледам сите овие изминати веќе година дена дека сите сите луѓе трчаат да ни дадат заеми, да ни дадат кредити. Колегата Изет не  знам каква поделба направи, па овој заем што ни е на дневен ред бил наводно мек заем. Е па колега Изет тврдиот од 250 милиони евра со 6,8 камати ќе дојде наредната седница. Ние овде секоја друга седница расправаме само за задолжување или земеме заеми или земеме кредити, или земеме од Светска банка или земеме од комерцијални банки. И сето она што сакаме да го докажаме точно и треба да си признаеме, ние во оваа држава немаме доволно пари. Ако немаме доволно пари нека признаат и тие кредити што се земаат барем да бидат наменски трошени и да бидат искористени во реалниот сектор. Ние изгледа имаме овде, премиерот трча по ролд шоу за инвестиции, министерот ни трча по ролд шоу по кредити. И ќе дојде овде и ќе ни се испофали за да ние му дадеме подршка дека овој заем или овој кредит е феноменален и само нас, на нашава држава ни го давале. Јас не знам  и не сум видел некој што има пари, а да зајми и да позајмува. Она што сигурно заменик министерот беше должен да ни каже, она што ни го даде како извештај за активностите и парите што ги добил, овде ни се само бледо нафрлени каде се тие пари трошени. Ниту ни дале колку пари по соодветен проект се дадени, колку пари од тие средства се  потрошени и што е направено со тие пари. Па не можеме ние  да се правиме овде само притиснувачи на тастерот, а да не знаеме со парите кои што се позјамени или со парите кои што се дадени за проект да не ни биде  дадено колку пари се потрошени и соодветно на тоа нешто изградено. Не можеме да прифаќаме иницијативи да се позајмуваме редовно, а да она што треба да ни го даде како Влада бидејќи ние сме тие кои што и утре, задутре кои што ги сносиме и ризикот и одговорноста за задолжувањето на земјата. Нив им е лесно, Парламентот изласа ние ќе си ги земеме парите и ќе ги трошиме. Биле тоа 32 милиони евра па плус 5 за оние кои што ќе се покажат добри. Значи вкупниот заем е 37,2 милиони евра или претворено во зборови бидејќи Светска банка ви ги дава во долари, да не биде многу, 50 милиони долари. И сега од овие пари се даваат средства каде што ќе може да им се помогне на локалните самоуправи за да може со овие пари ем да им се подобри живеењето на населението, ем тие пари да продуцираат приходи со кои приходи ќе се враќаат средствата за овие кредити. Ние што имаме. Од ова што ни е дадено рачунајте дека во Ѓорче Петров е даден кредит, не знаеме колкав, ама даден е да се гради кружен тек. Дали тој круќен тедк чини толку колку што го зеле кредитот, или пак во тој кружен тек е влезен и споменикот на Ѓорче Петров. Сакаме едноставно ако преземаме одговорност за гласање, дајте ми барем  и она што го бараме, да видиме колку пари се земени, колку пари се потрошени, каде се потрошени и дали она што го одобрила Светска банка да се троши е правилно потрошено. Има ли некој контролен механизам, некој што ќе ги контролира тие пари од Светска банка штп отишле. Ќе кажате дека Светска банка ги контролира. Тие контролираат дека ви дале пари и дека тие пари се само потрошени. Она што го давате како грантови за успешност, споменаа колегите овде кој е тој што ќе определува кој градоначалник, која општина е успешна. Ние во Западна Македонија, овде колегата Изет бараше дека само Албанците плаќаат даноци. Колеги, во Западна Македонија да знаете живеат и Македонци. И кога бараме овде сите од опозицијата, бараме за сите граѓани кои што живеат во тој регион. Друга е приказната што ние како Македонци од тој регион повеќе очекуваме дека ДУИ ќе се заземе нешто да земе од Владата, па и ние да очекуваме одредена корист како Македонци дека еве, успеаа да земат нешто од Владата, да земат од овие задолжувања, затоа што утре, задрутре сите ние ќе ги враќаме тие кредити. Ама редно е и ние да видиме нешто добро. Овде пред малку се кажуваше дека Прилеп зел 10 милиони евра за тоа, Струмица зела 10 милиони, за тоа ќе се препукуваме. Тука барав да биде барем заменик министерот пораншен за животна средина кои што доаѓаа и на граѓаните на општините Тетово, Гостивар, Желино и сите кои што се наоѓаат во тој регион им гарантираа дека првиот проект што ќе биде од Светска банка, ќе биде регионалната депонија во западниот регион. Има ли нешто од таа регионална депонија, или уште сметот ќе се фрла кој како што знае и умее, кој како ќе се снајде и кој каде ќе најде место за фрлење. Она што Светска банка го бара како проект е не само да им се помогне во  инвестициите. Тука ви се кажува во компонентата општински инвестиции. Има ли нешто подобро од заедничка регионална депонија на сите општини. Ими ли некој подобар проект каде што ќе  ја зачуваме целокупната животна средина во тој регион. Вие сметате дека, ако не дадете ништо за тој регион и давате само аз она што го градите во Скопје во центарот, мислите дека си правите добро на себе. јас ќе ви кажам, ако не дадете и ако не усмерувате средства за градење во регионите во Западна Македонија, сите оние што ги чистат јамите и и што ја пуштаат таа вода, ги пуштаат во река Вардар и  тие ви доаѓаат овде да ви ги наводнуваат врбите кои што ќе ги садите. Со тоа што ќе помогнете таму нешто да се направи, ќе направите и за вас. Со тоа ќе направите подобри услови, утре, задутре да немате притисок сите да се доселуваат во Скопје. Со тоа ќе направите и оние Македонци кои што ви се во  Западна Македонија да се осетат дека и тие се граѓани на оваа држава и да имаат и тие шанса дам живеат и да преживеат во тие региони. За жал ние овде од целото ова што го гледаме ниту една општина нема во Западна Македонија, ниту македонска ниту албнаска ако ги делите така. Но, нема чиста ниту македонска ниту албанска општина таму. Се е испомешано и сите кога  бараме овде, бараме за сите. Не можеме да бараме за едни да има, а за други да нема. 

Она што се бара како инвестиции кои што ќе дадат, значи кои се висок приоритет на оштините и кои што ќе дадат резултати и кои што ќе бидат подобрување на животот на населението. Дали тоа со овој кредит сега го имаме? Знаете ли што ни дале, дека овие 37 милиони дека ќе се трошат за веќе започнати проекти на кои што  имплементацијата е во тек, а дадени ни се и дел за кои што веќе стои потпишување на договор за подзаем. Значи овие кои што ги земаат заемите потпишуваат и договори за други подзаеми. Овде се ствара еден сомнеж дека оној кој што го земал заемот за една намена, а таков кога бевме на  Светска, кога беа преставниците на Светска банка, ви кажав еден пример каде што општина Брвеница имаше донесено и одлука на Совет  и одлуката и одобрение од Светска банка дека парите за локален пат кој што бил одобрен од Светска банка, дека им се доделени. Знаете каде се потрошија тие пари? никој не знае, парите се пуштени, а патот не им е направен на луѓето. И како да имаме ние доверба, утре, задутре да дигаме и ние овде да притиснеме на зелено копче и дека овој  кредит е добар. Ќе ни дојде ли овде некој кредит кој што ќе биде лош. Зарем она што го одвојуваме секојдневно  даноци и придонеси ќе се трошат за безвредни работи  кои што реално не допринесуваат за ништо, а за се она што Владата утре, задутре  ќе се фали дека таа го направила да биде со задолжување. Сега на буџетот ни се кажуваа, не знам колку сали дека се градени. Па вие овде колеги заедно со нас се расправме за тие 32 милиони евра што годинава ги барате за да градите сали. Па тие сали ќе ги плаќа и оној  што не му е направена салата и оној на кого што веќе му е готова салата.   И оној кој што ќе ја користи салата и оној кој што ќе си создава бизнис со салата. Дајте да размислуваме и да донесеме барем она што Владата го прави задолжување, нека преземат малку и самите одговорност. Самите знаете дека од мај месец 94 милиони евра се земени, еднаш 50 милиона предпрошлата недела, сега овие 37, јас не знам до каде ќе стигнеме вака. Благодарам. 
Трајко Вељаноски: Благодарам. 

Господинот Ибрахими Орхан има реплика, повелете. 

Орхан Ибрахими: Ви благодарам.

Почитуван пратеник речиси проблемот го погодивте за поделба на средства, односно апликацијата за користење на кредити од страна на општините. Претходно уште еден пратеник рече дека не го зема предвид етничкиот критериум, туку само партискиот критериум како градоначалници, значи главен критериум е кој гарантира добивање на апликацијата. 

Јас ќе ви кажам дека главен критериум е етничката припадност, а не обратното. Тие региони или општини во кои мнозинство се Албанците, природно Владата ги жртвува и Македонците поради единствена причина затоа што живеат заедно Албнците, а главна цел е тие подрачја  да не се развиваат и да живеат како во средниот век. Овде се искажаа и други лаги, дека наводно се работи за големи вртоглави проекти во подрачјата во кои живеат Албанците. Тие проекти се минорни, мали, незначајни, не ги исполнуваат реалните барања на Албнците на граѓаните, каде што живеат. Се знае дека само за остварување на проектот Скопје 2014 се потрошени над пола милијарда евра. А се споменуваат бројки, мизерни, минимални бројки за остварување на проекти во кои живеат Албанците. Ова е голема лага да се каже дека се изградени канализации во општина Липково. Само еден е изграден во село Опае и тоа примарната мрежа. Куќите кои се вклучени во таа примарна мрежа се должни 500 евра да дадат самопридонес. Еве, 4 години оваа примарна мрежа оди во село Слупчане, а не се остварува. Секоја година се остваруваат или се пуштаат средства, и тоа мали средства за да се заврши овој проект. Село Лојане и други села, Липково, овие проекти ги има направено со самопридонес. Проекти без никакви стандарди кои не важат и тие фекални води кои се пуштаат по реките, во суштина го загадуваат тоа подрачје. Од друга страна се остваруваат и се трошат средства за триумфална порта, за жичара од 7 милиони евра, за плажи околу реката Вардар и други нешта, а од друга страна се вели дека немаме средства. Ние бараме буџетски средства значи. 

Трајко Вељаноски: Пауновски Стојко има контра реплика, повелете. 

Стојко Пауновски: Благодарам претседателе. 

Не сум бил натаму, можеби е точно како што кажувате. Јас ви кажувам за регионот, од Групчин до Зајас и од Јажинце до Осломеј каде што редовно сум одел и претходно, но и ден денес како задолжен за тие 18 илјади луѓе, кои бараат од мене барем нешто од тие средства од буџет, од кредити за да видиме добро и ние. 

Она што го кажвте точно можеби и за плажата ќе има средства, ама јас им кажав во каква вода ќе се капат и каква миризба ќе дишат од реката Вардар, само не се свесни за тоа. Тие не се свесни дека ако му помагаш на комшијата ќе имаш и за тебе. Ако гледаш да го уништиш комшијата, редот ќе ти дојде кога тогаш и тебе. 

Вие знаете дека од 500 амандмани еден да не ти прифатат - и тоа го рачунате демократска држава? Зарем ние не сме претставници на луѓе? Ако 18  илјади луѓе само од регионот од каде доаѓам ми дале поддршка, редно е на тие луѓе да се избориме да им земем нешто од овде. 

Инаку, дека ситуацијата секаде е лоша, таа е лоша, но дајте дел по дел рамномерно истите да се решаваат. 

Трајко Вељаноски: Благодарам. 

Има збор госпоѓа Ефтимоска Јовковска Дивна, повелете. 

Дивна Ефтимоска Јовковска:  Благодарам. 

Колеги пратеници, со овој закон Владата предлага Република Македонија да се задолжи со 37,2 милиони евра кај Меѓународната банка за обнова и развој за да се финансира вториот дел или втората фаза од проектот за подобрување на општинските услуги. Како што кажува предлагачот во самиот материјал по точката, првиот дел од проектот за кој од истата банка се позајмени скоро 19 милиони евра или поточно 18.900.000 евра бил временски димензиониран за реализација од јуни 2009 до ноември 2014 година. Сега сме мај 2012 година. Две години и 7 месеци пред да биде заокружен првиот проект  ние дискутираме и треба да одлучиме за ново задолжување кое е двојно поголемо од првото, на име втора фаза или дополнително финансирање на првиот проект. Се работи за вкупна позајмица на вкупен основен долг без камати и слично од 56 милиони евра на име на локалната самоуправа, плус 93 илјади евра провизија во име на општините во Република Македонија, за кои е наменета позајмицата што ќе треба да ја враќаат 18 последователни години на две годишни рати, на секој 10-ти февруари и 10 август во годината, грејс период од пет години, што значи дека последнта рата треба да биде исплатена на 15 февруари 2030 година. 

Да резимирам, со овој Предлог закон Владата во име на државата Република Македонија сега во 2012 година по втор пат за неполни три години од Меѓународната банка позајмува вкупно 56 миолиони евра, кои има намера да ги препозајмува на општините и во свое и во име на општините зема обврска за заемот, како што се вели, по каматна стапка, 6 месечен либорд за евро валута со варијабилен распон, да ги врати во следните 23 години. 

Понатаму, во образложението на одредбите од Предлог законот, договорот со Меѓународната банка за обнова и развој, многуо надежно се  опишани конпонентите на проектот, 4 на број, условите и критериумите. Што убаво звучи тој пусти збор инвестиција, особено пред одржување на избори. Нас извесно не очекуваат локални избори за нецела година, па случајно или не, првата компонента се однсеува токму на општинските инветиции. Не сакам времето од дискусијата да го потрошам на преповторување на звучните намери на Владта изразени преку овој закон, па затоа имајќи го предвид сето она што е напишано во овој Предлог закон на наједноставен начин да го образложам, затоа што како пратеник сум категорично против овој закон, против новозадолжување. 

Прво и основно, овој закон тргнувајќи од темпираното време кога да се земе овој заем има една единствена цел, а тоа е да биде во функција, да биде уште еден моќен финансиски инструмент на актуелната валст во предизборната кампања за престојните локални избори, лошата со панделки ваму, камен темелник со фаворизирани кандидати таму, премиерот и неговата свита на секаде и еве ви нови проекции и за божем градители, душегрижници за потебите на локалното население. Ниту оваа, ниту било која наредна влада нема кредибилитет на самиот крај од еден локален мандат да позајмува милиони и милиони евра пари кои ќе паднат на некој друг, ако не на грбот на народот на осиромашените до гола кожа граѓани само и само да се градат потемкинови села. Ова е можеби политички аргумент, меѓутоа, тој држи  како аргумент во целата оваа измамничка приказна. 

Второ, не треба многу објаснување ниту пак разум или логика за да се прифати како факт задолжувачката манија која ја има зафатено Владата предводена од ВМРО ДПМНЕ. Од тука, колегите од мнозинството овие 50-60 милиони евра, имајќи предвид дека државните долгови денес се бројат со милијарди, можеби се ситница, капка во море, за кои не треба ни да се троши време или да се зборува. Меѓутоа, не е баш така едноставно. 

Очекуав дека во образложението по предлог материјалот ако ништо друго ќе се споменат барем неколку примери за да се оправдаат досега потрошените 19 милиони евра. Да видиме што значи во пракса, што е навистина ќарот кој го почувствувале граѓаните на тие општини, да видиме кој е ќарот од досега реализирани проекти и што конкретно ја мотивирало Светската банка да даде позитивна оценка за првиот дел од самиот проект, на која капитална инфраструктурна инвестиција мисли прдлагачот и во која општина конкретно, поточно кои капацитети и реформи на институциите се направени до сега, во која општина и како тоа позитивно се одразило на граѓаните на таа и таа општина, каква конкретна  успешност покажале до сега посочените општини во проектот, кои се тие по име и колкав и за која намена гранд за успешност е доделен. Има ли некоја релевантна анализа која ќе даде пресек на работењето на единицита за управување со проектот, податоци за значењето на до сега финансираните проекти, опиплива оценка за нивната  евалуација, потесно, пошироко, краткорочно, долгорочно, значење, придобивка за локалната заедница, самоодржливост, профитабилност и тн. Да не се омаловаќуваме со вакви предлози на закони, да не ја потценуваме ингелигенцијата и на нас како пратеници, но и на граѓаните вооппто. 

Јас не се сомневам почитувани колеги во амбицијата на ниту еден градоначалник во Република Македонија, да направи нешто за време на мандатот и да остави на користење на сите граѓани во наследство и на идните генерации, но едно е желба и амбиција, сосема друго е реалноста, кога на Владата вака лесно и оди со кредити, заеми, распашлук воопшто и двете нозе да им ги набута во една кондура, дури и на неродените, не пак на нас, нејзините современици,  јасно е што се случува и со локалната самоуправа. Камо да видиме слика или реклама за некојај општина па макар и со премиерот на неа, да се сече лента на некој капитален објект од 200, 300 500 илјади евра, 2 милиони евра неповратен гранд од некоја европска или меѓународна институција. Каде се тој тип на проекти за кои има безброј на програми и можности само во ЕУ проектите. Добри дела за граѓаните, ама градени без нив, ниту сега ниту во иднина макар и за денар да им се брцне во џебот. Што се направи, се направи пред да им почне мандатот на актуелните градоначалници, некои имаат среќа да се сликаат како пресекуваат црвена лента на нешто што постигнал некој пред нив и толку, крај на приказната. Понатаму, несериозно и во старт измамничкји делува кога сакате да зајмувате милиони, а не знаете што конкретно со нив. Камо анализа за реалните потреби на општините во Република Македонија, каде има, каде нема водовод, канализција, пречистителни станици, управување со отпад, како што треба и како што личи, пат, улици, и да не набројувам. Колку чини тоа, што може со неповратни средства, од каде, како, што мора пак да се кредитира. 

Најпростата дефиниција за профилот на тој што е на власт е најмалку што може да биде чесен, одговорен и домаќин човек. Има ли некој знаете и информација, храброст, доблест да излезе на говорница, или на телевизија, било каде и како вистински чесен и домаќин човек, во чии раце има влст да каже тие и тие општини во Република Македонија се задолжени толку и толку, на оие им фали тоа и тоа, во овие е направено ова и ова. Ова можеби ќе биде за месец, година, пет години, ова не може заради тие и тие причини, ќе треба да чека од тогаш до тогаш итн. Такво нешто нема, а многу фали за да се дискутира одговорно на оваа тема и да не се дозволи да се влезе во една ваква должничка авантура каква што предлага Владата со овој заем. Не се сомневм дека мнозинството ќе го изгласа законот, ќе ги заборчи граѓаните на Република Македонија до 2030 година да враќаат сигурно над 100 милиони евра, за да ВМРО ДПМНЕ и коалицијата на власт да обезбедат плус пари што ќе ги искористат за уште една предизборна кампања за тесно партиски интереси. 

Јас ќе гласам против овој закон. Благодарам. 

Трајко Вељаноски: Благодарам. 

Тука ја прекинувам седницата. 

Продолжувме во 15,00 часот. 

(По паузата седницата продолжи со работа во 15,05 часот)

Трајко Вељаноски: Продолжуваме со работа.

Има збор господинот Оливер Спасовски, повелете.

Оливер Спасовски: Благодарам почитуван претседателе.

Почитуван заменик министер, почитувани колеги пратеници, еве само еден ден после завршување со амандманската расправа по Буџетот имаме закоско решение со кое што ќе се задолжува Република Македонија повторно за реализирање на одредени проекти или за подобрувањето на општинските услуги. Тоа е еден проект кој што е во фаза на реализација во моментот во Република Македонија. Навистина мислам дека аргументите кои што ги нудеа па и министерот за финансии и колегите пратеници од ВМРО-ДПМНЕ во текот на општата расправа за ребалансот на Буџетот и амандманската расправа. И ова денеска што се нуди како Закон за задолжување на Република Македонија со нови 37,2 милиони евра не кореспондира и ако говоревте господине заменик министер и вие и министерот за финансии па и колегите од ВМРО-ДПМНЕ дека со кратењето на средства во Буџетот на Република Македонија пред се и во капиталните инвестиции и во делот на инфраструктура итн, дека е заради економска криза и дека кратењето во вакви проекти а визави проектите кои што ги реализирате во Проектот Скопје 2014 година преку споменици. Знаете малку со потценување се однесувавте кон пратениците на опозицијата па и на граѓаните кои што таа политика ја подржуваат заради тоа што укажувавате дека многу подобро е или поголема гордост е да се исфинансира еден проект, еден споменик од целиот проект Скопје 2014 година отколку како што вие нарекувавте да градите некои патчиња таму по другите општини или канализациони или водоводни системи. Меѓутоа сега имаме повторно задолжување реков 37,2 милиони евра од кои што за корисниците односно за единиците на локална самоуправа општините во Република Македонија ќе има 31,5 милиони евра, додека 5,7 милиони евра остануваат за компонентите Б, В и Груевски тоа се посебно грантови за успешност. Значи праксата покажува и во претходниот кредит што е земен од страна на Европската банка за обнова и развој и Светска банка, за подобрување на општинските услуги. Но, прво нема методологија врз основа на која се доделуваат финансиски средства и како и на кои општини се помага, за кои проекти тие конкурирале и што е приоритет во одделни општини. Начинот  на кој се реализира целиот проект односно како се искористени овие финансиски средства, првиот дел од кредитот, мене не ми дава гаранција дека под еднакви интерес штити Владата на Груевски заради тоа што проектите кои беа поднесувани од страна на локалната самоуправа не беа третирани на ист начин односно немаше критериуми и методологија освен единствената методологија ако локалната самоуправа припаѓа на владеачкото ВМРО-ДПМНЕ, таму што градоначалниците се од ВМРО-ДПМНЕ ќе може нешто да се реализира, или таму каде што ВМРО-ДПМНЕ ја има локалната власт приоритетите нивни и на нивните граѓани се поголеми отколку што се тоа приоритетите на граѓаните од некоја општина каде што градоначалниците се од опозицијата. Зошто ова го кажувам? Заради тоа што ако го погледнеме списокот односно извештајот за активности на тековниот проект апсолутно ниту една општина нема со која раководи опозицијата во Република Македонија. Сите до еден проекти се таму каде градоначалниците се од ВМРО-ДПМНЕ и владеачката гарнитура. Тоа кажува дека еден таков начин на реализација на проекти ќе продолжи во овој период. Ако е така тогаш се прашувам зошто е можно и со ребалансот на буџетот и воопшто со Буџетот на Република Македонија се финансираат непродуктивни проекти, се прават разно разни споменици во Скопје, се прават галии на Вардар, се прават градски плажи, се садат врби од по 250 илјади евра во Вардар, а за тие пари не може да се изгради асфалтен пат во некое населено место, не може да се донесе водоводна мрежа во некое населено место и не може да има канализациони системи.

Прашувам зошто Владата и ова парламентарно мнозинство повторно и повторно продолжува да ја игнорира внатрешноста на Република Македонија, да ги игнорира граѓаните кои навистина имаат потреба да добијат и вода за пиење, имаат потреба да имаат и асфалтен пат и здрава животна средина со која што ќе се изгради канализационен систем. Фактите говорат дека токму тие непродуктивни проекти, овие проекти како што се златните коњи овде спроти Собрание и сите други споменици што ги поставивте се поприоритетни отколку овој интерес што го имаат граѓаните во реализација на тие проекти.

Во функција на она што го кажав дека навистина нема никакви критериуми за реализација односно имплементација на овие финансиски средства, ќе кажам дека и општина Куманово има аплицирано токму преку овие средства за општински услуги да се изградат два канализациони системи во општината Куманово. Едниот канализационен систем се однесува на селото Ржановце, а другиот се однесува за Бедиње. Значи два проекти кои требале да бидат реализирани за најголемата општина во Република Македонија. Еве го писмото со кое имаат доставено апликација за овој проект и одговорено е дека општина Куманово не ги исполнува условите за да може да користи средства. Ако ги погледнеме човечките ресурси и сите капацитети што ги има локалната самоурпава во Куманово, тогаш единствен критериум кој не го исполнува е дека граѓанинот на Куманово не е од ВМРО-ДПМНЕ. Меѓутоа, со ваквата политика вие не само што мислите дека ќе го казнувате градоначалникот или структурата која раководи со Куманово, а припаѓа на СДСМ, вие ги казнувате луѓето кои се членови и симпатизери на ВМРО-ДПМНЕ. И на тие луѓе кои живеат во Ржановце им треба фекална канализација и на членовите на ВМРО-ДПМНЕ во Бедиње им е потребна фекална канализација за да има здрава животна средина. Луѓето од овие две населени места немаат и не добиваат ништо со тоа што ќе дојдат во Скопје и ќе го видат Воинот на коњ, ќе отидат да ја видат Триумфалната порта и да ги видат двете врби кои сте ги поставиле во Вардар.

Доколку имавте барем малку одговорност кон граѓаните на Република Македонија при кратењето на финансиските средства требаше да ги скратите за овие непродуктивно проекти во Скопје, да насочите финансиски средства во општините во Република Македонија и да изградите водоводни мрежи, фекални канализации, асфалтни патишта, тоа што е потреба на граѓаните на Република Македонија и за тоа нема да има потреба да се задолжувате со нови 37,2 милиони евра, со тоа да ја задолжувате Република Македонија и идните генерации на оваа држава. Ако имаме еден таков проект кој се спроведува така како што се спроведува, исклучиво по партиски клуч и според политички критериуми, тогаш апсолутно не заслужува вакво законско решение за ново задолжување од тие 37,2 милиони евра да му дадам поддршка и јас же гласам против овој закон заради тоа што не сакам постојано без никакви критериуми да ја задолжувате Република Македонија. На тоа остро се спротивставувам и поради тоа што во целост ја исклучувате општината и граѓаните кои јас ги застапувам, тоа е општина Куманово.

Трајко Вељаноски: Благодарам. 

Реплика има господинот Јордан Пачков, повелете.

Јордан Пачков: Благодарам.

Почитувани колега, доаѓаме од една средина во која што всушност за инфраструктурните проблеми за решавањето се компетентни пред се локалната самоуправа и се разбира тие кои што го полнат буџетот на општина Куманово. Во интерес на вистината да кажеме дека Куманово како никогаш досега нема поголем буџет кога е во прашање и приливот на буџетот е некаде околу 28 милиони или 30 милиони евра. Не станав да ви реплицирам се со цел да ова биде монолог на опозицијата кога е во прашање оваа точка на дневен ред, туку едноставно мене не ми беше јасно кога спомнавте Ржановце кое што неколку пати го посетував  во кое што вие на локалната телевизија ме напаѓавте дека сејам ветар и магла кога исто така им ветив дека ќе го решиме инфраструктурниот проблем со доградувањето на канализационата мрежа, станува збор за некаде помалку од 1000 метри кои што овие граѓани на општина Куманово го заслужуваат и тоа од уште многу порано.

Поентата беше дека и во кампањата настојував да кажам дека Владата на Република Македонија се труди по пат на изнаоѓање на средства а зошто и да не кредити, да ги решава проблемите на граѓаните. Тогаш за решавање на проблемот особено во руралната средина беа обезбедени 50 милиони евра од кои што при распределбата на општините без разлика дали се под власта на локалната власт под управа на СДСМ или на ВМРО-ДПМНЕ или на било која друга политичла партија Куманово доби три и пол милиони, значи најповеќе од сите дури и од општина Скопје кое што доби 2 милиони евра за решавање токму на овој проблем. Бидејќи двајцата не наидовме на разбирање помеѓу себе, меѓутоа морав и да го поставам како пратеничко прашање, вие бевте присутен кога министерот за транспорт и врски господинот Миле Јанакиески и одговори дека е точно дека Куманово доби 3,5 милиони и дека потребно е само општината Куманово да ги направи проектите помеѓу 10 и 14 селски средини го решат овој проблем. Каде затаи, каде застана мене не ми е јасно. Но, само сакам да прашам дали од тие средства кои што се дадени од Европската инвестициона банка и кои што според критериумите проектите ќе бидат прво прегледани, доколку имаат недостатоци ќе бидат вратени на доработка, проблемот ќе биде решен. Затоа не сакам да ја брануваме особено кумановската средина од која што доаѓаме и двајцата. Дајте овој проблем да го решиме да испаднеме дека еве јас ќе кажам и покрај тоа што под локална самоуправа на СДСМ е општина Куманово, сепак еве и Владата и локалната самоуправа заеднички го решиме тој горлив проблем. Благодарам. 

Трајко Вељаноски: Благодарам. 

Господинот Спасовски Оливер има контра реплика, повелете.

Оливер Спасовски: Благодарам. 

Господине Пачков, ние разговараме за задолжување на Република Македонија за подобрување на општинските услуги. Имаше едан транша на таков кредит кој што е изгласано во ова Собрание. Еве ги градовите кои што го добиле тој кредит Кочани, Богданци, Скопје, Илинден, Кисела Вода, Пехчево, Штип, Велес, Вевчани, Новаци, Кичево, Долнени, Крушево, Гостивар, Градско, Кавадарци, Чаир, Ѓорче Петров, Могила, Василево, Босилово, Прилеп и Гази Баба. Каде е Куманово овде. Јас ви кажувам дека општина Куманово за овој проект за кој што и денеска ја задолжувате Република Македонија со 37 милиони евра има конкурирано за Ржановце и за Бедиње. Владата вели Куманово не ги исполнува овие услови и не ви одобруваме таков кредит. Јас тоа го говорам само. Значи, апсолутно не сакам да правиме сцени овде и да кажуваме ништо друго. Јас само кажувам за реални работи. А еве ви ги сите документи за аплицирање за тој вториот кредит, ги дадов и на министерот. Потрудете се и реализирајте барем една ваква фекална канализација јас ќе помогнам во се што треба да се помогне заедно.

Трајко Вељаноски: Благодарам.

Има збор господинот Горан Сугарески, повелете.

Горан Сугарески: Благодарам.

Она што значи задолжување на Република Македонија со 750 милиони евра да помине без збор од предлагачот, мислам дека не е коректно. Денес имаме задолжување од 37,2 милиони евра за кои претставникот на Владата не кажа ни збор.

Ако ова Собрание треба да даде амин на секое задолжување на Република Македонија, редно е да се излезе и да се каже дека овие средства се наменети за таа и таа работа, иако низ дебатата се гледа дека можеби дел од средствата се за општински услуги, меѓутоа покрај тие 31 и нешто милиони евра, има уште пет милиони евра кои Буџетот на Република Македонија треба да ги врати и требаше тука и за нив да добиеме соодветно образложение. Како и да е, ќе се вратам на минатата година во истиот овој период кога Република Македонија можеше да повлече кредит од ММФ од 420 милиони евра и тогаш во пресрет на изборите беа повлечени 220 милиони евра од ММФ. До ден денес ниту ова Собрание, ниту македонската јавност не слушна ни еден збор како тие средства се потрошија. Сто пати се поставуваа пратенички прашања, по 100 пати се кажуваше во дебати при секое наредно задолжување, одговор не се доби. Сега нормално е да се постави следното прашање:

Ако тогаш министерот Ставрески не убедуваше дека следните 200 милиони евра можат од ММФ да се повлечат кога и да сакаме, зошто тоа сега не се направи, зошто се повлекоа дополнителни 130 милиони евра од Сити банк, 250 милиони евра се повлекоа од Дојче банк и уште 100 и повеќе милиони евра со земање и враќање на благајнички записи или се вкупно имаме земено 750 милиони евра и вие велите да, така треба. Со 700 милиони евра сите инфраструктурни објекти во Република Македонија ќе се направеа, а не сега опозицијата да прашува каде се 700 милиони евра. Како и да е вие кажувате, тогаш од страна на министерот Ставрески беше кажано дека дел од тие средства се земаат за плати, пензии, субвенции итн. Како е можно да се земаат средства од Дојче банк од кои дел се за покривање на Буџетот, да се земаат за таа намена, а тие пари кои се во Буџетот, кој е тотално во крах, бидејќи тоа го признавте со самиот ребаланст што само после три месеци го носите, а од тие средства да нема за пензии, плати и субвенции, едноставно да има задолжување за се друго, а овие други пари да се користат за вакви глупости како што се во Центарот во Скопје и овде блиску до Собранието. Тоа јавноста мора да го знае.

Сега клучното прашање е за што Република Македонија се задолжува односно општините и зборувате овде ќе се прават водоводи, канализации, други инфраструктурни објекти итн. Таа работа од буџет треба да се направи, или пак да се земат дополнителни средства, ако гледаме дека проектот е во прва, втора, трета или четврта фаза и фалат средства. Јас не можам да сфатам за да се направи некоја инфраструктурна работа да се зема цел кредит, а овде за коњи, за врби и не знам за што друго се даваат пари. Нема логика во таа работа и ние велиме добро. Не е можно во Центарот на Скопје да нема фекална канализација, а од друга страна да има таму врба или мост или не знам каква друга работа, да имаме 3-4 моста на растојание по 100-200 метри и вие сметате дека тоа треба така да биде.

Го читам законот и вели 31.473.000 наменет изразен во компонента и видете што вели 2.432.000, ова требаше господине заменик министер да го кажете 2.432.000 за не консултантски услуги, консултански услуги обука за потребите на проектот. Може тоа некој да го објасни? Каква е таа обука на проектот 2,5 милиони евра треба за оваа работа да се даде. Понатаму дотации од компонента Владата на Република Македонија на проектот 2,9 милиони евра. За што се овие пари. Понатаму 300 илјади евра оперативни трошоци. Срамота е тоа. Значи пет милиони евра општините што треба да ги вратат средствата 32 милиони евра, пет милиони евра државата, Буџетот на Република Македонија треба да ги врати. Напишана е таму дефиниција, а ние знаеме што се оперативни трошоци. 300 илјади евра има за оперативни трошоци. Сега  што се случува. Кога се зборува за општина, што преставува задолжувањето за општински услуги. Неколку  пати од моите колеги беше спомнато 60 илјади евра  канти за ѓубре да се купат? Тоа се случи минатата година во предизборието ВМРО ДПМНЕ мавташе со канти за ѓубре дека граѓаните како добра општинска услуга треба да ја добијат. Господине заменик министер  вие бевте сведок изминатите денови како 470 амандмани буквално без ниедно образложение беа отфрлени, а таму имаше предложено инфраструктурни проектт, се имаше таму предложено. Ниту еден амандман власта не прифати. Ниту еден проект од 470 не беше добар? Едноставно со молчење ќе помине дебатата, ќе ги изгласате и државата повторно ќе биде задолжена.

Зависноста која ја правите, претходно беше кажано во делот на децентрализација, 2004 година, 2005 година беше децентрализацијата ама тогаш ВМРО ДПМНЕ беше против за сега  истите градоначаници да уживаат во бенефициите на власта, ама тоа друг требаше да ги плати како цена, да изгуби на избори, за сега да велат децентрализацијата е супер. Најтешките закони за децентрализацијата беа донесени во 2004 и 2005 година за СДСМ во 2006 година да ја плати сметката. Така што да не се залажуваме дека тоа што вие овде ни го предлагате дека дел од овие средства не можат да се потрошат за проекти. Каде е во целокупната ситуација рамномерниот развој на државата. не е само проблемот дали во делот од Западна  и во Источна Македонија во кои општини се поделени пари, битно е дали се задоволни од нивото на општински услуги. Еве да земам конкретен пример општина Долнени, таму  дали се направени патиштата? Ниеден пат таму не е направен, направени се згора здола, дел од нив што се направени. Дел се направени пред година дена, а да поминета таму нема да верувате дека патот е направен минатата година. и сега дополнителни средства, или имало таму обезбедено. Секогаш изговорот е дека во тие општини во кои градоначалниците не се од ВМРО ДПМНЕ, не аплицирале, или не направиле. Аплицирале но власта не сакала пари да им  даде. Тоа е само вадење на министерот за транспорт и врски ништо друго. Корисникот што вие го правите, а сметката ќе биде платена порано или подоцна затоа што државата може да издржи одреден лимит на задолжување, бидејќи вие со ребалнсот на буџетот што го правите од 120 и 130 милиони евра што го пратите, 90 милиони евра ги кратите во инфраструктурни објекти и сега велите дај да правиме задолжувања, се со цел тие задолжувањеа да бидат по 5, 10 или 15 години. Проблемот не може да биде при секое задолжување Министерството за финансии или Владата да вели направивме голем успех, земавме ваков и ваков креди. Колегата Игор Ивановски претходно многу добро ви кажа, зборуваме за Грција, зборуваме за земја која што е во банкрот, не пред банкрот, туку во банкрот и да добие по поволна стапка од 4,6% и тоа 1,3 милијарди евра заем, а Република Македонија на 250 милиони евра да добива заем од 6,83%. Да велиме дека тоа е успех затоа што ние сме трети, посмешна теза нема од таа дека сме трети во Европа или четврти во светот или обратно. Нема, тоа е катастрофа. Кажете ми една држава која што се задолжува за пензии, плати и субвенции и за инфструктурни објекти, а дома да ги троши за глупости парите. Ова околу Собранието што е, глупост до глупост секојдневно по нешто изникнува. Ограда знаете 1,7 милиони евра за  ограда, ограда на мост. Јас во целост ги оправдувам и ги подржувам оние луѓе жива ограда што застанаа и направија таму вчра. 1,7 милиони евра, знаете колку инфраструктурни објекти во Скопје и во Македонија ќе бидат решени? Илјадници, меѓутоа кога го прашаа градоначалникот како е можно на Скопје толку да чини, тој вели што да правиме толку е. Што да правиме толку е, затоа ние не можеме да замислиме да подржиме ново вакво задолжување. 5 милиони евра никој не може да ги објасни, за консултантски услуги и за незнам какви други услуги. Благодарам.

Трајко Вељаноски: Благодарам.

Господинот Горан Мисовски има збор, повелете.

Горан Мисовски: Благодарам претседателе.

Почитувани колеги пратеници, господине заменик министер за финансии. за жал ова е 29 седница на Собранието на Република Македонија, нема седница од овие 29 каде што најмалку по едно задолжување не сме имале. На некои има по две, на некои по три задолжувања. Аман колеги пратеници од ВМРО ДПМНЕ и ДУИ до кога ќе ги задолжувате нашите деца. До кога нашите деца ќе ја плаќаат оваа недомаќинска, погубна политика на ВМРО ДПМНЕ. повторно денес граѓаните на Република Македонија нашите, вашите деца ќе се задолжат со дополнителни 37 милиони евра.

Во образложението што ни ги предлага Министерството за финансии вели продолжување на проектот од 19 милиони евра за подобрување на квалитетот на општинските услуги. Сите пратеници, колеги од опозицијата ве демантираа. Не постои проект во тие 19 милиони евра што се употребил за подобрување на капацитетите и реформите на институциите на локално ниво. Значи не постои, земате кредити само за општините каде што се градоначалници од ВМРО ДПМНЕ и тук таму по некоја коска на ДУИ им фрлате, на два, три градоначалника по некое мало, ситно милионче како тоа они ќе правдаат кај нивните гласачи не ми е јасно, но поената е сега пред избори малку ми беше буџетот ќе се задолжиме надвор, ќе плаќаме камати за на локалните избори да се финансираат одредени проекти каде што премиерот ќе почне со лопатите заедно со вас да шета низ Македонија и тоа ќе го платат сите граѓани на Република Македонија. аман, аман, доста веќе. 700-800 милиони евра да ја задолжите Република Македонија, нашите деца да ги заадолжувате за во некое идно време да ја плаќаат  погубната политика на крајно недомаќинското трошење на Владата на ВМРО ДПМНЕ и на ДУИ. Навистина доста е веќе. Навистина доста е веќе. Терба да имате малку чувство. Чувствувате ли грижа на совест. Па, вие сте демохристијани велите сте биле поблиски до Бога, па малку чувство на гиржа да имате, аман да речетер овие пари граѓаните кои што тешко ги печалат, тешко го поминуваат месецот и тие пари што го даваат во буџетот барем да се направеше некој енерегетски објект,  нешто што ќе останеше како белег. Еве ќе кажеме од владеењето на Никола Груевски  овој енергетски објект е белег, а не само споменици, мостови. Навистина странците ни се смеат и се чудат. Навостина се чудат. Си земате кредити, си плаќате камати за да правиме мостови и споменици, жални врби итн. Значи нема лага е дека кредитот се зема за оваа намена. Лага е.

Почитувани колеги пратеници, ние сме меѓу трите држави во Европа кои што на веб страницата на Државниот завод за статуистика има графа за реална сиромаштија. ние сме една од трите од цела Европа. Таму пишува дека македонскиот граѓанин дневно поминува со два долари, а знаете ли кое е светското ниво. Светското ниво, она  најдолното, мизерното кои Ди економист го објави како прва земја во светот од 2,15 до 4,40 долари на ден. Нашите граѓани живеат со два долари. Зошто? За ВМРО ДПМНЕ да ибележи еден период од неговото владение со споменици на Александар. Со мостови итн. Со жални врби, јас го прашав министерот како немаше грижа на совест кога го потпиша вирнманот од 250 илјади евра за трите врби да ги исплати на фирмата која што го добила тендерот. Навистина треба да имате грижа на совест. Да гледате луѓето како ви гладуваат, ја задолжувате државата, а  ваму со една секунда, со 0,13 грама од неговото пенкало потпиша вирман за 250 илјади евра за три жални врби. Навистина тоа тешко можете да го објасните пред граѓаните. затоа денес почитувани колеги пратеници од ВМРО ДПМНЕ наведнати ви се главите. Си гледате во материјалите, немате храброст да се соочите со нас. Не со опозицијата, со граѓаните на Република Македонија. Затоа што знаете дека ова е една погубна политика, грчко класично сценарио на уништување на државата. знаете кога се откри грчкото сценарио. Кога падна Владата на Симитис, кога дојде една друга Влада, кога видоа дека погрешната погубна политика во Грција ги доведе граѓаните  сега да мораат онакви мерки на штедење да применуваат.

Добро, ви се молам колега Изет Зеќири говореше за трансферите од централниот буџерт, што од даноците, што од задолжувањата што одат во општините. Ај да видиме бидејќи живеам во општина Центар за што се трошеле парите од граѓаните на Република Македонија и вклучително од вакви заеми  кои што ги земате.

Почитувани колеги пратеници во општина Центар во 2010 денари 416 милиони денари имало трансфер од централната власт во општина Центар за изградба на споменци. За 2011 милијарда и 186 милиони исто за изградба на спомениц, фонтани и Мостот око и што се не објекти ги измисливте во  центарот на градот. Значи милијарда и 186 милиони, ова треба да ги слушаат граѓаните од другите општини, како Владата на најнемилосрден начин од буџетот на граѓаните во општина Центар, на градоначалникот  Владо Тодоровиќ Тинекс му префрла милијарда и 186 милиони денари. Во 2012 година милијарда и 520 милиони, тоа е повеќе од  колку што е целиот буџет на општина Центар и за што го користел градоначалникот. Парите на граѓаните на Република Македонија сите пикнати на 300-400 м2 во центарот на градот, изградба на мостови 153 милиони  денари  и тоа замислете во пешашкиот мост око 23 милиони денари, пешачкиот мост на реката Вардар мост на уметност 130 милиони денари. услуги за обезедување милион и 500 илјади денари, одржување на фонтаната и тие два-ѕри објекти што се околу фонтаната фантастични 350 илјади евра или 20 милиони денари од парите на сите граѓани на Република Македонија или ако сакате преведено по 30 илјади евра месечно. Еве почитувани колеги пратеници од ДУИ како се трошат парите, како ВМРО ДПМНЕ од централниот буџет ги троши парите на граѓаните. 30 илјади евра  месечно за одржување на фонтаната и тие два, три објекти околу. Повторно ставката изградба на споменици 460 милиони евра. Значи за 2012 година за изградба на споменици 460 милиони денари. За изградба на фонтаната Карпошово востание, фонтаната со придружна содржина пред црквата Пресвета Богородица, за  колонадите, за скулпутурите на мостот око, скулптурите  на мостот уметност и замислете за канделабрите и апаратите за отстранување на птици. Значи до тоа дојде на граѓаните на Република Македонија оваа сиромаштија од цела Македонија  да инвестираат во во апарати за отстранување на птици. Е како тоа ќе им го објасните тоа во Прилеп, во Битола, во Кичево, во Велес, еве Влатко е тука во цела изборна единица 3, или нема веќе црни пари од покер апаратите па сега  ќе удрите на буџетот, 600 милиони за оваа  ставка сте предвиделе. Значи се задолжуваме од надвор за проекти за подобрување на капацитетите на администрацијата и плус 600 милиони денари на оваа ставка и птиците да ги бркаме. Па срамота е изјавата што вчера ја даде градоначалникот на Град Скопје од ВМРО ДПМНЕ. Кога го праша новинарот може ли некој нормален да замисли дека некој нормален да замисли дека  оградата може, кај Холидеј ин на мостот, да чини 1 милион и 700 илјади евра избега од одговорот, вели, епа  може да замисли, зошто да не може. Многу е лесно така, замислете таква ограда дома да направеше во неговата куќа, ама каде што требаше да ја плаќа од сопствениот џеб. А вака со парите на граѓаните сите граѓани во Република Македонија треба да ги убеди дека било тоа нормална работа. И затоа во право беше колегата Изет Зеќири кога говорше за неприродни трансфери од централната власт особено во општините кои што се под контрола на ВМРО ДПМНЕ. и замислите сега на сиве овие 1 милијарда и 500 милиони во општина Центар трансфери од централниот буџет за мостови, за споменици, само 6 милиони денари се предвидени за изградба на детски игралишта. Е тоа е срамота, е тоа е политиката на ВМРО ДПМНЕ, ваква погубна политика, расипничка политика до сега од осамостојувањето на Република Македонија никој не води. Значи  нема примери на ваков начин да се трошеле парите на граѓаните. И замислете градоначалникот на општина Центар предвидел дефицит во буџетот од 750 илјади евра. На сите овие силни дотации за изградба на мостови, фонтани, врби што не, изградба на се и сешто што не  е продуктивно предвидел 750 илјади евра дефицит во буџетот. Точно онолку колку што чини тунелот што Владата ќе му го направи за граѓаните да можат на раат во тој тунел да си дојдат во неговиот Тинекс маркет кој што како градоначалник имал најдобра понуда па катната гаража тој си ја прави, да си ја претвори во Тинекс маркет. И затоа нема пари, говореше и колегата Макрадули за водовод, нема пари за канализацијата во Маџар маало, нема да има. Тој граѓанинот од Маџар маало кога крене спрема Собранието наваму, па кога дојдат  пред Триумфалната порта 4,5 милиони, споменикот Александар 10 милиони, па ќе застане на мостот ќе види фонтани од 5,5 милиони евра, па жални врби од 2,5 милиони евра, па ќе сврти накај Холидеј ин, таму имате згради ид 300 милиони евра. Па зградата на Водовод чини 25 милиони евра. Еве гледаме како се трошеле парите во Прилеп, трошеле средства а прилепчани во летниот немаат вода за пиење. Ама затоа во Скопје со сите пари на граѓаните ќе со прави зграда Водовод од 25 милиони евра. па така ќе заврши на крај кога ќе стигне дома во маџар маало ќе се сети дека дома нема во 21 век канализација, ќе си го види таму мостот и оградата од  милион и седумсто илјади евра.  Нема ваков начин на трошење на пари спротивно на интересите  на граѓаните, спротивно на сопствениот народ, не било до сега и немало. 

И затоа повторувам вие почитувани колеги пратеници од ВМРО ДПМНЕ седите со наведнати глави. Ова е веќе не знам, не водиме статистика кое задолжување по ред. Една седница од овие 29 не се соочивме со некавки законски проекти, со законски решенија кои што општо добро носат на граѓаните, туку само безмилосно задолжување. Нашите деца треба да ги плаќаат сите овие кредити и камати. И затоа тврдам не се работи за кредит со кој што ќе се подобрат капацитетите и реформите на инстотуциите туку пред изборите се земаат пари во името на граѓаните, да се трошат само во општини кои се градоначалници на ВМРО ДПМНЕ и по некој градоначалници на ДУИ, по некоја коска ќе им фрлат на ДУИ да бидат задоволни, да ги држат мирот во централната власт, а практично ништо корисно граѓаните на Република Македонија не можат да добијат од вакво задолжување. А тврдиме, еве цело време како опозиција тврдиме 10 месеци наназад дека пари има во државата. Сите овие средства постојат само треба државата ВМРО ДПМНЕ  кој што се поистоветува со државата, за жал во 21 век да процени и да  оцени и да каже од денес натаму ќе инвестираме само во капитални инвестиции што носат дополнителна вредност. Значи во продуктивни капитални инвестиции, а не како што до сега се случуваше во мостови, ви склуптури, во споменици итн. 

Затоа на крајот завршувам, почитувани колеги пратеници, пратеничката група на НСДП и ЛП не сака да учествува во грчкото сценарио кое што треба некој да ги спроведе во Република Македонија  за финансиски распад на Република Македонија. Ние вакви задолжувања едноставно не може да прифатиме. За жал одговорноста нека остане  на вас, на ВМРО ДПМНЕ и на ДУИ. 

Трајко Вељаноски: Благодарам.

Господинот Китаноски Илија има реплика, повелете.

Илија Китаноски: Благодарам господине претседателе. 

Почитуван господине Мисовски, еве не сме со наведнати глави, баш со исправени и да зборуваме за Законот. Сите други коментари ќе ги оставиме во друга пригода кога ќе имаме таква тема на разговор. Меѓутоа, еве сега за заемот. Значи, заемот што овде се предлага е заем од Светската банка односно Меѓународната банка за обнова и развој, Светска банка од 37,2 милиони евра со грејс период од пет години со рок на отплата од 13 години и со каматна стапка во висина на 6 месечен либор што е најповолен кредит што било која држава и институција може да го најде било кога, било каде во овој момент на пазарите на парите. Значи, ако имаме можност и имавте можност да критикувате зошто се зајмуваат средства од Дојче Банка, а не од Светска банка, сега гледам дека критиката ви е само заради критика. Значи, се критикува што и да е.Сега го критикувате и заемот од Светска банка и вие немало да го гласате тој заем како тоа никогаш да не сте го правеле вие од НСДП или од СДСМ. Да ве потсетам заемот за Козјак од Светска бака беше ли од Кинеска банка? Со седум пати поголема каматна стапка од оваа. Него си го гласавте како бели лалиња. Што тогаш се смени сега овој заем што е 10 пати поповолен да ви пречи, а тогаш го гласавте и се фалевте со него и добро е, се изгради хидроцентралата Козјак со него. Значи, сите капитални работи се градат со заеми и со кредити, било да се од институции, било да се од држави, било да се од приватни компании. 

Втора работа, овој заем е за општините, односно за подобрување на нивните капацитети и за нивни локални проекти. Општините секоја поединечно не можат да го обезбедат тој капацитет за да добијат таков кредит со такви поволни услови како што може во овој случај државата Република Македонија за нив да ги обезбеди. И не гледам тука што има лошо. Тоа е добро. Не да е добро, одлично е. А тоа што викате кредитот е земен во предизборни цели во сите општини каде што се градоначалници од ВМРО ДПМНЕ да го користат кредитот, за тоа дека во многу општини освен во две, три, ВМРО има грдоначалници, не сум ни јас виновен ниту вие туку граѓаните на Република Македонија, тие одлучиле дека тие градоначалници или кандидати се најдобри и затоа нив ги избрле. Сег јќе кажете дека веројатно погрешиле граѓаните, во стил на Бранко Црвенковски. 

Трајко Вељаноски: Благодарам. 

Контр реплика има господинот Горан Мисовскји, повелете.
Горан МИсовски: Јас велам колега Китановски дека денес ви се наведнати главите. Зачи, немате образложение. Сите држави кои што имаат буџетски дефицит се задолжуваат нормално најмногу на надворешниот финансиски пазар, бидејќи таму се каматите помали. Но, говориме за приоритети. Кога некој ќе ми го задолжи моето дете, сакам тоа да биде за енергетски објекти, за патишта, за инфраструктура, а не за вакви непродуктивни трошења, за врби, споменици итн. Значи вие не можете да оправдате милион ипол евра за ковано железо на еден мост. Тоа е расипничка политика. Затоа велиме, парите ги има во буџетот господине Китаноски, еве ги, споменикот на Александар Македонски. Пет милиони и 200 илјади евра, триумфалната порта 3,5 милиони евра. 17 милиони евра во леарниците се исплатени во Италија. Зошто да плаќаат моите деца за бронзата таму да го подигнуваме буџетот на леарниците во Фиренца во Италија. Значи говориме за приоритети. 17 милиони евра Владата на ВМРО ДПМНЕ платила во две леарници во Италија. Тоа е расипничка политика. 

Трајко Вељаноски: Благодарам.  

Реплика има господинот Владимир Ѓорчев, повелете. 

Владимир Ѓорчев:  Благодарам почитуван претседателе, Колеги пратнеици и господине Мисовски, 

Вие во континуитет зборувајќи за оваа Влада и нејзините постигнувања и резултати, велите грчко сценарио. Јас ќе ви објснам што е тоа грчкмо сценарио, па да видиме дали сме ние таму или не сме и кога ние имавме грчко сценарио. Прво, грчко сценарио значи во 2012 година Грција влегува во петта година, пет години по ред во рецесија, односно пад на нивниот БДП, пад 2012 пад, 2011, пад 2010, пад 2009 и пад 2008 година. Грчко сценарио значи  пад во текот на пет последователни години на растот на БДП, односно негативен раст. Знаете кога последен пат Македонија имала пет години пад по ред на БДП? Од 1992 до 1997 година кога Бранко Црвенковски беше претседател на Владата на Република Македонија. Тогаш Македонија имаше пет години по ред пад на БДП. Македонија во последниве 6 години единствено имала пад во текот на 2009 година, на растот на БДП од 0,7% во време кога паднаа сите економии во Европа и во таа година најлоша во последните 80 години Македонија имаше трет најдобар резултат во Европа, односно од трет најмалку лош резултат. Значи во време кога германската економија падна 5,5%, нашата економија падна 0,7%. Тоа е грчко сценарио. Значи, грчко сценарио е пет години по ред да имате пад на БДП. Последен пат ние тоа го имавме во 90-тите години кога Бранко Црвенковски ги водеше работите во македонската економија. Грчко сценарио е БДП, долговите по БДП да изнесуваат 250%. Нашите долгови по БДП изнесуваат 27%. Значи, 27% вкупните јавни долгови на Македонија изнесуват 27%, грчките изнесуваат 250%. Тоа е грчкмо сценарио. Значи, господине Мисовски бидете внимателен и попрецизен кога ги изнесувате сите овие работи, затоа што она што го зборувате не соодветствува на вистината. Ние имамем ситуација во која што во моментов во првиот квартал на 2012 година, 14 земји членки на Европската унија се веќе во рецесија, службено прогласена ре цесија. Ние сме во ситуација во која што во 2011 година Македонија има 5-ти најдобар раст на БДП. Тоа не е доволно, тоа не ги решава проблемите на Република Македонија, но споредбено во овие околости кога еврото се тресе, цела Европа се тресе, е неколку кратно подобро. . . на Владата и нејзиниот тим. 

Трајко Вељаноски: Благодарам. 

Контра реплика има господинот Горан Мисовски, повелете. 

Горан Мисовски: Колега Ѓорчев, господ да и е на помош на Република Македонија. знаете кога се откри грчкото сценарио. Кога падна Владата. Тешко на таа Влада што ќе дојде. 700 милиони евра, или милијарда за три години да се задолжите. Затоа што немате пари во буџетот да исплатите пензии, плати, ја наполнивтре администрацијата. Значи, тоа е грчко сценарио. Истото го правеа во Грција, ама знаете која е разликата меѓу нас и нив? Тие имаат преку 50 милијарди евра годишно промет од странските туристи, од туризмот. Ние колку имаме. Кој ќе и помогне на Македонија? Членка сме на НАТО, во Европската унија, тие ли ќе ни помогнат? Грција си е членка на НАТО, на Европската унија, видовте како, се зајмија преку кредити, преку програми да опстои државата. Кој ќе и помогне на Република Македонија, само Господ може на помош да и дојде да ја спаси од ваквата погубна ненародна власт во Република Македонија. Е тоа е грчкото сценариио пренесено во Република Македонија. Новата влада што ќе наследи? Со Господ напред. 

Трајко Вељаноски: Благодарам. 

Бидејќи е исцрпена листата  на пријавени за збор, констатирам дека општиот претрес и претресот по членот 1 на Дополнетиот предлог на закон е завршен. 

Врз основа на член 156 став 2 од Деловникот на Собранието за седницата на Соранието не се поднесени амандмани по Дополнетиот предлог на закон. 

Поради тоа што Собранието не усвои ниеден амандман од Дополнетиот предлог врз основа на член 162 од Деловникот на Собранието, преминуваме на гласање по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 80 пратеници,  од нив за предлогот на Законот гласаа 51, воздржани нема, 29 пратеници гласаа против. 

Констатирам дека Собрнието го донесе Законот за задолжување на Република Македонија со заем кај Меѓународната банка за обнова и развој Светската банка по договор за заем за дополнително финансирање на проектот за подобрување на општински услуги. 

Минуваме на точка 38 - Предлог на закон за изменување и дополнување на Законот за државните награди - прво читање. 

Предлогот на законот и извештаите на Комисијата за политички систем и односи меѓу заендиците како матчно работно тело и Законодавно-правна комисија ви се доставени односно поделени. 

Отрворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Благодарам. 

Има збор заменикот министер за правда, повелете. 

Билјана Бришковска: Благодарам. 

Почитуваи пратеници, согледувајќи ги состојбите во однос на наградувањето во дејноста спорт се ценеше за потребно за воспоставувње на државна наградата за особен придонес и развој на спортот во Република Македонија како највисока државна награда. Спортот претставен преку остварувањето на спортистите на меѓународната сцена е еден од можностите земјата и спортот да се претстават на меѓународната спортска сцена и светските семејства на држави. Во многу земји остварувањето на спортот се вреднува и според неговата организираност и развиеност во сите нејзини сегменти. Особено е значаен придонесот и на стручните лица од сите профили вклучително и спортските работници и тренери кои што имаат свое место и придонес во развој на спортот. Следејќи ја реализацијата на Законот за спорт, како и другите подзаконски акти со кои што се вреднуваат резултатите во спортот со предложениот закон се предлага воспоставување на државна награда 8 септемри со која што се оддава признание на спортисти, тренери и спортски работници за остварувања во областа на спортот. Имено, во една година соглсно предложениот закон значи можат да се доделат најмногу до пет награди од кои една награда ќе биде за животно дело, за ислучителен придонес во развој на спортот, афирмација и промоција на Република Македонија на меѓународен план. Со наградата за животно дело за ислучителен придонес во развој на спортот, афирмација и промоција на Република Македонија на меѓународен план се оддава признание на тренери, селектори и тренери и спортски работници заради промовирање на Република Македонија во светот со остварени високи спортски резултати во меѓународниот спорт со кои што се дава ислучителен придонес за развој на спортот во Република Македонија. Иницијативата за доделување на оваа награда ја донеставува матичната национална спортска федерација која што ќе биде поддржана од најмалку 10 национални спортски федерации. Паричниот изос на наградата 8 септември е 10 просечни плати во Република Македонија исплатени во последните три месеци на тековната година, а додека пак паричниот износ на наградата 8-ми септември за животно дело е доживотна месечна исплата на една просечна плата исплатена во последните три месеци на тековната година. Значи, во однос на оваа проблематика постојат искуства и модели кај немкои од земјите во нашиот регион. На пример во Република Хрватска оваа проблематика е уредена со Законот за спорт. Имено, Министерството за наука, образование и спорт на Република Хрватска еднаш во годината ја доделува државната награда за животно дело Фрањо Бучар за повеќегодишо делување во областа на спортот, освојување олимписки медали, стручно и педагошко остварување, или спортски достигнувања. Во Република Србија највисоко општествено спортско признание за животно дело мајска награда доделува Спортскиот сојуз на Србија, Олимпискиот комитет на Србија во смисла на награда од овој вид доделува орден Светомиќ Џукиќ за целокупно спортско остварување и животно дело поврзано, односно посветено на развојот на олимпиското движење и ширење на олимпизмот во Репулика Србија. Во Р.Словенија се доделува највисоко признание во остварување на спорт Блутково признание. Благодарам. 

Светлана Јакимовска: Благодарам. 

Има збор господинот Трајчо Димков, повелете. 

Трајчо Димков: Благодарам потпретседателке. 

Почитувани колеги, почитувана заменик министер, 

Иако во вашето излагање кажавте голем дел од тоа што и јас би го кажал. Меѓутоа чувствувам обврска бидејќи како поранешен спортски тренер, и спортски работник да го искажам задоволството за донесување на овој закон. Со предложените измени на Законот за државни награди се предвидува воспоставувње на нова државна награда 8-ми септември со која ќе им се одаде признание на огромен број на луѓе кои дале придонес во спортот и на еден начин ја афирмирале и ја промовирале државата во европски и светски рамки. Досега немаше ваква награда за спорт и воспоставувањето на оваа награда пред се е  многу потребно, имало во еден период кога пред осамостојувањето на Македонија, меѓутоа 25 мај награда за физичка култура и техничка култура. Значи, пак немаме издвоено посебна награда за спорт. Меѓутоа со ова, мислам дека една неправда кон спортистите се како дел од спортските работници и тренери, се исправи. 

Понатаму, би сакал да кажам и околу реакциите на спортските работници кои лично за мене ги искажаа за донесувањето на овој закон, бидејќи со претходните законски решенија кои ги имаше државата, им се помогна на огромен број на спортисти. Знаете во неколку моменти се доделуваат награди 500 стипендии за млади спортисти, се доделуваат спортисти на оние кои постигнале резултати во однос на високо спортски резултати, на европски светски првенства, учесници на олимпијади и категоризирање во повеќе категории, како од меѓународна, домашна и светска категорија, со намера да се стимулираат и тоа им се исплаќа во неколку просечни плати, да речеме во два, или повеќе години во зависност од резултатите кои ги постигнале. Така да со овој закон се опфатени всушност луѓе кои досега не биле опфатени, а тоа се рековме тренерите, спортските работници, кои досега дале свој придонес во работата во спортот, односно оние што ги направиле спортистите. 

Значи, што точно предвидува овој закон јас би рекол, воспоставување на нова државна награда 8-ми Септември. За прв пат единствено само за спортот. Сметам дека и името кое е дадено е многу важно, бидејќи 8-ми Септември е еден од подобрите датуми, поновите датуми кои се многу важни за историјата на Македонија и мислам дека спортистите го заслужија тоа да го имаат. Во текот на една година можат да се доделат најмногу пет награди од кои едната ќе биде за животно дело. Значи, 4 би добиле средства, 8 просечни плати, додека оној кој што ќе биде избран како најдобар, кој ќе го добие тоа признание за животно дело, ќе добие доживотна пензија, која е многу важно за стимулот на спортиските и на оние што ги креираат и ги движат нивните спортски резултати. Иницијативата за доделување на  ново спортско признание ќе го даде самата матична федерација, меѓутоа со поддршка од 10 други федерации, национални федерации кои ќе ја поддржат таа кандидатура, така да нема да има можност за манипулација доколку треба да биде некој избран и да биде предложен и да ја добие таа награда за животно дело, ќе мора да ја потврдат 10 други федерации кои е многу важно. 

Понатаму реков дека паричната награда ќе бидат 8 просечни плати во однос на оние што ќе ги добиваат наградите, а оној што ќе добие за животна награда тој ќе добива доживотна пензија која е многу важно затоа што мислам дека само така на еден начин можќе да им се оддаде признание и отстрек и на сите оние што вложуваат во спортот на некој начин сето тоа да им се врати. 

Јас мислам знаејќи ги спортистите од лично искуство говорејќи мислам дека спортистите се многу скромни луѓе и оваа практика и сето досега што го вложуваше државата, покрај тоа што реков законските можностите што ги даде во однос на стимулирањето и финансирањето на спортистите и целата инфраструктура што досега ја направи и Агенцијата за млади и спорт, и Владата на Република Македонија дека дополнително ќе дадат уште еден голем допринос во развојот и стимулот на што поголем број на луѓе да се вклучат во активноста за помагање на спортистите. 

Јас од мене толку. Ви благодарам. Доколку има нешто спремен сум за одговор. 

Светлана Јакимовска: Благодарам. 

Има збор господинот Зеќири Изет, повелете.
Изет Зеќири: Благодарам.

Почитувана госпоѓо потпретседател, почитувани колеги пратеници,

Денес расправаме за измените и дополнувањата на Законот за државните награди, кој се предлага од Министерството за правда, во рамките на државните награди како што е наградата „11 Октомври“, „Свети Климент Охридски“, „Гоце Делчев“, државната награда „Мито Хаџивасилев Јамин“, Државната награда „Мајка Тереза“ се додели уште една нова награда, и тоа наградата „8 Септември“ - Денот на независноста на Република Македонија и тоа да се додели на спортистите за нивните постигнувања во областа на спортот што ќе се доделат на Денот на независноста на Република Македонија, меѓу другото на денот кога се одбележува независноста на нашата држава. Со овој предлог закон е предвидено да се издвојат најмногу пет награди, при што една награда ќе биде за животно дело за извонреден придонес во развојот на спортот, афирмација и промоција на Република Македонија, другата награда ќе биде признание на спортисти, спортски работници и тренери во остварување на областите од спортот. Тоа што е значајно да се нагласи, паричниот износ за наградата „8 Септември“ ќе биде 10 просечни плати во Република Македонија, а паричниот износ за наградата во областа на спортот ќе се издвојува со месечна иплата во висина на една просечна плата. 

Мотивиран од тоа што предлагач на овој закон е министерот за правда Блерим Беџети, а денес е тука заменик министерот кој го образложи законот, ја поставувам следната дилема. Внимателно ги анализирав сите државни награди кои до сега се доделувани, 11 Октомври“, „Свети Климент Охридски“, „Гоце Делчев“, државната награда „Мито Хаџивасилев Јамин“, Државната награда „Мајка Тереза“ и со жалење ќе констатирам, анализирајќи го Ци Ви-то на сите овие граѓани кои ги добија до сега, можам слободно да кажам дека овој инструмент на државни награди од партиите на власт се користи доделувајќи им награди на партиски лица. Дозволете ми да спомнам неколку награди што се доделени при што воопшто не е застапен мултиетничкиот карактер на овие награди. На пример, 2011 година наградата „Гоце Делчев“ е доделена на академикот Владо Матевски. Во 2010 година „Гоце Делчев“ му е доделена на проф. доктор Тодорче Чепреганов, Ѓорѓи Чакариевски Отевски, Ванче Стојчев. Ни една награда не е доделена во однос на придонесот на другите етнички заедници. Или во 2009 тука е Ивановски, Ристо Грозданов, проф. Трајче Ставилов, Роберт Чајн, Влатко Панчевски, Блажо Боев, Марина, Лудмила Стрелкова, Томе Неновски, значи никој не може да ме увери дека овие автори и лица немаат политички и партиски бекграунд. Ќе почнам од последниот Томе Неновски кој секојдневно ги штити макроекономските политики на Владата на Република Македонија. Одам со ред. На пример да ја анализираме наградата „Мито Хаџивасилев Јамин“. Тина Иванова, Драган Антоновски, Предраг Димитровски во областа на телевизијата. Во областа на новинарството, новинарот на Сител, новинар на  Дневник, новинар од Утрински весник. Нема ни еден весник од Љајм или на Коха. Или ако се анализира маргинализацијата на наградата „Мајка Тереза“ доделувајќи ја оваа награда на Сами Нуредини кој навистина е едно момче кое направи неможно за да го спаси животот на една граѓанка која падна во Реката Вардар. Но на Сами Нуредини е добро да му понудите едно работно место за неговиот придонес. Но за придонесот во оваа област требаше да се предложат и лица да се селектираат соодветните лица за овие награди. Ако се анализира наградата „Мајка Тереза“ која доби во 2010. Ја има добиено Виктор Фридман, Срџан Керим и Томе Серафимовски професор во областа на економијата. Затоа со жалење можам да укажам дека сите награди ако ги анализирате наградите во областа на образованието, на пример наградата „Свети Кирил и Методиј“ во областа на образованието Драги Митревски, Никола Фидановски, Елица Манева во 2010 и многу други автори. Никој не го спори нивниот придонес но со полна одговорност можам да кажам дека ни една личност која има резултати било во образованието, во наука, култура, ако не бил близок со власта неможно е да ја добие оваа награда. Кажете ми еден кој добил награда а кој припаѓа на една опозициска политичка опоненција.

Тоа што ме интересира е министерот за правда зошто не предложил покрај оваа награда да воспостави уште една државна награда за Денот на албанската азбука. Овој ден е државен празник и за овој државен празник да се додели државна награда. Не значи  дека да прејудицираме кој ќе ја добие таа државна награда. Зошто овој министер не предложи уште државна награда за Денот на албанската азбука. Затоа ги спорам овие владини политики затоа што водат само политика поаѓајќи од кохезивната моќ на ВМРО-ДПМНЕ, а воопшто не се почитува и интересот на другите граѓани во Република Македонија. Ова е спорно за мене затоа што ние имаме многу други денови кои му се дадат карактер на една мултиетничка држава мора вие и во однос на државните награди да ги опфатите тие етнички заедници. Никој не спори министерот за правда да предложи ваков предлог да го помине во Владата и да го предложи во Парламентот. Еве поминаа една година во Парламентот, имаме над 30 седници, освен Законот за амнестија ние немаме ниту еден закон друг кој на еден начин одбележува предност во однос на правата на Албанците во Република Македонија, или најмалку ако има таков закон кажете ми кои се тие закони. Мислам дека Парламентот, Владата треба да дадат примери како се гради соживотот и како може да се почувствува релаксација во однос на меѓуетничките односи и преку овие државни награди и преку другите предлози што во суштина не го засегаат или ни една етничка заедница која живее. Двајца млади научници кои добија награда во МАНУ се токму од УИЕ. Како еден од нив не се најде да добие награда за образование. Тие со професионални критериуми и со научни трудови го зедоа првото место. Затоа не е во ред да се постапува на овој начин и да се маргинализира. Јас знам на кого ќе му се доделат овие награди, знам кои пет спортисти ќе ја земат оваа награда тоа се знае, тоа се виде и при манифестацијата на независноста на Република Македонија. Но значајно е да имаме поинаков пристап и да се опфатат и другите етникуми во овие државни награди кои се доделуваат во Република Македонија. Ви благодарам.

Светлана Јакимовска: Благодарам. 

Има збор господинот Макрадули Јани, повелете.

Јани Макрадули: Благодарам.

Почитуван заменик министер за правда, веројатно од брзање за да го стигнете предлогот на СДСМ, кој што е вистинскиот и веројатно единствениот предлог за наградата 8 Септември, а тоа е наградата „Киро Глигоров“, ни доставивте закон кој не ги исполнува деловничките обврски и услови. Кога греши Миле Јанакиески или Ставрески ајде да му замерам, ама кога министерот за правда ни дава закон кој што е грешен, ама тоа е направено заради брзање, што да кажам.

Имено, вие во законот велите дека после зборовите „23 Октомври“ во членот 3, се додава зборот „8 Септември“. Каде е зборот „23 Октомври“ овде во членот 3 што е даден во текстот што се менува? За да го стигнете вистинскиот и единствен предлог, тој што личи на држава Република Македонија 8 Септември да биде референцирана со господинот Киро Глигоров, вие од брзање ни давате грешен закон, претседателот Вељаноски го чува нашиот закон во фиока, за да денес сето тоа заврши со еден театар од поштарско координаторска опсесија на Бонева. Сега имаме ние демократско собрание, парламент, сакаме во Европската унија! Е па грешен е овој закон, по „23 Октомври“ нема таков став, како сега да го направиме ова? Ама пратениците на ВМРО-ДПМНЕ кој заради љубов, кој заради меници, кој заради опсесии ќе гласаат за грешен закон. И после, кој ни е крив? Уставниот суд. Баш ме интересира двата нови члена на Уставниот суд како ќе го гледаат овој закон, бидејќи е грешен, од брзање сте го направиле, додека го чуваа нашиот предлог, па мораше набрзина Блерим да напише нов.

Второ, со овој закон се девалвираат спортистите во Република Македонија. Тоа ќе го образложам. Впрочем, и целиот однос на дражвата кон спортистите и таков пијаровски или спиновски, што ќе речат, најпопуларен збор, пратениците на ВМРО-ДПМНЕ. Не знам господинот Димков со кои спортисти разговарал, но со оние спортисти јас што разговарав и што ми се јавија, велат за нив е поголема гордост да ја добијат 11 Октомвриската награда, награда што ја делат и научници и лекари и уметници и спортисти, и тие да ја добијат. Можеби и Климент Охридски, било која награда што е предвидена од овие петте, затоа што тогаш спортистите ќе се осетат дека се важни и на иста нога и со научните работници, а да не бидат дискриминирани вака, само спортистите да имаат своја државна награда. Сите спортисти кои многу дале за оваа Македонија се против ваквото нивно дискриминирање или ставање во едно трло на делење на државна награда.

Понатаму вие сега велите дека „Климент Охридски“ го бришат од Предлог законот, спортист не смее да ја добие. Така пишувате во Предлог законот. Наградата 11 Октомври спортист не смее да ја добие, само треба госпоѓата, сопругата на директорот за јавна безбедност, само таа треба да добива награди, или некој од ВМРО-ДПМНЕ, сопруг или сопруга, бидејќи ако ги погледнете господине Изет Зеќири сите награди, не ја гледајте само партиската припадност, гледајте ја и роднинската припадност, таа е уште покатастрофална.

Трето, Владата на Република Македонија во очи на квалификациите за Олимписките игри на кошарскарскиот тим нема пари да ги подготвува, не дава пари за нивни тренинзи, не дава пари за нивни здравствени третмани, ама има пари да ги даде три пати повеќе за навивачите во Шведска. И што се случува? Премиерот Груевски знае да ги прими спортистите пред да одат на натпревар во Шведска, ама вистинскиот спортист или вистинскиот боксер, не во негативна смисла дека боксот е племенита вештина, навистина, ќе ги пречекаше без разлика на резултатот. Тоа лицемерие спортистите исто така го осудуваат господине Димков. Зошто не направи прием премиерот Груевски после враќањето од Шведска на ракометарите, зошто? Сега се тие црни овци оти изгубија? Или зошто сега нема пари за квалификациите на Македонската кошаркарска репрезентација против Ангола и Нов Зеланд што треба да се игра, каде што животна шанса имаме да се појавиме на Олимписки игри? Ама тоа не носи поени на телевизија, тоа не е за сликање. Треба да се сликаат или Груевски да поприма енергија, демек, само од победниците?

Кога зборуваме за третманот на спортисти, мислев господине Димков дека вие ќе реагирате во еден дел. Има многу индивидуални спортисти, како што се биле и вие, кои никогаш не можат да дојдат на пиедесталот на славата во оваа држава, па имаме европски првак во карате, носат златни медали наши млади лица од светски првенства, но тие никогаш никој не ги пречекува. Тие главно се финансираат од своите родители и пријатели. Зошто има се помалку спортисти? Имаме златни медали од европски и светски првенства, ама за нив нема прием во Владата, тие се на маргините во ова општество. Само треба некој тоа да го направи во гламур, во еуфорија, само за лични потреби!

Јас ќе се согласам со господинот Влатко Ѓорчев кој во својата колумна пишува дека нему Плоштадот „8 Септември“ му асоцира и на независност и на Глигоров, па затоа јас ќе се согласам со господинот Ѓорчев и неговата колумна после смртта на господинот Глигоров дека „8 Септември“ единствено вредно асоцира и најмногу, но не и единствено вредна, асоцира на господинот Киро Глигоров. А спортистите треба да ја делат и да се изборат, секогаш ќе бидам на таа страна, за државната награда во натпревар со други граѓани во Република Македонија во различни области. Само на тој начин ќе ги подигнеме на едно повисоко ниво. Не мора секогаш наградата „11 Октомври“ или „Климент Охридски“ да биде предодредена за професори од факултет, тоа е погрешно. Таа пракса најдобро ќе се промени тогаш и на спортистите ќе им го дадеме местото и значењето кога таква награда ќе добијат. Само не можат од овие балерини да стигнат на ред, не може од професорите кои се појавуваат на Шатев и на Чуповски да дојдат на ред. Само тогаш ќе можеме да зборуваме за спортистите на рамно ниво таму кака секаде што не претставуваат. И да не ги двоиме дали победуваат или губат, туку да ги подржуваме континуирано, а оние што добиваат најмногу пари а не срамотат, како што е тоа фудбалската репрезентација, да си ги преземете механизмите, а не да отворате коруптивни игралишта со претседателот Груевски, со претседателот на Фудбалската федерација, туку таа брука, брука како институција зборувам, да ја тргнете и да ја оставите на спортистите. Не може да ги потценуваат тренерите во Македонија и само да ни носите од страна луѓе, а да зборувате за успесите на спортот во Македонија. Со дваесетина пари од оние што ги имавте да пратевте еден тренер во Барселона, еден во Реал Мадрид, еден во Баерн Минхен, еден во Арсенал, ќе научеа повеќе и ќе дојдеа тука да бидат подобри тренери од овие што доаѓаат од страна, за 10 илјади евра месечно што ја водат репрезентацијата, затоа што тие го знаат и духот на Република Македонија и како спортистите се борат. Спортистите за своето место треба и мора да се изборат меѓу научниците, културните работници, спортистите, балерините, музичарите, бидејќи тие се дел од ова општество што многу не промовира, а не да правиме посебна награда со еден избрзан неточен закон надвор од нашиот Деловник само за да дојдеме пред предлогот на СДСМ, а тоа што најмногу го асоцира господинот Ѓорчев, 8 Септември да го референцираме со господинот Глигоров. Овде на пример имате, бидејќи е ова прво читање кое што за потребата за донесување на закон ние во првата фаза ќе го подржиме. Со амандмани ќе го изложиме нашиот став, ќе се обидеме и со амандмани да го поправиме овој погрешен закон што го имаме овде. Замислете награда за животно дело, се оддава признание на тренери и спортски работници. Зошто не може спортист да добие награда за животно дело? Значи во тоа трчање што сте го направиле, сега да не ме сфатат погрешно, да почнам со она што вчера се случи, со кошарката. Еве да земеме на Благоја Буштур Георгиевски да не му дадете за животно дело. Никогаш не бил тренер, никогаш не бил спортски работник, ама како дел од Работнички, од репрезентацијата на поранешна државата, ја промовирал Македонија секаде. Или зарем нема да ги вреднувате вчера трудот, за што му честитам на нашиот капитен господинот Перо Антиќ кој што е прв  Македонец што стигна на тронот, на пиедесталот во Европа во кошарка. Тоа нема да се вреднува? Има некој направено поголем успех? Зошто мора да биде некој тренер. Зошто еден, еве  ме потстети господинот Гошев, поранешен добар кошаркар, а лош инвеститор и избирач на политичка партија, господинот  Петар Наумовски кој што исто многу добро играше кошарка пред да биде инвестор и беше првак, зошто тој да не може да добие награда за животно дело бидејќи никогаш не бил тренер, станал инвеститор и спонзор на една политичкам партија што е на власт. Зошто тој не може да стане по вашиот критериум. Не се само тренерите, не се само спортските работници, но се плашам дека спортските работници ќе доминираат. Спортските работници во наводници, бидејки денес има многу самопрогласени спортски работници во нашата држава. 

Велите дека во ребалансот имате обезбедено 1 милијарда денари. Ќе замолам да ми кажете во кое министерство тоа е направено, бидејки во Агенцијата за спорт и млади која ја референцирате во законот дека е одговорна. Јас во ребалансот на буџетот таква ставка не дадов. Бидејки вие ја имате таа ставка од 1.040.000.000 денари за 2012 година значи пет награди планирате да поделите и оваа година  ќе видиме како сето тоа ќе оди. Затоа не ги третирајте спортистите само кога ноаст добри вести и не ги ставајте спротистите само во едно гето па самите да си ја бираат наградата, без разлика дали тоа ќе биде предложено и од десет федерации. Спротистите кои многу повеќе ја промовираат Република Македонија од некои балерини заслужуваат да добијат државна награда на рамниште со другите граѓани и во борба со други успешни граѓани од Република Македонија, а не да бидат сами во едно трло и сами да си ја бираат наградата. Не е тоа. Тоа е кога избираме најдобар спортист. Тие имаат таква награда.

Денес претседателот Иванов, претпоставувам, бидејќи Бранко Црвенковски ги дефинираше, ги организираше ордените во Република Македонија, како да сака да ги потроши сите и дава и шаком и капом. Мислам дека треба малку да поткочи, бидејќи не баш добро секој втор ден да се делат ордени и признанија, треба да има некој ред. Вака асмо ќе ги зголемуваме бројот пијаровски или онака како што му одговара на господинот Груевски, само кога ќе победуваат спортистите ќе сака да се слика со нива, а кога ќе губат ќе бега од нив. На спортстите им треба државна награда таква каква што можат да добијат професорите и научниците. А 8 септември, како што вели Влатко Ѓорчев, асоцира на независноста на плоштадот на 8 септември, на Киро Глигоров. Благодарам.

Светлана Јакимовска: Благодарам.

За реплика е пријавен господинот Трајче Димков, повелете.

Трајче Димков: Благодарам.

Жал ми е што нешто што за мене е многу свето и за многу спортисти се наслушавме се и  сешто, меѓутоа останува на проценка на оние што не следат.

Јас би реколо дека малку ги извртевте работите. не баш така. Со законот се опфаќаат оние спортски работници, тренери, луѓе кои дале придонес во спортот, кои не се опфатени со постоечките законски решенија. Значи ние имаме законски решенија каде им се дава на спортистите  што никој до сега не ги вовел. Огромно е задоволството не само кај тие спортисти јас што ги работев и среќа ќе беше ако имаше некој таков стимул додека бев о јас спортист. Жал ми е што тоа го слушам од вас, веројатно и како став на вашата пратеничка група. Ве почитувам, меѓутоа мислам малку претеравте во тој дел.

Кажавте една работа, јас ќе ја кажам а вие протолкувајте ја. Ракометарите ги нарековте црни овци, дека биле црни овци, дека не биле примени итн. Имаше една таква изјава на Гордан Георгиев и ве молам немојте повеќе. Спортистите јас ги чувствувам како света работа и така треба да направиме. До колку имате пореален и подобар предлог каде можем повеќе да ги стимулираме, да  направиме повеќе инфраструктурни објекти, да можеме да им дадеме стимул.

Господине Макрадули, еднаш влезете во сала, испотете се малку и ќе видите како тоа се гради. За да биде спортист му треба цел век. Тоа е сериозна работа и сега на еден ваков начин со една минимална  можност да им дадеме на луѓето потстрек за понатамошна работа, вие тука правите политика од целата работа. Нема потреба од тоа, ве молам. Луѓето сериозно работеле. Ме навредивте и мене. Јас  не би сакал да зборувам за мене, меѓутоа не е фер со лични дискредитации да напаѓате. 

Знам дека ќе го подржите законот, стоите позади него и тој сосема добро е направен, меѓутоа малку претеравте. Се работи за едно предлог законско решение кое е многу квалитетно и ако треба и натаму да се надгради и прошири и да се даде уште поголем стимул на спортисте мислам дека тоа заеднички би го направиле. 

Светлана Јакимовска: Благодарам.

Контра реплика има господинот Јани Макрадули, повелете.

Јани Макрадули: Господине Димков, јас за вас кажав  дека сте биле индивудуален спортист и дека, за жал, индивидуалните спротисти не се добро ценети. Сега дали сте вие кандидат за награда, тоа нема врска. Јас читам што пишува во Законот. Во законот пишува дека награда Климент Охридски во спортот веќе не се дели бидејќи тој збор се брише. Занчи јас не го правам тоа туку го прави Министерството за правда. На погречна врата тропате, она како што правите и деновиве да создавате, манипулирате  и пласирате лажни информации. Јас кажав дека премиерот Груевски знаеше да се слика пред одењето на ракометарите во Шведска и да ги прима во канцеларија, но зошто не ги прими после, зошто ги третира тој како црни овци, а не јас и не сакаше да организира прием. Само за успесите тој треба да се врзува, а не треба да го споделува и поразот со нив, после еден турнир? Благодарам.

Светлана Јакимовска: Благодарам.

За реплика е пријавен господинот Александар Николовски, повелете.

Александар Николовски: Благодарам.

Тоа што се обидува СДСМ да го направи е нешто што е неумесно во овој момент. Веројатно за делото на Киро Глигоров терба да се говори од една временска дистанца, историска дистанца со еден поовјективизиран приод кон неговиот лик и дело. Ние како политичка гарнитура во Собранието и како генерација не сме во можност да ги направиме тоа објективно затоа што на еден или друг начин сме биле дел од времето во кое функционирал и природно е да истаппуваме со симпатија или емпатија спрема она што го работел. Така што сметам дека треба да оставиме на историјата низ еден пообјеткивизиран процес да се говори за ликот и делото на Глигоров, не сакајќи на тој начин да давам лична оценка. 

По однос на состојбата во спортот сметам дека  она што е клучно да се спомене е дека клучни инвстиции се случија во спортот во изминатите години и како никогаш претходно спортот заживеа. Би сакал да ве потсетам и вас и македонската јавност дека Агенцијата за млади и спорт изгради или во тек на градба се 33 спортски сали кои се предаваат на општините со цел младите да ги користат како никогаш претходно.

Министерството за образование и наука гради или  изгради 155 спортски сали за училиштата во Република Македонија, основни и средни. Се изградија спортки сали за Факулететот за физичка култура и за дел од универзитетите. Се финишираше спортскиот центар Борис Трајковски, се реновираше базенот Карпош, се изгради патека, се изгради игралиште за хокеј, спортската арена Филип Втори. Да  ги немавте блокадите во Охрид ќе имавме и базен во Охрид и спортска сала во Велгошти и фудбалски игралишта во Лескоец и Билјанини  извори и мултифункционални игралишта и се надевам дека ќе поразговарате со вашиот градоначалник  конечно да даде одобренија за градба на овие обејтки. 

Понатаму, спортистите во Република Македонија  прв пат добија спортски пензии кои нивниот живот ќе го направат нивниот живот подостоиниствен. Спортистите во Република Македонија за освоени врвни награди на европски и светски првенства добиваат награди и премии како никогаш и претходно. Претседателот на Република Македонија доделува ордени на о ние репрезенатаци и спортисти кои постигнуваат врвни резултати и така имаме успеси во ракометот, кошарката, ватерполо и каратето, а се надевам дека во следниот период ќе имаме и во останатите спортови. Тоа е начин на кој се развива спротот во Република Македонија, а не со декларативни заложби како што било во минатото. Благодарам.

Светлана Јакимовска: Благодарам.

Контра реплика има господинот Јани Макрадули, повелете.

Јани Макрадули: Кога неподготвен пратеник ќе дојде на Собрание не зборува за законот, зборува за нешто што е тотално надвор од темата.

Ако зборувам јас со оваа реторика како господинот Александар Николовски тогаш јас ќе кажам дека во 2006 година фудбалската репрезентација беше 47, сега е 103 и што аир од тоа. Ако сакаме да зборуваме каде се вложуваат парите, вистинско вложување, државата може да учи од вложувањата во ракометниот клуб Кометал Ѓорче Петров кој  стана првак на Европа. Што сега? Денес темата е дека имаме квалификации за олимписките игри во Лондон каде Груевски знае да се слика со нив, Иванов да им ги дели ордените што беа востпоставени од господинот Црвенковски,  има пари за се друго ама нема пари да ги прати на сериозни подготовки. Тоа е третманот на спортистот.

Светлана Јакимовска: Благодарам.

За реплика е пријавен господинот Владимир Ѓорчев, повелете.

Владимир Ѓорчев: Благодарам.

Колега Макрадули, вие во вашата дискусија се обидовте да понетирате и да наметнете две тези и тоа: прво сакате да го алеинирате и сакате погрешно да обвините ВМРО ДПМНЕ како една политичка партија кога во еден дегутантен нихилизам на она што го има Киро Глигоров како заслуга во делот на градењето на незавиноста на Република Македонија,  неговото улога во 1991, 1992, 1993 година и  неговите два мандати како претседателе и второ одите кон тоа дека Владата на ВМРО ДПМНЕ и коалионите партнери е прави доволно за спортот. Во тој дел јас две работи би сакал да оспорам односно и двете тези.

Прво, ние како политичка партија и јас лично длабоко го почитуваме нашиот сега веќе покоен прв претседател затоа што токму тој беше личноста што во овој законодавен дом заедно со другите луѓе кои беа активни во тоа време, во прв ред првиот претседател на Владата на независна Република Македонија покоен Никола Кљусев заедно со другите министри пратеници и другите актери во тоа време,  направиле за Република Македонија да ја добие државноста. Ние со господинот Глигоров сме припале и припаѓаёме на различни политички групации, во дадени моменти многу сме спореле сме имале разлилни видувања и слично, но вие нема да успеете во тоа нас да не спротивставите со него како историска политичка фигура која ја почитуваме и во тој дел ние имаме принципиелен став. Оној кој нема принципиелен став е токму СДСМ кој оди кон нихилизам на десетици и десетици луѓе од македонската историја. Така што нашиот концепт е она што го кажува името на ВМРО ДПМНЕ, а тоа е ВМРО Демократска партија за македонско национално единство. Нашиот концепт повеќе од 20 години е национално помирување во името на државноста на Македонија. Во тој дел ние имаме и кон личностите со кои сме биле и спротивставени, да ги верифицираме, и почитуваме. Така да уште еднаш ќе кажам дека ние во тој дел со него сме имале многу несогласувања, ни како и за него, така ќе упатиме почит кон многу бројни личности од левицата, за разлика од СДСМ кој што има еден систем ан негативен пристап и нихилизам. 

Светлана Јакимовска: Благодарам.

Контра реплика има господинот Јани Макрадули, повелете.

Јани Макрадули: Благодарам.

Господине Ѓорчев јас само прочитав што вие сте напишале и на што ве асоцира вас 8 септември плоштадот, на  независноста и на Глигоров. Тоа е од вашата колумна.

Јас и ние ќе се спротивставиме на се она што вие го правите, туку на пример панихиди на Тодор Александров во Штип, предлогот на Бонева Симеон Радов да се најде на зградата на Министерството за надворешни работи, на тоа се спротивставуваме, а нашата кошаркарска репрезентација ако не се квалификува за олимписките игри, не знам кој ќе ги носи знамето. 

Светлана Јакимовска: Благодарам.

Има збор  господинот Беким Фазлиу, повелете.

Беким Фазлиу: Благодарам.

Почитувани пратеници, дозволете ми на почетокот да го истакнам ставот  на ДПА во однос на овој предлог закон.

ДПА нема да даде подршка на Предлог законот за изменување и дополнување на Законот за државни награди затоа што со овој закон се предвидува да се додела наградата Осми септември за остварувањата во областа на спортот. Ќе ги кажам причините зошто ДПА не е за овој предлог закон.

Првата причина е што со ктуелниот закон кој што е во сила во однос на државните нагрди вкучени се и спортистите кои имаат достигнувања во интерес на државата, за достигнување во економијата, во науката, уметоста, образованието, културта, здравството, за хумани дела, социјални дела и се разбира и за сзпорт.  И ако  уредена оваа работа со актуелниот закон, тогаш не гледаме за сходно да се донесе посебен закон кој што би бил за доделување на државна награда посебно и само за спортот. 

Второ, се обидов да најдам во регионот и пошироко во земјите на Европската унија дали има некоја држава која што донесува, која што има ваков закон за доделување на државна награда за спортот,  како што се предлага со овој предлог. И верувајте дека не најдов таква држава која што на сличен начин како и Македонија има посебен закон за доделување на државна награда. Многу земји воопшто немаат уредено со Закон но давање на признание на или пак на државни награди, тоа е уредено со други методи и најискрено 20 години независна Македонија, нема некој спортски резултат за кој што би кажале дека постигнале некој успех и заслужуваат за тоа да се одаваат посебни државни или пак посебни државни награди или пак од тие 20 години Македонија не се промовирала и не се афирмирала по пат на спортот. 

Ова што го кажав беа прагматичните причини зошто нема да дадеме поддршка на овој закон. Сега ќе ги кажам и политичките причини зошто нема да го поддржиме Предлог законот за дополнување на Законот за државните награди. Во образложението на потребата за донесување на овој закон од предлагачот Министерството за правда, се објаснува дека овој закон треба да се донесе затоа што Македонија по пат на постигнувањата во спортот, всушност постигнала афирмација и промоција на меѓународно ниво. Реков и претходно ќе кажам и сега. Јас не ја сфаќам оваа работа. Јас не го сфаќам ова образложение, значи прашувам за каква афирмација на Македонија зборуваме во спортот. Последните настани во спортот немаа некој многу голем резултат или пак значајно достигнување на спорт. На последните настани Македонија сигурно знаете како беше промовирана, и како беше афирмирана, за жал, само порасизам. Не видовме спорт, видовме омраза, навреди, понижуање итн., и тоа на спортски натпревари кој што има меѓународен карактер, на пример, ракометното првенство во Србија се навредуваа, се вреѓаа со расистички пароли Албанците од навивачите и играчите за кои што се предлага овој закон, за да се наградат затоа што тие го достигнале за навредите и навредувањата што ги направиле кон Албанците. Имавме навреди и на пријателски натпревар, меѓу фудбалските репрезентации на Македонија - Албанија и на тие натпревари од страна на навивачите имавме само навреди и пцовки. И ова паѓа во очи кога има спортски натпревар или нешто друго. 

За Македонија да не говорам, секогаш кога има натпревари од државен карактер, одамна немаме спорт во полна смисла на зборот, имаме само хулиганство. Затоа, да се издвојат 1 милион и 40 илјади денари државни награди, не за спортот, туку искористувајќи го спортот да финансираш расистичка кампања кон Албанците со средства од државниот буџет за Демократската партија на Албанците е неприфатливо. Ние и порано сме реагирале дека оваа кампања и порано била поддржувана од Владата и затоа што со парите од буџетот, со парите од државниот буџет, се поддржувале и финансирале навивачите кои што одеа на разни меѓународни натпревари. Се поддржу вале оние навивачи кои што со нивните фашистички пароли ги навредуваа Албнците.Знеме дека овие фашистички  пароли се санкционирани со закон меѓутоа славниот состав, славото ДПМНЕ и ДУИ воопшто ниту ги виделе, ниту  ги слушнале овие навреди. Иако има документиарни факти, ги знаат и ги виделе сите граѓани на Република Македонија освен Министерството за внатрешни работи и ДУИ. ДУИ всу шност Министерството за внатрешни работи  и ДУИ според нивните постапки личат на Дон Кихот и Санчо Панса. Се знае Санчо Панса е ДУИ тој е слуга на Дон Кихот. Тие имаат друга работа, се борат им објавиле војна на ветерниците. И другата политичка причина зошто не даваме поддршка за предлогот на законот, е тоа дека токму овој предлог закон доаѓа од Министерството за правда. Министерство кое што е раководено од кадар на ДУИ од Блерим Беџети и ова не е прв пат да доаѓаат вакви скандалозни закони од овој министер, претходно имавме предлог закон за нотарите каде што како последица од тој закон, на граѓаните Албанци им се  оневозможува употребата на албанскиот јазик кај нотарот. Сега, повторно, со скандалозен закон предвидува овој закон  да се наградат оние што ги навредуваат и пцујат Албнците, ова е типично само за ДУИ, подржува се што е антиалбанско, а не прави ништо за Албанците. Најискрено доколку беше овој министер кој што ќе ги претставеше Албанците ние денеска требаше да дебатираме за Законот за инвалидите и паднатите жртви од ОНА, а не за да се наградат оние што ги навредуваат и ги пцујат Албанците. Меѓутоа бидејќи се работи за ДУИ, ДУИ и се е можно. Ама се е можно, само против Албанците. А не да се направи нешто за Албанците. 

И на крај, демократската партија на Албанците велиме дека има потреба од измена на дополна на Законот за доделување на државните награди меѓутоа не за спортот, туку да се додели награда за промоција и афирмација на Албанците во Македонија. Ова е потребо затоа што со државните награди ова нешто сега не се предвидува. Затоа ДПА ќе предложи во понатамошна собраниска постапка со амандман во Македонија да се додели државната награда 28 Ноември за посебни достигнувања и остварувања и за промоција и афирмација на Албанците во Македонија. 

Ова требаше да биде предложено со овој предлог на закон, а не награда за оние што вршат расизам. Благодарам. 

Трајко Вељаноски: Благодарам. 

Има реплика Трајчо Димков, повелете. 

Трајчо Димков: Благодарам претседателе. 

Почитуван колега нема да се сложам во неколку работи со вас, туку сметам дека можеме заедно со вас неколку работи да надградиме затоа што спортот е нешто што  може многу повеќе да помогне во зближувањето во однос на тоа што го реплициравте како национализам што се појавува и проблеми во спортот. Меѓутоа жал ми е што нема да дадете поддршка за овој закон, без разлика на се сметам дека основата генерално е квалитетна и треба да се поддржи. 

Што се однесува на тоа рековте дека веќе постои во другите државни награди да постои како еден дел, постоеше до 1990 година како 25 мај, како награда за физичка култура и техничка култура, меѓутоа, до сега барем јас, имам таква информација немам слушнато дека има некој спортис наградено со тие награди, што најмалку става на страна колку имаат постигнато спортистите и зошто до сега ги нема. Зошто некој се појавил и рекол овој закон треба да биде ставен. . . . (не се слуша - зуење на системот за озвучување)

Мислам дека треба да се прифати меѓутоа останува на вас. 

Што се однесува до примерот во другите држави јас само би посочил неколку. Инаку, секаде во цел свет, вклучувајќи ги источно европските земји, меѓутоа, и западните и во нашето опкружување секаде се стимулирани и наградувани спортисти. Јас само неколку примери би ви кажал. Во Србија дури имаме две награди, и во Хрватска и во Словенија така да примерите во однос на наградувањето на спортистите секаде се признати. 

Мислам дека заеднички, јас еден апел би упатил тука и до вас и до сите нас, бидејќи сум спортист кој идам од борењето и соработувам повеќе од 30-тина години со спортисти Албанци кои го негуваат и се активни во овој спор, имам исклучителна соработка и со борачите на Лирија и на Тефејуз и на Чаир и на Шара - Тетово, на Ускана од Кичево, така да мислам дека единствена шанса за згрижување и подобар соживот е токму спортот. Мислам дека во тој правец и апелирам до вас, да се надминете овој пат, да го поддржите овој закон, меѓутоа доколку имате подобри решенија сметам дека треба да ги кажете да се направи подобро за спортот, бидејќи спортот е единствено нешто што Министерството за одбрана жеме од мали нозе да ги дисциплинираме и да ги учиме децата и нашата младина како треба да се гради соживот. Благодарам. 

Трајко Вељаноски: Благодарам. 

Господинот Беќим Фазлиу има контра реплика, повелете. 

Беќим Фазлиу:  Благодарам. 

Реков дека нема друг држава каде што е уредено со закон доделувањето на државните награди само за спортот. Можеби имало во поранешниот систем, во комунистичките системи, можеби има и во кореја, не знам, меѓутоа, повторно целта на овој закон не е за да се издвојат средства за достигнувањата во спортот. 

Треба и вие да се согласите дека во текот на овие 20 години за жал немаме некој заведен резултат во спортот. Вистинската цел и токму поради тоа ние сме против е дека се искористува спортот да се финансира една расистичка кампања против Албанците со средства од државниот буџет. Ние се спротивставуваме на ова и не прифаќаме вакво нешто, затоа што ова фактички ќе се случи токму со овој Предлог на закон, ништо друго. 

Трајко Вељаноски: Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основ ана извештаите на Комисијата за политички систем и односи меѓу заедниците како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок. 

1. Предлогот на законот за изменување и дополнување на Законот за државни награди е прифатлив и може да се даде на натамошно, односно на второ читање. 

2. Овој заклучок заедно со стеногфрафските белешки од седницата на Собранието да се достави до Комисијата за политички систем и односи меѓу заедниците и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Вкупно гласаа 81 пратеник. Од нив за предложениот заклучок гласаа 75 пратеници, воздржани нема и 6 гласаа против. 

Констатирам дека Собранието го усвои предложениот заклучок. 

Минуваме на точката 39 - Предлог на закон за изменувње и дополнување на Законот за образование на возрасните - прво читање. 

Предлогот на законот и извештаите на Комисијата за образование, наука и спорт како матично работно тело и Законодавно-правна комисија ви се доставени односно подели. 

Отворам општа расправа. 

Ги повикувам предлагачот и пратениците кои сакаат да говорат по општата расправа да се пријават за збор. 

Благодарам. 

Има збор заменик министерот за образование и наука. 

Сафет Незири: Ви благодарам господине претседател, почитувани пратеници, 

Законот за образование на возрасните нема одредба со која се регулира постапката за верификација на посебни програми. И мајќи предвид дека се работи за  сложен комплекс со значителен број на понудувачи на услуги, потребно е целосно решение кое што ќе овозможи верификација за да се реализира постојано без поголеми тешкотии за сите понудувачи на услуги. 

Со Законот за образование на возрасните  уредена е верификацијата на установите, односно училиштата, институциите на високо образование, специјализирани институции за образование на возрасните. 

Верификација на институциите односно на физичките или пак правните лица кои што имат регистрирано дејност за образование на возрасните само е спомнато, меѓутоа, тоа не е уредено. 

Со измените на Законот се воведени постапки со кои што се воведува и процесот за верификација на институциите. 

Со овој закон има нејаснотии и има конфликт на терминологијата што се користи, како и немање на дефиниции за определени поими. 

На пример не се дефинирани поимите, неформално обрзование, посебни програми за образование на возрасни и друго. 

Исто така постојат нејаснотии во однос на употребата на поимите, верификација и лиценцирање посебни програми за образование на возрасните и признати програми за образование на возрасните и друго. 

Со цел да се усогласи терминологијата и да има јасност и светливост се пристапи кон измена и дополнување на Законот. Благодара. 

Трајко Вељаноски: Благодарам. 

Има збор госпогица Маринела Тушева, повелете. 

Маринела Тушева:  Благодарам почитуван претседателе. 

Почитуван заменик министер, почитувани колеги пратеници. 

Предлог законот кој што го имаме денес на дневен ред и по кој што добивме кратка информација околу измените што ги содржи од заменикот на министерот навистина е измена на неколку члена, дополна и допрецизирање на Законот бидејќи имаше одредени нејаснотии кај одредени терминолошки формулации. Меѓутоа, големината или техничкиот дел од Законот не треба да не залажува за важноста и нивото и степенот на потреба за донесување на овој закон и уште поважно за имплементација на овој закон. 

Донесувањето односно потребата од донесување на едни вакви одредби не е спорно и ние тоа ќе го поддржиме, меѓутоа денес како политичка партија имаме намера да отвориме поширока дебата генерално за нивото и за степенот или за процентот за тоа колку македонските, во овој случај возрасни се дел од тие доживотни програми за учење или од програмите за образование на возрасните, особено ако се земе во предвид процентот на невработеноста кој што го имаме во државата. Ова образовние на возрасни, ова доживотно учење како една можност за доквалификација или за преквалификација и за зголемување на сопствената, на личната конкурентност на пазарот на трудот. 

Значи, измените по кои што денес разговараме се во делот на акредитацијата на дејноста вршење на образование за возрасни, меѓутоа, она што е спортно во овој закон, или она што останува да виси е недостатокот на банкарска гаранција кај овие установи и кај овие институции. 

Имено, која би била гаранцијата доколку од субјективни причини овој процес се прекине. Значи, која ќе биде гаранцијата дека средствата ќе им бидат вратени на слушателите на овие програми доколку поради субјективни причини во дадените институции или во дадените установи овој процес на образование се наруши или се прекине. Значи, тоа е еден дел односно една нејаснотија која што и понатаму останува да биде присутна. 

Инаку, доколку имаме намера како општество да бидеме, да нудиме економски или да достигнеме економски развој, да бидеме конкурентни на пазарот, да има  просперитет за граѓаните, социјална инфузија за граѓаните тогаш апсолутно потребно и неопходно е да градиме општество базирано на знаење. Тоа општество базирано на знаење не е фантазија, напротив е сосема реално и сосема достижно, доколку навистина се имплементираат законите кои што се носат. Напротив, е сосема реално и сосема достижно доколку навистина се имплементираат законите кои што се носат. Така на пример, прв пат во Македонија, Закон за образование на возрасни се донесе во 2008 година. Претходно во 2006 година имаше Програма за образование на возрасните која што беше дел од Програмата за доживотно учење. Значи, во делот на носење на закони и програми ижеме да речеме дека имаме одреден чекор напред. Меѓутоа, во делот на имплементација на истите и во делот на носење на политики врз база на консултација на сите општествени чинители кои што работат во конкретната сфера, носење на политики и стратегии и акциони планови во дел на податоци и докази за тоа како се движат работите во одредена сфера, во тој случај потфрлуваме. Затоа денес ќе искористам серија на податоци и бројки и тоа од комплетно различни институции и установи и од Македонија од Агенцијата за вработување, понатаму од стратегија за зголемување на вработеноста, понатаму од Европската комисија, обука и образование 2020 чии што репери се недостижни, бидејќи се уште не успеваме да ги достигнеме реперите за обука и образование 2010. Значи, имаме намера да отвориме поширока дискусија за тоа до каде сме на ова поле и зошто во крајна линија воопшто нема подобрување и воопшто нема имплементација на политиките кои што се носат и на ниво на Влада и на ниво на Парламент. Се разбира, ако имаме намера во Македонија да имплементираме и да негуваме култура на учење од колевка до гроб која што е апсолутно потреба доколку имаме намера да градиме и да создаваме економски просперитет и развој во државата, тогаш тоа воопшто не може да се постигне со бизарните кампањи за образование кои што секојдневно ги гледаме на Владата на Република Македонија кои што од една страна зафаќаат сериозен дел од Буџетот на различни министерства и агенции, меѓутоа од друга страна на пример, воопшто немате ставка во Буџетот во која што се определуваат средства за различни програми кај различни институции за доживотно образование, или за образование на возрасните. Секако доколку имаме намера како што реков да градиме општество и економски просперитетно Македонија, македонското образование мора да се базира и македонската економија мора да се базира функционалниот триаголник: образование, истражување, иновација. Во спротивно се друго останува мртва буква на хартија. Бидејќи реков дека денес ќе се послужам со неколку различни документи кои што нудат показатели за степенот и процентот на опфатот на образование на возрасни во Македонија, ќе почнам од повеќе годишниот индикативен документ за планирање 2009-2011 година кој што конкретно се фокусира на земјите од Југоисточна Европа. Она што во овој случај се нуди како препорака или критика кон Македонија во зависност од тоа кој термин сакате да го употребите тоа се речиси истите работи, истите слабости кои што се дефинирани и во извештајот на Европската комисија за напредокот на Република Македонија. Тоа е модернизација на системот на образование во Република Македонија. Значи и покрај тоа што се отвораат нови дисперзирани студии, квалитетот на образование не се унапредува, напротив станува се послаб и модернизацијата на македонското образование апсолутно останува на најниски можни гранки досега. Понатаму, следна забелешка која што исто така се повторува во извештајот за напредокот е недостапноста, односно необезбедениот пристап на етничките заедници, или помал пристап на припадниците на етничките заедници до образованието. И последната препорака, односно последната забелешка која што во овој случај за нас е најважна, тоа е развој на образованието за возрасни. Или ако сакате една малку посериозна формулација, или покритична формулација која што за нас ја користи Европската фондација за обука вели, дека македонското образование за возрасни е во сериозна криза. Јас се согласувам со оваа формулација и тоа ќе го поткрепам со бројки. На пример, реперот кој што е поставен во образование и обука во европските земји. Во овој случај ќе го искористам до 2010 година, бидејќи 2020 година реперот за нас е недостижен, е минимум процент од 12,5%. Ние почитувани колеги имаме опфат последен податок од 2008 година 2,6%. А дека немаме напредок во оваа сфера говори и податокот дека во 2003 година  оваа бројка била 2%. Значи, од 2003 година до 2008 година имате само 0,6% раст, а сме требале да достигнеме 12,5% а имаме 2,6%. Мислам дека нема потреба да споменувам дека Словенија има 14% опфат на возрасните со доживотно учење, или образование за возрасни. Небесно далечни и високи, меѓутоа добри за информирање се Шведска со 30% и Данска со 29%. Меѓутоа, ајде да не се мериме со нив бидејќи тие и во услови на Европската унија односно државните членки сепак, тие се најпрви на скалата на опфат на образование за возрасни.
Следен податок кој што исто така е разочарувачки. Тоа е опфатот на невработените возрасни со образование за возрасни, или доживотно учење кое што е 1,3%, а впрочем ова образование најмногу се однесува за преквалификација и доквалификација на невработените луѓе.

Уште еден податок кој што е навистина сериозен и навистина треба да не загрижи и да алармира кој што зборува за тоа дека младите до 30 години 62% се невработени. Зошто се невработени, Агенцијата за вработување како причина во најголем дел, или ја лоцира во делот на непостоење на релација помеѓу барањето на трудот на пазарот и образованието кое што македонските млади луѓе го стекнуваат. И доколку сметаме дека доживотното учење, или образованието за возрасни може овој процес кој што се јавува помеѓу реалноста, помеѓу пазарот на трудот и образование кое што го стекнуваат луѓето може да се реши со доживотно учење. Тогаш, навистина се поразителни бројките кога ќе видиме дека само 2,6% е опфатот на доживотното учење.

Понатаму, делот на критика, или делот на забелешки на Европската фондација за обука, во делот на доживотното учење исто така следи во систем и исто така се лоцира во делот на системски недостатоци во делот на образование за возрасни, односно недостаток на систем за професионалност односно професионално насочување и совети во делот на избор на професијата или  во делот на одредена преквалификација.

Понатаму, се насочува и на слабост на немање одржлив систем на анализа на потребните пазарни трендови, односно новите работни профили кои што се најбарани на пазарот на трудот. Веќе го спомнав податокот на Агенцијата за вработување за тоа колкав процент од младите до 30 години се невработени. Тоа беше над 60%. Еве уште 1%, тоа е 51,3% од вкупниот број на невработени се луѓе кои што се неквалификувани, или кои што се полуквалификувани. Еве ја можноста на овој закон да работи со овие луѓе и во крајна линија да се зголеми и нивната квалификација, меѓутоа апсолутно и нивната конкурентност на пазарот на трудот, а со тоа и да се намали процентот на невработеноста. Понатаму, би сакала да зборувам и за комплетното потфрлување на Националната агенција за европски образовни програми и мобилност, бидејќи најчесто ја спомнувавме во делот на млади луѓе, односно во делот на млади во акција. Меѓутоа оваа агенција го покрива и делот на доживотно учење, односно програмите, односно пристапот до програмите Грундфик и Леонардо Давинчи кои што и те како можат да бидат од корист и за доживотното учење, особено за образование на возрасни. Значи, апсолутно не постои искористеност ниту на европските механизми, уште помалку на европските пари за зголемување на квалификацијата, а со тоа и намалување на невработеноста. Навистина имаше комплетно потфрлање на оваа Агенција која што главно ја спомнувавме во делот на коруптивните скандали и локацијата на средствата кон невладините организации кои што раководени од најтесната фамилија на директорот на Националната агенција. Меѓутоа и после смената на директорот оваа агенција во делот на доживотно учење исто така продолжува со потфрлувањата и недоволно успева да ја етаблира, или да ја простудира во крајна линија оваа можност за користење на средствата.

Понатаму, исто така претходно спомнав дека не се предвидуваат средства во Буџетот за доживотно образование, или образование на возрасни. Исто така и средствата за регионалниот развој ги скративме за 59% кои што можеа да бидат наменети во таа насока. Ние законот го подржуваме. Меѓутоа, овој закон, овие измени без имплементација во реалноста која што бројките кажуваат дека е катастрофална и натаму ќе биде мртва буква на хартија. Благодарам. 

Трајко Вељаноски: Благодарам. 

Има збор госпоѓа Билјана Казанџиска, повелете.

Билјана Казанџиска: Благодарам.

Почитуван претседателе, почитуван господине заменик министер, 

На Матичната Комисија за образование на самата Комисија спомнав дека постои јаловост во некои од членовите на законот па во оваа прилика би сакала да ги образложам истите. Мислам дека ќе добијам подршка и од мнозинството бидејќи се работи за измени што битно ќе го сменат текстот на овој Предлог закон. Значи, измените на законот за образованието на возрасни се во функција за допрецизирање на одредени одредби од законот кои се однесуваат на носителите на активности на дообразовање, односно освен установите се вклучуваат и институциите. Попрецизно е решена постапката за добивање на акредитација за вршење на дејност образование на возрасни, а со тоа се обогатува и самата содржина на законот. Но, во глобала според сите досегашни имплементации на законот се има чувство дека овој закон постои само на хартија и не е до крај ставен во фунција за решавање на најголемиот проблем во Република Македонија, а тоа е невработеноста која моментално изнесува и до 35% од работоспособното население. Постојат поголем број на објективни и субјективни причини за оваа јаловост на законот и постои простор за надоградба на законот преку дополнување кои правно ќе ги покријат и ќе ги решат некои од овие прашања. Можеби ова во иднина ќе го решите со некои подзаконски акти што треба да најдат место во овој закон. На пример, прашањето за мотивирањето на возрасните за дообразување и преквалификација. Во основниот закон, а и во постојните измени е регулирана постапката за започнување и реализација на постапката за верификација на поднесените програми и добивање на акредитација на установите и институциите. Значи ова е според овие последниве измени што денес ги нудите. Но, прашањето за потребата од дообразување не е решено поради уште едно поголемо  прашање, кој ќе ги предлага програмите за дообразување и преквалификација. Во неколку члена се провлекуваат, но не се допрецизира кој точно ќе ги предлага овие програми. Понатаму, по логика тоа би требало да бидат работодавачите организирани и здружени во комора кои ќе делегираат свој член во управниот одбор на центарот. Но, се поставува уште едно прашање, зошто тоа би го работеле работодавачите. Значи, во законот фали одредба со која ќе се мотивираат работодавачите да започнат активност согласно Законот за образување на возрасните. Тие мотивации за да бидат работодавачите мотивирани на некој начин можат да бидат преку дополнителни даночни олеснувања, понатаму насочување на средстваод програмите за невработените, доделување на субвенции при производството и разни други форми на мотивација. Понатаму произлегува уште едно прашање кој е мотивот на установите и институциите да финансираат програми во постапка за акредитација односно верификација ако немаат заинтересирани кандидати за дообразување и за обука. Значи каде е тука мотивирачкиот фактор за установите и за самите институции. И уште едно прашање, кој е мотивот на возрасните да се дообразуваат, или преквалификуваат, да вложат свои пари во процесот, ако немаат гаранција дека истите ќе бидат вработени.

Во членот 14 постапката за акредитација на предложената програма е решена од аспект на користење на правото на молчење на администрацијата, односно скратување на роковите за добивање на акредитација доколку се исполните законските предуслови. Но што е со банкарската гаранција од страна на установите односно институциите која ќе се активира, значи банкарската гаранција која ќе биде активирана доколку не се дозаврши процесот на преквалификација, или на дообразување. Значи, како ќе се обештетат слушателите, која е нивната гаранција, кои се заштитните механизми, која е нивната гаранција, кои се заштитните механизми, кои државата ќе ги нуди во поглед на завршување на процесот.

Понатаму во членот 17 во законот не се дефинирани одредбите за контрола на квалитетот на образовниот процес. Ќе се добие уверение за дообразување, или за преквалификација и доквалификација, но прашањето на процесот на испитување и оценување и забележување на стекнатите знаења, вештини и компетенции во уверението не е решено до крај. Значи, фали некој член кој ќе се повика на дополнителниот лист, или додаток на ова уверение во кој попрецизно ќе се дефинираат стекнатите квалификации. Со оглед на тоа што фали регистар со можни профили за струки за дообразување и преквалификација и доквалификација кои ќе бидат компатибилни со националната рамка на квалификации, а оваа пак треба да биде усогласена со европската рамка.

Понатаму, исто така се поставува прашањето за улогата на Агенцијата во процесот на дообразување и на преквалификација и доквалификација. Значи, освен нејзиното учество во Центарот или во Управниот одбор како таа активно ќе придонесе во овој процес преку создавање на посредничка улога на релација работодавачи, комора, агенција, центар, институции или установи. Имено, овде агенцијата треба да биде сервис кој постојано ќе ги обработува статистичките податоци на невработените, анализа на структурата, потребите на различните кадри, предлагање на профили и на програми до центарот. Ваков позитивен пример имаме во соседните држави кои се понеразвиени од нас а кои ова прашање го имаат решено на ваков начин значи во Косово и во Албанија.

Во членот 11 прашањето за регионалниот развој на одредени подрачја, значи овој член го обработува прашањето за регионалниот развој на одредените подрачја преку водење на политика на дообразување и доквалификација во зависност од потребите, предиспозициите и развојните тенденции на одредени општини и региони во Република Македонија. И овде фали една одредба за мотивирање на општините за започнување на планови за дообразување на возрасни во своите општини. Тоа би можело да се реши преку рекомпонирање на програмите на Владата за регионален развој на општините, односно усогласување на општините да започнат подготовка за ваквите планови и активности како услов за добивање на дополнителни средства за развој. Овде исто така би сакала да споменам дека и до сега локалните самоуправи требаше да се грижат малку повеќе за овие институции за образование на возрасни, но локалните самоуправи иако и самите беа основачи на истите воопшто не водеа грижа туку тие се финасираа од самофинасирање. 

Исто така, за репрогамирање на програмите ова треба да се случи не само за образование на возрасни, туку вакви репрограмирани програми треба да се случат и за средното стручно образнование, бидејќи секоја општина има различна потреба од кадар. На пример, во нашата општина, град на текстилот, со 84 конфекции, Штип остана без средно техничко училиште или тоа се минимален број на ученици кои во овој момент се запишани во ова училиште а имаме и региони каде што се продуцираат кадри кои не се потребни на самиот регион, а истио не е доволен број на стручни кадри кои ќе ги покријат потребите на тој регион. Затоа велам дека и во основниот закон, а и во овие измени на законот постои потреба за едни вакви рекомпонирани програми кои ќе влијаат директно на потребите на општината, а истите треба да се извршат со анализа на пазарот на трудот, анализа на потребите на општинат аи истите овие да бидат вметнати на некој начин, дали преку зкаонот или преку некој вид на подзаконски акт во овој закон.

Затоа, сеуште мислам дека треба да се гласа за потребата на овој закон, но сите овие фалинки и пропусти треба да се вметнат, дали во некои нови одредби или во подзаконски акти. Благодарам.

Трајко Вељаноски:  Благодарам.

Има збор господинот Зеќири Изет, повелете.

Изет Зеќири: Почитуван претседателе, почитувани пратеници, Законот за образование на возрасни е предложен од Министерството за образование и наука и иницијатор на овој предлог е Центарот за образование на возрасни, јавна институција за образование на возрасни во Република Македонија како посебен правен ентитет основан од Владата на Република Македонија ноември 2008 година. треба да признаеме дека оваа установа иако се залага да направи некои чекори не е во функција на мисија на Центарот да промовира еден систем на образование на возрасни,  нефункционален, модерен со стандардите на Европска унија  да обезбеди поафирмативен квалитет во учење за да се стекнат квалификации согласно со потребите на населението и на нашето стопанство. Мислам дека ако се анализира како функционираа работничките универзитети некогаш и како функционира овој центар тогаш работничките универзитети кои нудеа образование, едукација, дипломи за возрасни  без повеќе во функција на својата должност. Ја разбираме идеја и целта за донесување на измени и дополнувања на Законот за образование на возрасните и токму во отстранување на празнините или прецизирање на неколку факти нема да се согласам со одредбите со кои во членот 21-б Комисијата за верификација на посебни програми за образование на возрасни, значи да се формира од Центарот поаѓајќи од фактот во членот 14 во кој се вели дека министерот во рок од 60 дена издава решение и одлучува за барањето на верификација, дали ги исполнува условите на институциите или не. Исто така во формирањето на Комисијата од три члена, бидејќи двајца од членовите се од областа на програмата која се верифицира, ако е економија треба да бидат економисти, ако е од техника треба да бидат од техничките науки итн.  и еден член од Центарот. Мислам дека ова треба да биде улога на Советот за акредитација или Одбор за акредитација со кој може да се менува можноста ова акредитација да се прави, да не биде отварање на конкурс за избор на членови колку да се каже, туку да биде постојано тело кое ќе  издава акредитација за овие установи. 

Секако дека образованието на младите е основ и темел на секоја држава и образованието како педагошки процес е во функционална врска со животот, со општеството, со индината на општеството. Затоа степенот на образовението има доминантна улога во развојот на општеството, напредокот, производството, биолошката репродукција и се јавува како значаен фактор не само за еманципацијата на личностите, на граѓаните за нивно вработување туку и за нивно унапредување. Мислам дека на овој Центар треба да му се поствети поголемо внимание затоа што образованието на возрасните е национално образование и како такво треба да се разбере, образувајќи ги возрасните го зголемуваме интелектуалната  и психичката активност на овие лица кои можат да бидат генератори и промотори на идниот општествен развој. 

Моделите на образованието на возрасните е формално институционално преку сертификати и неформалното образование како што се предлага кое образован како целина на наставни активности организирани, надвор од формалната настава нуди наставни активности, флексибилни, краткорочни, дизајнирани за да се исполнат потребите за учење на луѓето, прашањето за еден  специфичен концепт за кој тие се заинтересирани. Ова  се разликува  од учењето во континуитет и како такво неформалното образование, ненаучно, неинституционално е алатка на општествениот развој на заедницата и опфаќа  мајчин јазик, осветувањето што опфаќа зајакнување на животните вештини за млади и возрасни, развојот за вештини за вработување во неформалниот сектор итн. 

Затоа ценам дека директорот Центарот за образование на возрасни треба да бие проактиевен и да работи повеќе при остварувањето на визија и мисијата на овој Центар. Таа треба да соработува со сите институции и установи, посебно со институциите на локалната самоуправа со цел да го анимира учењето во текот на целиот живот. Тоа што сакав да му го кажам на заменикот министер ако се аналира моделот на посебната програма за образование на возрасни и точката која треба да ја  исполни оваа програма за да се стекне верификацијата како судиска програма за возрасни има некаде 21 услов кои треба да се исполнат. Мислам дека поаѓајќи од името на програмата, од описот на програмата, профилот на учесници во програмата, планираниот број на учесници во програмата, целите на програмата, образовните резултати, критериумите за влегување во програма, форми на имплементација на програмите, структурата на програмата. Значи планот на контрола на постигнатите резултати, кадарот, опремата. Господине  заменик министер, ако за тендерот за образование на возрасни се бараат сите овие критериуми да ги исполни каде што имаме неформално образование. Замислете вие како министер овие 21 точка ги имплементирате и контролирате за универзитетите, верувам дека квалитетот во нашите  универзитети е многу повисок. Но бев љубопитен и ги ја анализирав оваа установа како функционира и навистина ако се почитуваат овие точки од програмата и моделот на програмата за да се стекне верификацијата мислам дека е многу тешко за да се верифицира сето оваа постапка за едно неформално образование. Замислете 99 универзитети има во Република Македонија. Ако се верифицираат сите овие елементи од програмата и до евентуалното осигурување, финанасиското осигурување мислам дека состојба нема да беше како што е сега во високото образование. Ние имаме една Агенцијата за акредитација која издава дозволи, а немаме институција за евалуација која ќе оди, ќе ги евалуира сите точки на студиската програма, имплементација, која е носител на таа програма во универзитетите. Таа Агенцијата за евалуација или за квалитетот во Република Македонија сеуште не постои и не функционална. Затоа вистина тоа е нешто мегаломанско, преувеличено кога ние за еден Центарот за образование на возрасни укажуваме за ваква постапка и да ги почитуваат институциите или установите кои ќе добијат дозвола за оваа работа, а во спротивно ние дозволуваме 99 факултети во Република Македонија  да имаат востпитно образовен процес за новите генерации, без никаква контрола на квалитетот или без никаков надзор од Агенцијата за обезбедување на квалитетот за да можат овие институции најмалку да нудат стандарди во квалитетот, во планирањето, во имплементирањето, во оценувањето  и во однос на контролата на воспитно образовниот процес. Затоа како таков е прифатлив овој Предлог закон. Со жалење можам да констатирам дека има многу постапки кои се препишани сигурно од некој закон  на Центарот за образование на возрасните, од некоја европска земја и тешко дека ова може да се имплементира и кај нас во Република Македонија. 

Трајко Вељаноски: Благодарам.

Велјаноски Митре има збор, повелете.

Митре Велјаноски: Благодарам претседателе.

Почитуван заменик министер, почитувани пратеници.

Имаме уште еден закон кој по кој знае кој пат ја потврдува тезата дека власта многу повеќе мисли на својата пропагадна и на својот политички рејтинг, отколку решавањето на суштинските проблеми на граѓаните на Република Македонија. До колку внимателно ги слушавте заменикот министерот  во првите негови 5 реченици тој го потврди токму тоа. 

Основниот текст на Законот за образование на возрасни е донесен во 2008 година. Донесен е како и секој друг проект на оваа Влада со биење на камбаните, пропагандни, со реклами дека Владата на ВМРО ДПМНЕ реформски расположена, нуди можности сите да се образуваат од 7 до 77 години. И замислете, во тој закон што така на сите ѕвона најавуваше, испуштен е темелот, испуштена е суштината. Законодавецот, предлагачот, Парламентот усвоил закон во кој не е регулирано кој ќе ги верифицира посебните програми за образовение на возрасни и кој ќе ги верифицира институциите кои реализираат образование на возрасни. Треба ли натаму уште аргументи да зборуваме што е она што го прави Владата на ВМРО ДПМНЕ. чиста пропаганда и гол популизам! И тоа не  е само со овој закон, не е само со овој проект. Вратете се наназад уште илјадници такви. Дали е тоа да купуваат граѓаните куќа или да купуваат станови, дали е тоа од жица да прават спајалици итн. 

Почитувани пратеници, дефинитивно треба да се промени менталниот код на Владата. Првиот ден после секои избори Владата место да води државна политика и да ги решава проблемите на граѓаните на Република Македонија влегува во изборна кампања. 4 години од избори до избори ние сме во изборна кампања. Предлага проекти од кои може само медуимски и пропагандно да профитира, а дали тие можат да се имплементираат, дали тие ги решаваат проблемите на граѓаните, апсолутно тоа е второ степено значење. И овој закон е буквално таков пример. И сега една аномалија каде исто како некој кој прави куќа, кој заборавил плоча и столбови да стави сега ќе ја решиме. Но се поставува суштинското прашање, дали ќе ги решиме проблемот и дали со образованието на возрасните само ако им помогнеме на граѓаните. 

Сметам дека имаме за младите премногу образовни можности, кажа колегата пратеник 99 факултети, со овој закон треба да им помогнеме на оние најзагрозените. Оние кои на средна возраст останаа без работа, пазарот на трудот за нивната квалификација не нуди можности и тука теба државата да ја одигра власта, да ја одигра својата најважна улога, да им помогне на овие луѓе со доквлафикација, прекквалификација, како да дојдат до ново вработување.  И  вака како што е Законот замислен без сите останите параметри и сегменти да не се чепнат, резултатот ќе бидат како и во овие изминати 4 години од носењето на овој закон, ќе бидат нула.

Почитуваниот пратеник спомна за ефикасноста  на работничките универзитети. Поради тоа што јас сум малку повозрасен ќе ве потсетам и на едно друго време, на периодот на индустрилизацијата на тој толку многу критикуван социјализам најчесто од овие места овде, ја одигра најважната улога токму со тоа образовение на возрасни преку тогашните бироа за вработувања, денешни агенции за вработувања. Најдобрите кадри, бравари, металостругари, алатничари излегоа од тој начин на образование и на плеќи ја понесоа индустријализацијата на Република Македонија. Значи до колку има искрена намера тоа да се направи Владата може да го направи, но инцијатор за тоа треба да биде токму Владата, токму формираниот Центарот за образование на возрасни за образование на возрасни. Но ви духот на  онаа народната, колку пари толку музика, толку е и можноста на овој Центар. Државата очекува во нејзино име некој друг да го направи тоа., па дозволува во Законот тоа да може да го прават и локалната самоуправа, да ги прават и работодавачите и синдикатот да го прави и се поставува едно прашање. Зошто сите би го правеле тоа и зошто имаат капацитет и потенцијал да го направат тоа. Работовадачите имаат вишок на кадри буквално во секој дел на пазарот на трудот во Република Македонија. Нема општина под 10 илјади на биро, вклучувајќи и доктори на науки и магистри и сите тие работи. Затоа почитувани пратеници до колку ова нема за цел само пропагадна колку се грижиме за луѓето во средна доба да имаат можност да се преквалификуваат и да имаат некаква шанса да добијат вработувања. Владата треба многу посериозни и во суштината треба да чепка. Владата мора да изнајде мотивациски мерки и за тој човек што ќе оди  на тој курс, зошто да ги даде тие пари, Владата треба да каже кои профили, кои струки имаат шанса да се вработат. За да се направи тоа, треба да се направи една премногу сериозна студија, да се направи една премногу сериозна сорботка меѓу сите институции почнувајќи од Министерството за образование, Центарот за образование на возрасни, локалната самоуправа, синдикатите, работодавачите, бироата или агенциите за вработување и стопанските комори. 

Да се направи една ренген снимка каде се шансите каде што можат овие луѓе да се вработат. Да се одвојат доволно средства луѓето што се стручни и компетентни да изготват соодветни, стручни и компетентни посебни програми за образование на возрасни, работодавачите да се мотивираат со дали олеснувања во даночната политика, дали со суббвенционирања да го најдат и тие интересот зошто би влегле во сето тоа, стопанските комори исто така треба да бидат вклучени во тоа, синдикатот по должност треба да биде вклучен, бидејќи ако е вистински синдикат нему најповеќе треба да му тежи проблемот со невработеноста. Значи, сето ова еден комбломерат на искрени и желби и намери но и доволна сума на финансиски средства што ќе ја одви Владата и ќе направи систем. А нема да прави импровизација од која резултатот повторно ќе биде нула. Тука не ги спомнав, Тука треба да се најде и мотивацијата на локалната самоуправа, и локалната самоуправа бидејќи најдобро ги знае проблемите на  својата општина и сои профилот на невработените и со потенцијалите на стопанството. Затоа, доколку навистина имаме почитуван заменик министер имаме иста намера и иста желба, суштински да помогнеме, треба многу посериозен пристап посебно од Министерството за образование, за да имаме некаков резултат во пракса. Во спротивно се ова ќе бидат убави процени, мртви слова на хартија. Благодарам. 

Трајко Вељаноски: Благодарам. 

Има збор госпоѓа Бонева Силвана, повелете. 

Силван Бонева: Благодарам претседателе. 

Темата е навистина интересна и намерите се исклучително добри, можам да го потврдам тоа како поранешен вработен и повеќе години директор на институција за образование на возрасни, за кое што слушнав многу пофални зборови и од колегата Митре Велјаноски и од другите, а тоа се работничките универзитети, и токму затоа спомнувам почитуван колега, дека Владата на Република Македонија прави се, не кампањски како што велите, и не само од чиста пропаганда и гол популизм, туку систематски да се уреди сферата на образование на возрасни. Многу убаво кажавте како функционираше во претходниот систем образованието на возрасни преку работничките универзитети, меѓутоа не кажавте дека од 90-та година па наваму беа оставени работничките универзитети без никаква поткрепа од страна на државата, ниту со закон уредување, останаа работни организации речиси 19 години без никаков статус. Најголем дел од нив преживеаа како резултат на нивната креативност, инвентивност и како резултат на тоа што некои од тие институции успеаа да одговорат на новото време, а тоа е да понудат обрзовни програми кои што му требаат на пазарот на трудот. И знаат да се поврзат и со агенциите за вработување и со работодавците и да обучуваат луѓе согласно програми кои што сами ги изготвуваа, а самите возрасни кои што плаќаа за сопствената едукација, како резултат на тоа што го научува плаќаа за та услуга. И тие беа главните кои што одлучуваа која институција за образование на возрасни ќе ја посетат и ќе им го дадат соодветното знаење кое што ќе им овозможи да се стекнат со одредени квалификации, за да може да се вработат и да придонесат да бидат конкурентни на пазарот на трудот и тоа не само во Република Македонија, туку и надвор од Република Македонија во земјите членки на Европската унија. 

Јас се радувам што токму во овој мандат, во мандатот на Владата што ја предводи ВМРО ДПМНЕ и коалиционите партнери се донсе закон за работничките универзитети и јасно се кажа дека тие институции ќе останат и се знае кој е надлежен за нивното основање и се знае дека и понатака ќе се занимаваат и со формално и со неформално образование на возрасни. 

Понатаму се донесе и Закон за образование на возрасните, кој што не е донесен кампањски, туку дел по дел решава проблеми кои што не беа решени изминатите 20 години. Меѓутоа и во време на социјализмот, бидејќи и тогаш не постоеја решени законски утврдени програми за образование на овзрасни, ниту пак институции кои што вршеа надзор какви ќе бидат програмите на тие иснтитуци за образование на возрасни на тогашните работнички универзитети. Сега, со овој закон, ние треба да го позравиме чекор што го прави Владата на Република Македонија, конечно да се знае дека и неформалното образование кое што ќе го стекнат возрсните во институции за образование на возрасни, дека ќе биде јавно признато и дека ќе биде изведено врз основа на јавно призната програма, за да може да добијат јавно признати дипломи, уверенија, свидетелства кои што беа спорни не заради тоа што немаше квалитет на знаењето кое што го стекнуваа возрасите, бидејќи истите возрасти кои што завршуваа во работничките универзитети на пример, одеа на пазарот на трудот на Европската унија и таму не ги прашуваа колку им вреди дипломата и од која институција, туку што знаат и тие умеаа да работат таму и беа добредојдени, меѓутоа за жал во Република Македонија тоа знаење не беше вреднувано само како резултат на тоа што немаше јавно призната диплома, односно уверение или јава исправа дадена од надлежна институција. Сега веќе со верификација на неформалното образование на програмите од страна  на Центарот, сите оние кои што ќе завршат програмите на образованието на возрасни, ќе можат да бидат конкурентни на пазарот на трудот. Имајте едно во вид дека образованието на возрасни е најфлексибилното образование во државата, најприлагодливото на потребите на пазарот на трудот. И,  зависно од тоа што му треба на работодавачот, такви програми се прават и во истиот момент само за неколку месеци може да се отстручат работици, кои што претходно работеле нешто сосема друго, меѓутоа блиску до нивното знаење, и да може да се  снајдат на пазарот на трудот и да ги прехранат нивните семејства, меѓутоа и да придонесат за развојот на земјата. Имајќи во вид дека населението не само во Република Македонија туку во Европа се повеќе старее старосната граница на пензионирање, се повеќе и повеќе се качува и во земјите членки на Европската унија, меѓутоа, еден ден тоа може да се случи во Република Македонија. Ние треба заеднички да работиме се повеќе на вакви програми, кои што ќе овозможат возрасни луѓе без оглед на нивната старост да се оспособуват за вршење на работни задачи, на работни активности кои што ќе ги бара пазарот на трудот, и таквото знаење да биде јавно, верификувано и кога ќе имаат таква верификација ќе бидат повеќе мотивирани, и тие да ги посетуваат ваквите институции. 

Беше поставено прашањето кој ќе вреднува што е тоа што се прави во тие институции за образование на возрасни.  Јас имам доста години работно искуство во работничкиот универзитет во Струмица и работевме скоро 16 години на самофинансирање од кои што јас бев директор на таа институција и луѓето доаѓаа во нашата институција како резултат на тоа што добиват солидно знаење и не им беше важно дали е призната или непризната нивната диплома, туку им беше важно знаењето што го добиваат да биде солидно за да може да бидат конкурентни на пазарот на трудот и најголем дел од нив добиваа работа и во Македонија, меѓутоа уште повеќе надвор во земјите членки на Европската унија. 

Јас го поздравувам ова законско решение и апелирам до Министерството за образование да се направи поврзаност со институциите за образование на возрасни од земјите членки на Европската унија, пред извесен период, додека работев во таква институција, имавме една замисла, поврзување со сојузот на народни универзитети на Германија и тоа го правевме успешно, на заеднички програми, образовни програми кои што се покажаа многу успешни,  бевме поткрепеи од нивна страна и нашиот сон беше сите возрасни кои што добиваат уверенија, дипломи, свидетелства, без оглед како се вика документот или исправата која што им се дава, знаењето, програмата која што ќе ја поминат да бидат соодветна на програмата од земјите членки на Европската унија. 

И кога во Република Македонија некој возрате ќе заврши курс, за заварувач, курс за молер, курс за било која друга професија тоа соодветствува на идентична програма од земјите членки на Европската унија, да ја поттикнеме мобилноста на пазарот на трудот на само во Република Македонија туку во рамките и на Европската унија. Кога ќе излезе возрасен граѓанин кој што се образувал во било која институција за образование на возрасни, сега пак, и потврдена со документ, јавна исправа, издадена од страна на Центарот за образование на возрасни да бидат конкуретни и на европскиот пазар и да се знае дека поминал програма која што ги исполнува европските стандарди за таквиот вид на квалификација. 

Јас мислам дека ова е огромен чекор напред и Законот за работничките универзитети и Законот за образование на возрасни, а уште повеќе тоа што со години се сонуваше да се направат верифицирани посебни програми и јавни исправи со кои што ќе можат сите оние кои што се доедуцирале како возрасни да им биде тоа признаено и да може со тоа знаење тие да конкурираат на пазарот на трудот. И повторно ќе кажам имајте во вид мобилноста на пазарот на трудот не само во Република Македонија туку и на европскиот простор и затоа мислам дека сите треба да го подржиме законот, доколку им предлози за подобри решенија, тука сме сите заеднички да прифатиме, се согласувам дека опфатот на возрасни, на невработени возрасни е многу мал, и тоа треба сите да не загрижи, меѓутоа самиот факт што нема никој да им каже на возрасните дека не одете во неформално образование да се образувате бидејќи никој нема да ви ги признава дипломите како што вообичаено им се правеше тоа ги демотивираше, бидејќи без оглед на тоа дали тие стекнале знаење или не во различни институции во Македонија тоа знаење не им беше признаено. Затоа сметам дека ова е огромен исчекор во сферата на образованието на возрасните, го поздравувам овој чекор, очекувам не само од колегите овде од парламентот, посебно од институциите кои што се занимаваат со образование на возрасни да дадат сериозни забелешки, надополнувања за да можеме да направиме еден солиден закон за образование на возрасни кој што ќе одговара на потребите на возрасните во Република Македонија и потребите на пазарот на трудот. Благодарам. 

Трајко Вељаноски: Благодарам. 

Господинот Велјаноски Митре има реплика, повелете. 

Митре Велјаноски: Благодарам претседателе. 

Почитувана пратеничке, кажавте дека не се согласувате со констатацијата дека основната цел е пред се рејтингот и пропагандата на Владата, а не она што се вика суштина. А воопшто не одговоривте, како е можно законот да се донсе и 4 години да не е регулирано кој ги верифицира посебните програми. Неверувам дека може без програма некоја образовна институција да изведува образовен процес и да издаде диплома, сертификат, сведителство, што и да е, и сето тоа да биде валидно и згора на тоа некој во Европа да го нострифицира тоа и да го призне тоа. 

Почитувана пратеничке. Доколку имаме  искрена  намера, да направиме нешто за најзагрозената категорија, тоа се наевработените на средна возраст кои остаа од најразличи причини без работа, а потребата на пазарот на трудот и нивната квалификација е мала незначителна или воопшто нема таква потреба. Овој проблем треба на едно премногу сериозно државно ниво да се издигне и доколку државата себе си се декларира како социјална држава, ова треба да го направи со свои пари на свој трошок, дајте реално да погледнеме, ниту работодавачите, ниту синдикатите, ниту коморите, ниту пак луѓето имаат финансиски средства да можат да направат ваков потег. Ова може да го направи само државата, како социјална мерка за помош и ова треба да биде бесплатно. Ова беше многу позначајно да го направиме како беплатно образование откоклу задолжително средо образование. Бидејќи 98% и пред законот за задолжително образование, задолжително одеа во средно образование. Ова е огромна сериозна работа и доколку навистина имаме искрени намери, како социјална држава на огромна бројка луѓе на средна возраст да им дадеме можност и шанса, тоа треба да го направи државата, а претходно да направи една сериозна анализа за реалните потреби на пазарот на трудот, што е она што во Република Македонија може да најде вработување, а е постаро од 35 години. Благодарам.

Трајко Вељаноски: Благодарам. 

Госпоѓа Бонева Силвана има конта реплика, повелете. 

Силвана Бонева:  Благодарам претседателе. 

Се согласувам почитуван колега дека треба да се направат сериозни анализи и јас сум убедена дека Владата на Република Македонија, и ние како пратеници немаше да донесеме Закон  за работничките универзитети, Закон за образование на возрасни ако немаше сериозни анализи, од потребата од образование на возрасни, од опстојување на тие институции, и потребата од верификација на програми на централно ниво за да се знае секоја програма што содржи. 

Вие кажавте дека не сум одговорила како може досега да не се верификуваат некои програми. Значи од постоењето на работничките универзитети па до денес образовнието на возрасни ваквото неформално образование немаше никаква верификација. Ова е прв огромен чекор и тоа треба да биде поздравено и кажав што треба да биде интенција во иднина што треба да  направиме за сериозно да ја покриеме оваа сфера. Агенциите за вработување ги плаќаат преквалификацијата на одредени целни групи. 

Трајко Вељаноски: Благодарам. 

Бидејќи е исцрена листата на пријавени за збор, констатирам дека општата расправа по предлогот на законот е завршена. 

Врз основа на извештаите на Комисијата за образование, наука и спорт како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок: 

1. Предлогот на закон за изменување и дополнување на Законот за образование на возрсните е прифатлив и може да се даде на натамошно, односно второ читање. 

2. Овој заклучок заедо со стенографските белешки од седницата на Собранието да се достави до Комисијата за образование, наука и спорт и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 60 пратеници, од нив за предложениот заклучок гласаа сите 60, воздржани нема, против нема. 

Констатирам дека Собранието го усвои предложениот заклучок. 

Минуваме на точката 40 - Предлог на закон за пензиското и инвалидското осигурување - прво читање. 

Предлогот на законот и извештаите на Комисијата за труд и социјална политика како матичо работно тело и Законодавно-правна комисија ви се доставени односно поделени. 

Отворам општа расправа. 

Ги повикуквам предлагачот и пратениците кои сакаат да говорат по општата расправа по Предлогот на закон да се пријават за збор. 
Има збор заменик министерот за труд и социјална политика, повелете.

Ибрахим Ибрахими: Благодарам. 
Почитувани пратеници, пред вас е Законот за пензиско и инвалидско осигурување и би истакнал она што се како најважни измени.

Имено една од новините е воведувањето на процент при утврдување на инвалидност и категорија на инвалидност.

Според предложените членови основна копонента при оценување на ивалидноста е дефинитивниот статус на одредената состојба на инвалидсност со што битно се разликува утврдената неспособност за работа.

Покрај оваа дефиниција инвалидноста се утврдува според две категории и тоа:

Првата категорија кога работната спостобност на осигуреникот е намалена за повеќе од 80% и

Втора категорија кога работната способност на осигуреникот е намалена за повеќе од 50%, а најмногу до 80%.

Преку воведувањето на категориите на инвалидност пред се ќе се овозможи поголема објективност во оценката на работната способност и поконретна способност на статусот на инвалидноста кај осигуреникот.

Во однос на дефиницијата на инвалидност првично во 2007 година беа извршени промени пред се во однос на дефиницијата што како решение е содржано и во овој предлог на закон.

Воспоставувањето на провентот на инвалидност се наметна како резултат на анализата на досегашниот систем на оценка на работната способност и потребата од негово унапредување од една страна, како и решенијата од законодавствата на другите европски држави во оваа област.

Имено ваков начин на утврдување на инвалидност има во Словачка, Бугарија, Латвија, Литванија, Кипар, а кај некои други држави инвалидноста е директно поврзана со заработувачката.

Значајно е тоа што се воспоставува правото на распоредување на друга работа или работа со скратено работно време кај осигуреник кај кој е утврдено намалување на работната спосбност за 50% според општите прописи за работни односи.

Друга новина односно измена што се предлага зо Законот за пензиско и инвалидско осигурување е вклучување на одредби од Законот за матична евиденција за осигуреници корисници на право на пензиско и инвалидско осигурување.

Имено со Глава 10 се уредува матичната евиденција за осигурениците кај корисниците на право од пензиско и инвалидско осигурување. Досега оваа област беше уредена со посебен закон, но поаѓајќи од фактот дека матичната евиденција е составен дел на системот за пензиско и инвалидско осигурување, а преку податоците се евидентирани во матичната евиденција се остваруваат долгорочни материјални права, се оцени за потребно одредбите на матичната евиденција да бидат составен дел на овој закон. 

Во Глава за матичната евиденција уредено е воспоставување и водење на матична евиденција, податоците кои се внесуваат, постапката за пријавување на податоците, роковите за пријавување, чувањето и заштитата на податоците во матичната евиденција.

Со предложеното решение за интегриран текст на Законот за пензиско и инвалидско осигурување со овие одредби на едно место се регулирани сите прашања поврзани со пензискиот стаж и плата како основни компоненти при остварување на правата.

Исто така една измена која што е во новиот Закон за пензиско и инвалидско осигурување е во давањето на потврда за живот која ќе ја издава Фондот за пензиско и инвалидско осигурување на Македонија.

Имено, заради појавата на неосновани исплати на пензии на починати корисници на пензија покрај редовната размена на податоците на Фондот за пензиско и инвалидско осигурување на Македонија и Управата за водење на матични книги, која не е на електронска основа, на три места се доставуваат списоци, до Фондот за пензиско и инвалидско осигурување на Македонија за починати лица пензионери потребно е да се воспостави можност да се врши проверка дали корисникот на пензијата е жив и преку потврда за живот.

Овој начин ќе може да се врши еднаш годишно и тоа по барање на Фондот и не за сите корисници на пензија одеднаш, а може и вработен на Фондот да го посети корисникот дома.

Проблемот на исплати на пензии на починати корисници е прилично значаен и во европските држави и истите превземаат слични мерки за спречување на појавата на лажно добивање на пензија. 

Ваквиот начин на решавање Република Македонија го има уредено со билатералните договори за социјално осигурување. Европската комисија на последниот технички состанок за пензиско осигурување го поздрави предложеното решение за справување на појавата на лажни пензионери.

Исто така новина која што е во согласност со измените на овој закон е прилагодувањето на заменската ставка за пресметување на висината на пензија со намалување на ставка на придонес за пензиско и инвалидско осигурување.

Имено од 1 јануари 2009 година започна намалувањето на стапката на придонес за пензиско и инвалидско осигурување од 21,2% на 18% во 2012 година односно до 17,4% во 2015 година.

Заменската стапка е всушност процентот од кој се определува висината на старосната пензија во зависност од навршениот пензиски стаж. Таа во моментот изнесува 1,8% за секоја година пензиски стаж до максимум 80%.

Ова се однесува само за членовите на првиот пензиски столб односно на оние кои не се дел од вториот пензиски столб.

Заменската стапка е дефинирана како однос на пензијата на лицето со неговите остварени плати. Поточно таа се дефинира како сооднос на почетната пензија со просечната плата заработена во текот на неговиот работен век, се разбира прилагодена со растот на платите преку валоризационите коефициенти.

Потребата од прилагодување на заменската стапка е пред се поради фактот што пензиите целосно се финансираат од уплатата на придонесот, а висината на пензијата индиректно зависи од уплатената стапка на придонес на платата. На овој начин се врши делумно балансирање т.е. балансирање на состојбите бидејќи реалната заменска стапка треба да изнесува 1,41%.

Сепак ова нема да влијае на висината на пензијата бидејќи од друга страна се предлага да нема ограничување на процентот 80%.

Намалувањето на заменската стапка освен за потребите за изедначување на осигурениците од прв и втор столб во услови на намалување на придонесот од втор столб од 6% неопходна и поради неоснованиот раст на платите во 2009 година поради вклучување на надоместоците за исхрана и превоз во истите.

Заради вклучување на надоместокот за храна и превоз и намалувањето на придонесите платите на осигурениците кои влегуваат во пензиската основа по 1 јануари 2009 година се повисоки и истото придонесува за зголемување на пензиската основа во зависност од годините на стаж по воведувањето на реформите.

Тоа значи дека пензиската основа во која се содржи целиот работен век платите остварени до 31.12.2008 година ќе бидат пониски од платите остварени по 1 јануари 2009 година како резултат на ефектите од реформата.

Имено осигурениците кои имале поголем пензиски стаж по реформата ќе остварат повисоки пензии од осигурениците кои немаат или имаат помал стаж по реформата при исти бруто плати.

Исто така, новина која што се вклучува со овие измени на Законот за пензиско и инвалидско осигурување е вклучување на невладиниот сектор во управниот одбор на Фондот за пензиско и инвалидско осигурување на Македонија.

За разлика од претходното решение се предлага промена во составот на Управниот одбор на Фондот како во однос на бројот на членовите, така и во однос на квалификациите и претставници од каде се именувани членовите.

Се предлага Управниот одбор да има 7 члена кои ги именува Владата на Република Македонија од кои задолжително еден претставник од репрезентативниот Синдикат, член на Економско социјалниот совет, еден претставник од репрезентативните здруженија на работодавачите, член на Економско социјалниот совет и претставник од Советот на здруженија на пензионери на Македонија.

Останатите членови ќе се именуваат на предлог на Владата на Република Македонија.

Преку ваквата структуирана поставеност на Управниот одбор на Фондот ќе бидат опфатени и претставени интересите и на пензионерите кои се опфатени со системот на пензиско и инвалидско осигурување.

Истовремено се обезбедува вклучување на невладиниот сектор и Синдикатот во процесот на управување со работа на Фондот за пензиско и инвалидско осигурување на Македонија.

Покрај општите услови членовите на Управниот одбор се предлага да имаат високо образование и работно искуство од правното финансиско работење или од системот на пензиско и инвалидско осигурување. Благодарам. 

Светлана Јакимовска: Благодарам.  

Има збор госпоѓа Цветанка Иванова, повелете.

Цветанка Иванова: Благодарам потпретседателе. 

Господине заменик министер, почитувани колеги пратеници,

На дневен ред имаме навистина една од посериозните точки затоа што овој Закон за пензиско и инвалидско осигурување без разлика дали сме сега со статус на пензионери, ако не сме утре ќе бидеме, значи се однесува на сите нас. И на оние кои што сега користат пензии, секако и ние како идни пензионери и нормално дека заслужува посебно внимание, нормално дека треба една посериозна дебата при донесувањето на новиот Закон за пензиско и инвалидско осигурување.

Уште веднаш на почеток сакам да кажам дека пратеничката група на СДСМ ќе ја подржи потребата од донесување на нов Закон за пензиско и инвалидско осигурување од неколку причини.

Прво заради тоа што овој Закон за пензиско и инвалидско осигурување веќе има претрпено 10, 12, 13 измени, со три од овие измени е побарано пречистен текст на Законот за пензиско и инвалидско осигурување од Законодавно правната комисија, меѓутоа заради сложеноста или не знам од кои причини до ден денес не е направен ниту еден пречистен текст, а ако се има во предвид дека имаме не знам колку одлуки на Уставен суд со кои што се укинуваат бројни одредби од Законот за пензиско и инвалидско осигурување, повеќе од евидентно е потребата од донесување на еден нов закон со кој што практично ќе се уреди во целост прегледно прашањето и ќе биде полесен за практична употреба.

Втората причина заради која што ќе ја подржиме потребата од донесување на овој закон е ставањето во рамките на Законот за пензиско и инвалидско осигурување, Законот за матична евиденција. Тоа е еден вид кодификација на оваа област и бидејќи ние секогаш сме се залагале за кодификација на правото, од тие причини ќе ја подржиме потребата.

Меѓутоа за нас е многу спорно начинот на кој што се донесува овој Закон за пензиско и инвалидско осигурување.

Без разлика дали е тоа министерот или заменикот на министерот тврди дека со донесувањето на новиот закон практично многу не се менуваат позициите или статусот и положбата на идните пензионери и сите права од пензиско и инвалидско осигурување, што не е така, но покасно кога ќе влезам во материјална дебата ќе кажам дека навистина има сериозни измени на Законот и повторно и овој закон се донесува во оној вмровски стил топло ладно, со едно решение добро, ама за возврат имаме три лоши скриени решенија.

Меѓутоа она што е многу драматично, за мене е драматично е што овој Закон за пензиско и инвалидско осигурување се донесува без мислење или без став на Синдикатот и на Економско социјалниот совет. Ако при донесувањето на Законот за минимална плата со полна уста тука зборувавте дека сте постигнале со Економско социјалниот совет, особено со Синдикатот согласност за Законот за минимална плата каде е сега фалбата за функционирањето на Економско социјалниот совет.

Верувајте јас се обидов на неколку пати да стапам во контакт со Синдикатот затоа што сум претседател на ова матично тело на Комисијата за труд и социјална политика и без живо заинтересирана што е ставот на Синдикатот и дали ќе го подржи, и ако ќе го подржи навистина овој закон ние нема што да бараме како опозиција, бидејќи тие се оние кои што треба да ги штитат правата на работниците. 

Отаму на неколку пати ни беше потенцирано дека на 2 мај ќе се разгледува на Економско социјалниот совет овој закон, па после една недела ќе се разгледува но ден денес немаме ниту ал ниту абер од одлука на Економско социјалниот совет. Тоа за мене значи дека Економско социјалниот совет воопшто не заседавал и не работел и Синдикатот практично не го дал официјално ставот за ова многу важно за мене прашање.

Од овие причини предлагам господине заменик министер и секако предлагам и барам од пратениците да побараат да се спроведе расправа по овој закон, поширока расправа, затоа што вака ниту сме овластени, ниту можеме, ниту смееме да донесеме нов закон без никој од заинтересираните страни да се праша, да се консултира или да се побара мислење од заинтересираните. 

Она што неофицијално го знам во врска со Законот за пензиско и инвалидско осигурување е дека Сојузот на синдикатите како репрезентативен синдикат има сериозни забелешки на Законот за пензиско и инвалидско осигурување особено во делот кој што се однесува на инвалидската пензија, на заменската стапка што господинот заменик министер ја објаснуваше при утврдувањето на основицата за пензионирање и на највисоката пензија и секако ова се неколку клучни прашања, меѓутоа секако дека има и други забелешки и затоа од интерес е на нас пратениците навистина да има една поширока дискусија за овој закон за да можеме да ги артикулираме, да ги видиме сите барања и сите предлози и сите ставови на заинтересираните групи.

Сметам дека поширока дискусија ни треба и заради една друга работа, а тоа е не смее вака набрзина да го донесеме Законот за пензиско и инвалидско осигурување во ситуација кога во Република Македонија имаме само еден услов, основ за стекнување право на пензија.Тоа е одредена година на старост, за маж и жена и одредена минимална граница на пензиски стаж.

Во ни една држава ниту од опкружувањето, ниту во Европската унија онолку колку што може да проверам компаративно искуство нема ваков пензиски систем. Во сите држави има повеќе основи за стекнување на право на пензија. Ако е тоа така, ако ние навистина се стремиме кон Европската унија, ако сакаме да ги имаме стандардите, но најмногу од се ако сакаме да ги артикулираме барањата на работниците треба да го отвориме прашањето за повеќе законски основи за стекнување на право на пензија. Не смееме само еден единствен основ да имаме. Јас разбирам зошто вака се донесува законот, затоа што ако се отвори пошироко прашањето ќе се наметно ова клучно прашање. Тоа клучно прашање значи повеќе основи за стекнување на пензија, значи повеќе исцрпување повторно на Фондот за пензиско и инвалидско осигурување на Македонија кое што во овој момент е во страшна криза и затоа се одлучивте на ваков начин да го донесеме законот.

Имам уште неколку поенти зошто вака го донесувате законот.

Затоа што Фондот е празен и со потајни, скриени решенија кои што можат да ги препознаат само оние кои што стручно работат на оваа материја, практично ги кратите правата. Тоа се, ќе видите кога ќе зборувам во делот на инвалидските пензии имаме намалување на права, во делот на највисоката пензија, во делот на заменската стапка на усогласување на пензијата. Ова се работи кои што укажуваат на следново. Дајте побрзо да го донесеме Закон за пензиско и инвалидско осигурување, да регулираме прашања, но да не чепкаме во разгледување на пошироки права.

Мислам дека вие можете да го донесете законот, меѓутоа има некои клучни работи, ние ќе гласаме за потребата од донесување на овој закон, меѓутоа имаме клучни работи кои што доколку не бидат земени предвид и не претрпат тие законски предложени решенија во втората фаза на читање на законот измени ние навистина драстично ќе го смениме ставот, затоа што овие измени не се во интерес на оние кои што го чекаат овој закон, не се во интерес на идните пензионери. И сега јас би се осврнала поконкретно, ова се моите конкретни забелешки околу начинот на донесување  за уредување на прашањата со овој закон, јас би сакала сега неколку конкретни забелешки на овој закон кои што се многу клучни. Секако дека има и некои поситни, меѓутоа со оглед на времето јас ќе се фокусирам на овие клучни забелешки.
Прво, очигледно е дека со начинот на кој што се регулира прашањето се сака државата или предлагачот да стави знак на равенство помеѓу првиот и вториот пензиски столб. Ова не беше ниту интерес при донесувањето на новиот систем на уредување на ова прашање, ниту пак може ова да биде така затоа што првиот столб се заснова  врз основа на генерациска солидарност и тоа е сосема друга област, а вториот столб се заснова на сосема поинакви принципи. Тоа на принцип на одделување, на принцип на наследување и на принцип на враќање на веќе платените придонеси. Она што за мене е многу клучно како забелешка, а секако дека се консултирав со стручни лица, а ви кажав ова е доста стручна материја и мал е бројот на луѓето кои што  ја разбираат оваа материја во суштинаи затоа може да ни се случи на препад  да донесем многу штетни решенија. Прашањето околу уредувањето на инвалидската пензија и степени на инвалидност можеби  е добро, но во услови на ваква бирократска администрација јас мислам дека ваквото регулирање на ваквото прашање на ваков начин нема да биде во корист на работниците затоа што низ лавиринтите на бирократијата ќе ги губат своите права или ако сакате своите проценти. 

При остварување на инвалдност која што е причинета со болест, или повреда  на работа надвор од работа, сметам дека делот кој што, степенувањето со години на старост и наполнети години на стаж, особено за работниците кои што се на возраст до 46 години е понеповолно. И ќе видите, тука многу тешко се утврдува. Тоа само ако сте човек кој прави пресметки ја работи таа материја. И според тие пресметки по стариот закон оној кој што се здобил со инвалидност до 46 години до сега му биле потребни 8 години и 8 месеци стаж за да добие право на инвалидска пензија. Сега по новите измени 12 години. Поповлно е или не? Не е поповолно.

Втората работа која што е многу клучна за нас и никако нема да попуштиме и до сега навистина не добивме сериозно образложение, е точно усогласување или утврдувањето на пензиската основица со заменска или одредувањето на заменска стапка. На неколку пати на Комисија поставивме прашање и на министерот и на заменикот, дали со ваквиот начин на уредување, мислам дека сега и не е важно член 228, порано 193-б се намалува процентот на усогласување. Беше речено, не. Меѓутоа , јас се потрудив да побарам од стручно лице пресметка како тоа се прави и само за илустрација ќе ви го кажам следното, дека до 31.12.2012 година си останува иста основица. Меѓутоа, понатаму во 2013 година на  оние кои што имаат уште три години за пензија на жените им се намалува 0,57% и на мажите исто така. Оние кои што имаат  уште 6 години за пензионирање а наполниле одредени години старост имаме мунис 3%  на мажите, односно имаме минус 1,4% намалување на пензијата. И така како се зголемува границата се повеќе расте процентот.

Останува нерешено прашањето повторно за земјоделците, индивидуалните земјоделци. Не добивме одговор дали пречкуите на кои што наидовме од јанураи месе до денеска со овие измени дали се остранети. Не според мене не се остранети и понатами ќе ги има и ова е со една единствена цел, да има што помалку корисници на пензија, да има штп помалку луѓе кои што ќе остваруваат право на пензија од единствена преичина затоа Фондот е празен.

На крајот би сакала да апелирам, има уште многу забелешки кои што ќе кажат моите колеги но ивие се клучни. Барам  од парламентарно мнозинство и од министерот за труд да се спроведе јавна дускисија  по оовој закон, затоа што е обемен сложен и ни е потребно мислење од заинтересирани страни а особено од Економско социјалниот совет, особено од репрезентативните синдикати кои што денеска ги немаме.

Светлана Јакимовска: Благодарам.

Има збор госпоѓа Сузана Анова, повелете.

Сузана Анова: Благодарам почитувана госпоѓа потпретседател, почитувани,

Со Законот за пензиско и инвалидско  осигурување се регулира социјалната сигурност и социјалното осигурување преку пензија во случај на старост, смрт или инвалидност. Постоечкиот закон е менуван многу пати до сега од 1993 година па до денес има претрпено 23 измени. Иницијативата од страна на Владата за донесување на ваков нов интегрален закон за  пензиско и инвалидско  осигурување е за поздравување. Со новиот предложен закон попрецизно ќе бидат регулирани одредени делови кои со постојниот закон кој е на сила не се презизно уредени. Сметам дека предложениот текст на законот за пензиско и инвалидско  осигурување е заснован  на начелото на право на социјална сигурност и социјално осигурување  на граѓаните што како право е загарантирано со Уставот на Република Македонија. исто така, овој Предлог закон се темели на нечелото на социјална праведност за осигурениците и корисниците на право од пензиско инвалидско осигурување, како  и начелото на генерациска солидарност   покрај капитално финансираната компонента. Почитувани, во моети излагање ќе се задржам на деловите кои што се уредуваат и допрецизираат. Како прво се воведува процент при утврдување на инвалидност и категорија на инвалидност. Основната компонента при оценувањето на инвалидноста и дефинитивниот статус на одредена состојба и трајноста на истата таа состојба. Ќе се сложите дека оваа состојба битно се разликува од времената односно привремената неспособност за работа. сметам дека воспоставувањето на процентот на инвалидност го унапредува досегашниот систем за оценка на работната спосбоност. Со воведување на категории на инвалидност ќе се овозможи поголема објективност во оценувањето на рабнотна та способност и ќе се прецизира степенот на инвалиднсот односно ќе се овозможи поконкретна состојба во статусот на инвалидност. Со предложениот текст се востпоставува и право на распоредување на друга работа или работа со скратено рабнотно време за осигуреник кај кои е утврдено дека работната способност е намалена за 50%. Матичната евиденција за осигурениците  и корисниците на право од пензиско и инвалидско  осигурување во моментот се регулира со друг посебен закон.

Во предложениот текст на законот во Главата 15 се уредува воспоставувањето и водењето на матичната евиденција, поточно се уредуваат податоците кои што се внесуваат,  постапката за пријавување на податоците, роковите за пријавивање, чувањето и заштита на податоците во матичната евиденција. Исто така, покрај редовната размена на податоци на Фондот за пензиско и инвалидско  осигурување на Република Македонија и Управата за водење на матични книги. Се воведува уште еден инструмент со кој што ќе се спречи појавата на неосновани исплати на пензии на починати корисници. Тоа е потврдата за живот која ќе ја издава Фондот за пензиско и инвалидско  осигурување. еднаш годишно ќе може да се врши проверка, а ќе се овозможи вработен од Фондот да ги посети корисникот дома. Во новото законско решение кое ни се нуди се предвидува прилагодување на заменската стапка за пресметување на висината на пензијата со намалување на стапката на придонеси за пензиско и инвалидско  осигурување. Заменската стапка се дефинира како сооднос на просечната пензија со просечната плата заработена во текот на работниот век прилагодена со растот на платите преку коефициенти за валорозација. Прилагодувањето на заменската стапка е потребно поради растот на платите по 2009 година кога во платата беа вклучени надоместоците за исхрана и превоз. Со намалувањето на заменската стапка ќе се изедначат осигурениците од првиот и вториот столб. Поради правичност меѓу осигурениците од двата столба неопходно е да се споредат идните  очекувани пензии на осигурениците од двата столба. Приоритет мора да му се даде на начелото на еднаквост на осигурениците. Со фиксирање на стапката на придонес на 6% од бруто платата ова начело е застапено.

Почитувани, мислам дека предложеното законско решение е прифатливо бидејќи поврзува  одредби од правата за пензиско и инвалидско  осигурување, одредби од задолжителното пензиско осигурување и одредби за исплата на пензиите и пензиските надоместоци од капитално инвестирано од пензиско и инвалидско  осигурување. Затоа очекувам дека ќе го подржите ова законско решение, бидејќи навистина вакво решение и е потребно на Република Македонија. Благодарам.

Светлана Јакимовска: Благодарам.

Има збор господинот Миле Пачемски, повелете.

Миле Пачемски: Благодарам почитуван пот претседателке, почитуван заменик министер, почитувани колеги пратеници,

Има потреба од донесување на  нов закон за пензиско и инвалидско  осигурување, затоа што постоечкиот закон до сега претрпе вкупно 18 измени и плус уште пет измени кои што беа резултат на измените, односно на одлуките на Уставниот суд на Република Македонија. Овој нов закон за пензиско и инвалидско  осигурување не значи дека ние имаме комплетно нови одредби во овој дел, туку напротив оние одредби што веќе се на сила во државата од оваа област. Тие и понатаму остануваат на снага, меѓутоа имаме некои значајни новини кои што сепак ние треба да ги спомнеме овде како пратеници. инаку правата од областа на пензиско и инвалидско  осигурување во нашата држава се регулираат преку 4 закони. првиот закон е Законот за пензиско и инвалидско  осигурување за кој што сега збворуваме. Вториот закон е Законот за задолжително капитално финансирано пензиско осигурување. Третиот закон е Законот за доброволно капитално финансирано пензиско осигурување. И четвртиот закон кој што го донесовме пред неколку месеци, тоа е Закон за исплата на пензии и пензиски надоместоци од капиталните пензиски осигурувања. Нормално Република Македонија како земја која што тежи да ги фати приклучокот кон Европска унија и нивното законодавство беше обврзана да направи реформи во пензискиот систем. Тие реформи се одвуваат во последните 10 години и ние денеска имаме еден реформиран пензиски систем кој што се базира на три столба. 

Првиот столб е таканаречена генерациска солидарност во кои што членуваат оние осигуреници кои се повозрасни, кои што имаат поголем работен стаж. 

Во вториот столб кој што е наречен задолжително капитално пензиско осигурување членуваат лица  кои што имаат помал работен стаж.

И  во  третиот столб кој што е доброволно капитално пензиско осигурување членуваат лица кои по желба,  по нивно видување можат да членуваат во тој столб. 

Инаку самата имплементација  на овој реформиран пензиски систем почна од 01.01.2006 година кога заживеа последните два столба. Кои се тие институции кои што се одговорни за целиот овој систем, да раководат и да управуваат. Прва институција тоа е Фондот пензиско и инвалидско  осигурување која што е одговорна пред се за првиот столб. 

За вториот и третиот пензиски столб се одговорни пензиски друштва. Во нашата држава имаме две пензиски друштва кои што се формираат со закон. Тоа е КБ Прв пензиски фонд кој што е во корелација со Комерцијална банка и второто пензиско друштво е НЛБ Нов пензиски фонд во корелација во НЛБ Тутунска банка. Инстуција која служи за супер визија, за надзор на овие пензиски друштва тоа е Агенцијата за супервизијата на осигурувањето или позната кај нас како Агенција МАПАС. 

Сега во врска со новиот закон. За мене клучно е дека новиот закон за пензиско и инвалидско  осигурување вели дека во Република Македонија ќе се оди пензија со истите услови што важеа и до сега, а тоа старосна граница за жена 62 години за маж 64 години и минимум стаж на осигурување од 15 години. Тоа е добро затоа што во многу земји во Западна Европа имаме пораст на оваа старосна граница која  веќе изнесува на некои места 65 години, 66 па и 67 години. Значи сега за сега и покрај тоа што имаме економска криза и тоа што човелкиот живот се продолжува оваа старосна граница со овој закон ја огранучуваме како што беше. Понатаму останува висината на пензиите зависи од две категории. Зависи прво од должината на работниот стаж  на осигуреникот и второ зависи од паричните придонеси што ги уплаќа во текот на својот работен век односно придонесите за пензиско и инвалидско  осигурување. правата кои што остварува секој осигуреник со овој закон тоа право на старосна, тоа е право на семејна пензија, на инвалидска пензија, право на рехабилитација, право на инвалидски додаток, право на најнисок износ на пензија и право на надоместок на телесно отштетување. 

Во поглед на старосната пензија реков дека останува на тие критериуми кои важеа и до сега, меѓутоа овде имаме една измена од ставот од 2 од членот 19 каде што, измена која е предизвикана од реакциите на некои вработени поточно рударите од рудникото Саса во Македонска Каменицан кои што работат во тие лоѓи услови и благодарение на таа реакција дојде до измена во оваа ставка, а тоа значи дека бенифицираниот стаж за одење во пензија пропорционално се валоризира во однос на времето поминато на работа во едни такви лоши  услови.  Сега овој закон кога ја вметнува оваа одлука претрпува финансиски импликации и 2013 година би изнесувале точно 16,5 милиони денари и се однесува за 80 осигуреници кои што работат токму ов во овој рудник. Меѓутоа ефектот од сето тоа е  55 намалување на старосната граница за одење во пензија. И во  2014 година таа финансиска импликација би била точно 24 милиони, за 100 осигуреници каде што  ќе имаме вкупно намалување на старосната граница за одење во пензија за точно 75 месеци или точно 6 години. На овој начин рударите од рудникот Саса како и другите шанса  да го остварат правото на старосна пензија, наместо со 64 години, со 58 или 59 години. 

И понатаму останува на сила членот 37 во кој што се вели дека пензиите би биле под два услови, а тоа е усогласеност врз база на порастот на животните трошоци и тоа до 50% и порастот на исплата на платите за сите вработени во Република Македонија повторно до 50%. Тоа усогласување како и до сега  ќе се биде два пати во годината на први јануари  и први јули. Е сега што е ново во овој закон. Ново е тоа што категоријата на инвалидски пензионери,  се веќе пресметува во проценти. Имено човек може да добие инвалидска пензија до колку имаме нарушување на неговата работоспособност која би била помеѓу 50% и 100% . Значи до колку имаме нарушување  нивната работна способност изнесува 80% и 100% тоа е инвалиди  од прва категорија. Кога имаме нарушување на неговата работоспособност 50%  до 80% тој би се стекнал со право на инвалидски пензионер  во втора категорија. Сите оние кои што имаат нарушување на својата здравствена состојба, односно својата работна способност од нула до 50% својата работоспособност, значи тие не се стекнуваат со право на инвалидска пензија, меѓутоа го стекнува правото да побараат или работа со скратено работно време или пак да бараат промена на своето работно  место. 

Лекарските комисии кои се надлежни да дадат оценка за инвалидноста на секоја осигуреник се во три категории. 

Првата лекарска комисија,тоа е комисија за оценка на работната способност, која што се формира во рамките на Фондот на пензиско и инвалидско осигурување. 

Втората комисија е Комисија за контролни прегледи, тоа се лекари специјалисти кои работат во некои установи, кои што се овластени од страна на минстерот за контролни прегледи на оние лица кои добиле инвалидска пензија. 

И третата комисија е Комисија за ревизија и наодот и оценката на инвалидноста. Се работи за комисии кои работат по случаен избор на предмети, без разлика дали некој добил или не добил инвалидска пензија. 

Значи, понатаму останува правото на инвалидски додаток кој е градуиран во однос на тоа дали се работи за 80%, 90% или 100% инвалидност односно нарушување на неговата работоспособност. Осигурениците имаат право на телесно оштетување доколку имаме нарушување или отсуство на некој орган, така што и таа процентуалност се застапува.

За жал, времето истече, сакав да зборувам и за други работи, но сега за сега е доволно. Благодарам.

Светлана Јакимовска: Благодарам.

За реплика е пријавена госпоѓа Иванова Цветанка, повелете.

Цветанка Иванова:  Благодарам.

Колега Пачемски, да, нависитина 10 минути се многу малку за да се зборува за еден ваков закон, бидејќи вие сте член на Комисијата за труд и социјална политика која што е матично работно тело по овој закон, јас би сакала ваше лобирање и подршка кај пратениците во парламентарното мнозинство да донесеме одлука овој закон да го ставиме на јавна дискусија затоа што навистина ние не ги имаме релевантните мислења. Вие го знаете ли ставот на синдикатите по ова многу важно прашање. Не, освен ако не ви дошепнале нешто затоа што на матичното работно тело беа поканети сите репрезентативни синдикати и никој не дојде. Никој не го кажа ставот околу ова клучно прашање. Се прашувам ги штитат ли тие правата на работниците или ако ги штитат нека кажат тогаш дека е ова одличен закон и да не се тука препукуваме. 

Втора работа, како член на Комисијата за труд и социјална политика да не се согласувате да отвораме и други прашања со овој закон, како што кажав повеќе основ за стекнување со право на пензија, прво прашање. Второ прашање, зошто не го прошириме опфатот на професии за кои што ќе имаме бенифициран стаж, знаете и јас и вие кога бевме во изборна кампања ветувавме дека ќе го уредиме прашањето за бенифициран стаж на градежните работници, на рударите, па ако сакате и на жените во текстилна индустрија кои работат во несоодветни услови. Така сакам да го гледам ова прашање. Или не треба да го отвориме прашањето кое го покрена Здружението на пензионери на матичното работно тело дека овој начин на усогласување на пензиите не е добар, треба да се врати старото решение каде што има 80% усогласување со пораст на животни трошоци, а 20% со пораст на платите, затоа што евидентно е дека имаме енормно зголемен раст на животните трошоци. Имаме многу прашања да одговора на прашањето дали се согласуваат со ваквата заменска стапка и ваквиот начин на утврдување на основица на пензинирање, дали е тоа  поповолно, синдикатите да кажат. Ако не убедат дека е така, ако и тие се и на ист став како и Владата, тогаш не ни останува ништо друго. Или, дали е подобар, гледано од аспект на остварување на правата на инвалидите, овој начин на утврдување услови за стекнување на право на инвалидска пензија. имаме бројни отворени клучни прашања.

Затоа ве повикувам, ќе гласаме во првата фаза за овој закон, меѓутоа, доколку не се отстранат сите овие дилеми, бидете сигурни дека ние нема да го подржиме во втората фаза.

Светлана Јакимовска: Контра реплика има господинот Пачемски Миле, повелете.

Миле Пачемски: Благодарам. 

Колешке Иванова, Законот за пензиско и инвалидско осигурување содржи мал број на новини кои се стекнати од некои искуства од државите кои имаат понапредна демократија и понапредни сфаќања во оваа област. Тоа се земји членки на Европската унија, така што од таму се земени процентите за процентот за процентот на инвалидноста, таму веќе е имплементирано, заживеано и дава свои добри и позитивни резултати. 

Во поглед на бенифицираниот стаж, на сите оние работници на кои тоа им следува не им ги кратиме тие права, остануваат тие професии да имаат и натаму бенифициран стаж, се разбира со различен процент на траење и плус воведуваме и ново, едно нова поволност за рударите кои работат во подземните копови. Инаку, заменската стапка од 1,6% која ќе биде во иднина, тоа е една реална проценка на експертите во оваа област, што не  е нешто страшно, ниту е нешто лошо. Благодарам. 

Светлана Јакимовска: Благодарам. 

За реплика е пријавена госпоѓа Бендевска Весна, повелете.

Весна Бендевска: Благодарам. 

Колега Пачемски, ајде да одговориме на клучното прашање кога носиме нов закон за пензиско и инвалидско осигурување дали законот е поповолен за граѓаните во однос на остварување на право од пензиско инвалидско осигурување. Одговорот е не. Новиот закон е порестриктивен од постоечкиот и точка. За фактите ќе говориме и во текот на оваа расправа, а се рабира многу повеќе и подетално во амандманската расправа. 

Од тој аспект, вие не смеете да дадете подршка. 280 илјади пензионери, тековни пензионери, немаат сигурна исплата на пензиите. Проблемот се решава тековно од први до петти со задолжување. Имаме ваква ситуација на терен, имаме празен Фонд, ситуацијата во вработеноста не се подобрува, немаме нови вработувања кои ќе значат нов прилив на средства во однос на придонеси. Заради тоа се носи новиот закон за пензиско и инвалидско осигурување. Затоа, намалената заменска стапка значи понеповолни почетни основи за пензионирање на идните пензионери, почнувајќи од 1.01.2013 година. Факт број 2, многу порестриктивно ќе биде остварувањето на правото на инвалидска пензија. Проблем број 3, усогласувањето веќе укажува на тоа дека Владата повторно се одлучила на манипулација, моделот 50:50 не може да ги следи зголемените трошоци на живот, платите не растат онолку колку што растат цените на производите и тоа е еден вид на манипулација бидејќи се плашам дека на крајот цел овој нов закон кој ќе го донесеме без при тоа да е аминуван ниту од страна на здруженијата на пензионери ниту  од страна на синдикатите ќе значи само едно, основа да помине ефтината манипулација, ВМРО-ДПМНЕ ќе ги зголемело пензиите! Не, ВМРО-ДПМНЕ прво ќе ја намали пензиската основа и тоа треба да го знаат сите идни пензионери и сите пензионери кои во овој момент имаат исполнето услови за стаж им препорачувам под итно да поведат постапка за пензионирање бидејќи ќе се најоштетена категорија во моментот кога овој закон ќе стапи во сила. Должни сме на граѓаните да им го посочиме ова, новиот закон за пензионирање им нуди многу понеповолни и порестриктивни услови во однос на постојниот закон. Благодарам.

Светлана Јакимовска:  Благодарам.

Контра реплика има господинот Пачемски Миле, повелете.

Миле Пачемски: Благодарам.

Колешке Бендевска, новиот закон не само што не е поповолен, туку тој е попрецизен во однос на постојниот. Зошто? Затоа што овој закон не ги зголемува условите за одење во пензија, пред се условите за старост, како што се случи во некои земји во Западна Европа. Тоа е првото и најважно.

Втора работа, тој закон не ги намалува пензиите на 280.000 пензионери во Република Македонија.

И третата работа, во однос на инвалидските пензии, тоа право не се укинува, тоа право се дорегулира и тоа право се допрецизира, со цел да се избегната некои немили настани од минатото кога голем број луѓе добиваа, и кој треба и кој не треба, добиваше инвалидска пензија со потплаќање на некои лекарски комисии. Во иднина тоа ќе биде анулирано, ќе биде избришано, така што тоа ќе биде една добра нова можност за тој закон. Се нуди и инвалидски додаток, се нуди и паричен надоместок за телесно оштетување на овие инвалиди, така што не гледамзошто мислите дека законот е понеповолен од постојниот.

Светлана Јакимовска: Благодарам.

Има збор госпоѓа Станка Анастасова, повелете.

Станка Анастасова: Благодарам.

Почитувани колеги пратеници, почитуван заменик министер за труд и социјална политика, пензискиот ситем претставува важен сегмент од социјалнта политика во Република Македонија во кои реформите започнаа да се имплементираат уште на 1 јануари 2006 година. 

Поради фактот што овој закон за пензиско и инвалидско осигурување претрпе многу измени, можеби 20-ина, со што се отежнува неговата имплеметација или примена во пракса има потреба од донесување на нов закон во интегрален текст со кој што ќе моќе да се овозможи полесна имплементација на овој закон.

Новиот предлог на закон мора да се заснова врз принципот на социјална сигурност односно почитување на начелото на социјална праведнсот како за осигуренците така и за корсиниците на право од инвалидско и пензиско осигурување, односно мора да биде во согласност со членот 44 од Уставот на Република Македонија. Очигледно Владата при изготвување на ова решение не се раководела од принцип на почитување на принципот за социјална праведност, а тоа може да го видиме и од самиот начин на неговото изготвување кое се вршеше зад затворени врати, без трипартитен дијалог, без да помине на седница на Социјално економскиот совет и направен е така за да може да овозможи што поголема заштита во Фондот за пензиско и инвалидско осигурување, а на штета и на грбот на сегашните па и идни пензионери. 

Ова го потврдува и писмото кое е испратено од УПОС, однсно од Синдикатот на работниците во Управата, правосудните органи, здруженијата на граѓани, упатено писмо до Комисијата за труд и социјална политика при Собранието на Република Македонија и овој репрезентативен синдикат реагира за Законот за пензиско и инвалидско осигурување зошто не се расправало на Социјално економскиот совет. Исто така соопштуваат дека не се согласуваат, однсоно не ги подржуваат измените кои негативно ќе влијаат на материјалната економска положба во нивниот иден статус на пензионери.

СДСМ има неколку забелешки на овој предлог закон и начелно во првото читање како што кажа колешката Цветанка Иванова ќе го подржиме но до колку потоа не се прифатат нашите амандмани со кои сакаме да го корегираме текстот и да го подобриме односно се со цел за подобрување на  правата на вработените и на идните пензионери, ние значи ќе поднесеме амандмани, но доколку не се прифатат понатаму нема да го поддржиме овој Предлог на закон. 

Како пример за она што го пишува во овој Предлог на закон, а ние не се сложуваме ќе го наведам на пример членот 3 каде што во исти кош се ставаат и првиот и вториот пензиски столб. 

Првиот столб се заснов врз начелото на социјална сигурност и генерациска солидарост, при што сите осигуреници плаќаат придонеси со што и понатаму солидрно се покрива тековното финансирње на Фондот за пензиско и инвалидско осигурување. Но додека во вториот Фонд имаме сосема друга ситуација, не се обезбедува генерациск солидарност, од причини што доколку осигуреникот не ги искористил финансиските средства кои што биле вложувани во овој втор столб, ќе можат да бидат вратени на нивните семејства, односно ќе бидт исплатени финансиските средства кои што се наследуаат. 

Социјалдемократскиот сојуз исто така не се согласува и со пропишаните одредби во членот  37 со кој што се предвидува усогласување на стросната пензија да се врши според движењето на индекс на трошоците на живот во висина од 50% и порастот на просечната исплатена плата во Република Македонија исто така во висина од 50%. Ова решение е многу понеповолно за пензионерите а и затоа ние бараме враќање на старото решение, според кое што 80% се усогласуваа пензиите според движењето на трошоците за живот, а 20% според порастот на просечно исплатените плати во државата за сите вработени. 

Поради фктот што имаме многу поголем раст на цените, односно поголем раст на трошоците на живот отколку тоа што се случува со платите, нудиме решение кое што ќе биде поповоло за идните пензионери, односно сите оние што ќе добијат, што ќе го стекнат ова право, после донесување на овој закон. На пример ако го земеме, за да докежеме дека нашиот предлог за останување на старото решение е поповолен, ќе земам еден пример, на пример да го земеме периодот од јуни минатата година па до декември до крајот на 2011 година, ако индексот на трошоците за тие 6 месеци пораснале за 5%, порастот на плати за 2%, тогаш според ова ново законско решение што ни го нуди Владата на ВМРО ДПМНЕ и ДУИ и коалиционите партнери, порастот на пензиите ќе биде 3,5%. Доколку остане она старото решение за кое што ие ќе поднесеме амандмани, тогаш ќе имаме многу поголем раст на пензиите односно 4,4%, нека проценат граѓаните колкава е разликата, значи ако се прифати овој модел што го нуди сега Владата, растот на пензиите ќе биде за 3- 3,5%, а доколку остане старото решение за 4,4%. Значи многу поповолно за пензионерите. 

Социјалдемократскиот сојуз не го прифаќа и исто така понеповолото решение за стекнување на право на инвалидска пензија која што е пропишано во ставовите 2 и 3 од членот 50 во новиот Предлог на закон за пензиско инвалидско осигурување. 

Впрочем, доколку инвалидноста е настанат поради болест или поради повреда вон работното место, за лица кои што се постари од 45 години, ако до сега беше потребно да има минимум стаж од 8 години за да го стекне ова право на користење на инвалидска пензија, сега Владата оваа граница ја покачува на плус 4 години и мора да има за да оствари некој повреден вон работното место право на инвалидска пензија, мора да има 12 години работен стаж најмалку. Со тоа значи мора да сфатат граѓаните дека овие предложени решенија на Владата на вистина не им се од корист, туку им ги намалуваат правата како на сегашните осигуреници и пензионери, така и на тие идните пензионери кои што понатаму може кога ќе им притреба да го остварат своето право на инвалидска пензија според овој член 50. 

Досегашниот член 63 предвидуваше само минимум 8 години работен стаж за лице кое што ќе бара, барател на право на инвалидска пензија, наместо 8 сега ќе мора да има најмалку 12 години работен стаж. Зарем тоа не ви се чини почитувани колеги и граѓани намалување на правата на осигурениците на пензиско и инвалидскиот фонд. 

Понатаму, заострувањето на досегашните критериуми кои што беа пропишани со претходното законско решение, ќе значат значи, понатаму понизок износ на идните нови корисници на пензии, на инвалидска пензија, според овој член 50. Со овој Предлог на закон кој што Владата зад затворени врати, сама го донесе без консултација од синдикатите, без консултација или расправање на економско социјалниот совет за кој што е должна да расправа, да води трипартитен дијалог, Владта и понатаму продолжува да ги крати како правата на работниците, но сега почнува да задира дури и во правата на сегашните и идни пензионери. Ние ќе се потрудиме како опозициона партија, Социјалдемократскиот сојуз на Македонија и коалиционите партнери со амандмани да го подобриме овој текст на закон, да не дозволиме да се кратат правта на вработените, на осигурениците од Фондот за пензиско инвалидско осигурување, но исто така да не дозволиме и на идните пензионери кои што понатаму ќе си го остварат своето право да им бидат намалени или скратени правата се со цел оваа Влада така да ја пополни дупката која на некој начин и до сега дозволи да биде направена во Фондот за пензиско и инвалидско осигурување. Благодарам. 
Светлана Јакимовска: Благодарам.
Има збор господинот Николов Марјанчо, повелете.

Марјанчо Николов: Благодарам.

Почитувани колеги пратеници, почитуван заменик министер навистина не е разбирливо зошто барем вие како претставник на Министерството за финансии не се обидувате да одговорите на некои од прашањата што пратениците на Социјалдемократскиот сојуз ви ги поставуваат пред се кои што се однесуваат на правата на граѓаните од сферата на пензиското и инвалидското осигурување. Веројатно и за овој закон како и за повеќете закони интенцијата е да помине што е можно побрзо со што е можно помалку дебата да не го дадете на јавна расправа, да го продискутираат стручните лица, да не разговарате со синдикатите, да не разговарате со Економско социјалниот совет, едноставно законот да помине, па што ќе се случи потоа ќе си знаат самите граѓани кога ќе тропнат на вратите на Фондот за пензиско и инвалидско осигурување да бараат право на пензија.
Што се однесува до самиот закон, Република Македонија и со ова законско решение продолжува да биде земја со најрестриктивни услуги за одење во пензија. Кај нас има само еден основ по кој може граѓаните да заминат во пензија, тоа е старост 64 години за мажи и 62 за жени. Ова владеачко мнозинство немаше храброст во 2007 година да го продолжи важењето на законот за пензиско и инвалидско осигурување со кое се даваше можност покрај со годините на старост да се оди во пензија и врз основа на стаж. Од 2007 година наваму ние го имаме најрестриктивниот систем на пензионирање во Република Македонија. Сега имаме ситуација многу граѓани иако имаат над 40 години стаж или жена 35 години стаж, затоа што немаат години на старост да не можат да отидат во пензија, а работеле повеќе од 40 години мажи и 35 години жени. Дополнително во овој закон за нив ги кинувате бенефициите односно им го намалувате процентот што им следеше за секоја година што ќе чекаат до пензија додека наполнат години на старост, а имаат над 40 години стаж. Сега наместо постојните 1,8, ги намалувате, а во одреден член не е јасно дали воопшто и им следува господине заменик министер како кај нас ќе се развива пензискиот систем. Дополнително каква е состојбата со пензиите во Република Македонија, податоците од самиот фонд покажуваат дека 34% од пензионерите примаат пензија од 5600 до 8000 денари. Дополнително 17% примаат пензија од 8000 до 10000 денари. Значи повеќе од пензионерите примаат минимални пензии и вие го продолжувате системот во Република Македонија пензиите од година во година да се намалуваат, стануваат пониски, правата за остварување на пензии стануваат порестриктивни. Дополнително, откако дојде на власт ова владеачко мнозинство од 2006 година до сега, приливот на пензионери значително е намален. Го затворивте Фондот за пензиско и инвалидско осигурување и ги одбивате луѓето да остварат право на пензија. Еве ви ги податоците од 2007 до 2010 година само 1360 луѓе оствариле право на пензија за три години. Еве за споредба од 2002 до 2006 година тој број бил 20.260 за 20 пати повеќе луѓето биле или имале можност да се пензионираат и затоа велам ние го имаме најрестриктивниот систем за пензионирање и остварување на правата на пензија во Република Македонија. Со овој закон вие ќе го продлабочувате тоа и луѓето не ќе можат да одат во пензија, ќе барате разни начини да им го ограничите правото да го остварат. Едино да доживеат 64 години старост мажите и 62 години жените.

И во овој закон мавате каде што е најтенко во инвалидските пензии. Инвалидски пензии, според вашите податоци користат околу 17% или 46% и вие сега се обидувате и на тие граѓани кои ја изгубиле способноста за работа да им го ограничите правото како да дојдат да остварат право за пензија, па така господине заменик да ве прашам, бидејќи сега за да оствари право еден граѓанин инвалидска пензија потребно е да се процени дека работната способност на осигуреникот е намалена за повеќе од 50%, а да се прогласи трајно неспособен е да биде над 80%. Ајде сега дали имате храброст да се јавите за реплика и да ми кажете кој е тој што ќе утврди што е 50%, каде може да се врзе 50 или 80%, што значи 49,9% работна способност. Тој не може да оди во пензија заради 0,1%. Кој е тој што ќе даде оценка 50 или 80%. Какви ви се овие решенија. Еве човек има две раце. 100% способен, 50% значи едната рака да му ја исечат? Ако е левата, работи со десната или обратно? Што е 50% објаснете ми. Намерно го правите тоа за да може да ги манипулирате луѓето и да ги враќате за инвалидска пензија. Малку освестете се кога ги правите овие законски решенија на луѓето само да им го затворите просторот иако станале инвалиди, дали поради повреда на работа или професионална болест, или надвор од работа, да го остварат правото. Тоа е најлошото решение што можете да го одберете. Затоа велам вие не сакате да има нови пензионери затоа што Фондот за пензиско и инвалидско осигурување ви е во колапс, немате пари, доцните полека полека со пензиите. Еве да ве прашам од солидарниот фонд за колку време немате исплатено пари? На луѓето што починале им следи надоместок, еден месец доцните. Зошто? Затоа што нема пари. Исто и за инвалиднината. Ќе ги доведете луѓето во ситуација да тропаат по вратите, да бараат инвалидска пензија, ама замислете некоја комисија ќе рече ти си 49% неспособен, не си 50%. Затоа многу ме интересира како ќе го толкувате овој член.

Понатаму за професионалната рехабилитација. Жал ми е што нема време член по член да ги анализираме да видат луѓето што подготвувате за пензии или за идните пензионери. За професионалната рехабилитација каде тука стои заменик министер дека мора после професионалната рехабилитација работникот да биде вратен на работното место. Зборот може не иницира на мора. Овде пишувате после една година ако не го вратат на работното место да си оди во Бирото за вработување се полошо и полошо. Замислете, пишувате овде ако 6 месеци откако му е дадена професионална рехабилитација не биде повикан, повторно да оди на Комисија. Се ова е на штета на граѓаните, на осигурениците. Намалувањето на правата на граѓаните за одење во пензија, посебно во делот на инвалидските пензии веќе е загрижувачко.

Господине заменик министер јас се надевам дека на Министерството и на Владата намерите им се да донесеме закон во интерес на граѓаните, дека ќе имате доблест и храброст да прифатите амандмани од опозицијата. Во спротивно мислам дека одењето во пензија во Република Македонија ќе станува се потешко и потешко и граѓаните немајќи друга можност, за жал, ќе се соочуваат со несакани последици.

Светлана Јакимовска: Благодарам. 

За реплика е пријавен заменик министерот за труд и социјална политика, повелете.

Ибрахим Ибрахими: Благодарам. 

Почитуван пратеник, не знам дали сте го прочитале законот или намерно го извртувате. 

Во делот на категоризацијата на инвалидност, она што го кажав дека дефиницијата инвалидност се утврдува според две категории и тоа прва категорија кога работната способност е намалена за повеќе од 80% и втората категорија кога работната способност е намалена за повеќе од 50, а најмногу до 80%. Потенцирам дека ваквиот начин на утврдување на инвалидност го има во Словачка, Бугарија, Латвија, Литванија, Кипар, а кај некои држави индалидноста е директно поврзана со заработувачката. Значи, преземени се искуства од земји каде успешно функционира овој модел.

Исто така во делот на прилагодувањето на заменската стапка зборувавте, меѓутоа ние не рековме дека ги намалуваме пензиите, воопшто не станува збор за никакво намалување на пензиите. Заменската стапка е процентот со кој се определува висината на старосната пензија во зависност од навршениот пензиски стаж и таа во моментот изнесува 1,8 за секоја година пензиски стаж до максимум 80%.

Исто така се кажа потреба од прилагодување на заменскта стапка е пред се поради фактот што пензиите целосно се финансираат од уплата на придонесот, а висината на пензијата зависи директно од уплатената стапка на придонесот на плата. На овој начин се врши делумно балансирање на состојбите, бидејќи како што спомнав и претходно реалната заменска стапка треба да изнесува 1,41 и ова нема да влијае на висината на пензијата, бидејќи од друга страна се предлага да нема ограничување на процентот 80%.

Исто така спомнавте и во делот на паричниот надоместок за рехабилитација. Работникот прима една година паричен надоместок за рехабилитација, а во делот наменувањето на работната позиција тоа не е определено со овој закон, тоа е со Законот за работни односи. Благодарам. 

Светлана Јакимовска: Благодарам.

Контра реплика има господинот Марјанчо Николов, повелете.

Марјанчо Николов: Благодарам.

Господине заменик министер жал ми е што и вие се вклучувате во шемата на полувистини. До сега имаше ли проблем со функционирањето на инвалидските пензии? Зошто ги ограничувате. Кое е тоа 50%, кој ќе даде 50%. Што значи 49% неспособност, што значи 79,9%. Кое е тоа 0,1 што ќе го спречи некој да оствари право на инвалидска пензија, државата, комисијата, кој е. Како до сега се вршеше проценка. Пак ќе бидат жртва граѓаните, ќе ги шетате од врата на врата, од комисија до комисија и на крајот решението е негативно. По три пати ги терате да вадат документи за пензија. Знаете ли колкав е револтот кај граѓаните. Затоа немојте така едноставно да кажувате.

Светлана Јакимовска: Благодарам. 

Има збор госпоѓа Весна Пемова, повелете.

Весна Пемова: Благодарам. 

Почитувани колеги, со имплементирањето на реформираниот пензиски систем како важен сегмент од социјалната политика на Владата на Република Македонија, постоечкиот Закон за пензиско и инвалидско осигурување има претрпено повеќе измени и дополнувања заради тоа што и Министерството за труд и социјална политика има пристапено кон изготвување на нов закон во кој јасно се дефинирани правата од првиот и вториот пензиски столб.

Основната цел на новиот текст на Законот за пензиско и инвалидско осигурување е обезбедување на што поголема социјална сигурност и тоа како социјално осигурување преку пензија и тоа во случај на смрт, во случај на инвалидност, при старост, потоа со право на најнизок износ на пензија како и користење на акумилираните пензиски средства.

Дополнително овој Предлог на закон ги зема предвид и специфичностите на вториот пензиски столб од аспект на негова поврзаност со првиот пензиски столб затоа што процесот на остварување на старосната пензија треба да се гледа и интегрирано односно заедно првиот и вториот пензиски столб.

Најважни измени кои ги содржи новиот текст на Предлог законот за пензиско и инвалидско осигурување е воведување на процентот при утврдување на инвалидноста, како и категоријата на инвалидност.

За разлика од досегашното решение каде инвалидноста се дефинираше како општа или професионална неспособност за работа, во новиот Предлог закон во членот 38 инвалидноста се утврдува според процентот на инвалидноста. Инвалидноста ќе се утврдува според две категории и тоа првата категорија кога работната способност на осигуреникот е намалена за повеќе од 80% и втора категорија кога работната способност на осигуреникот е намалена за повеќе од 50 односно помалку од 80%.

Со воведувањето на категориите на инвалидност ќе се овозможи поголема објективност во оценката на работната способност и поконкрена состојба во статусот на инвалидност кај осигуреникот. Воведувањето пак на процентот на инвалидност е како резултат на анализата од досегашниот систем и оценката на работната способност и потребата од унапредувањето како и искуствата и решенијата од законодавствата во Европската унија.

Овој Предлог на закон вклучува и одредби од Законот за матична евиденција за осигурениците и корисниците на правата од пензиско и инвалидско осигурување. Досега оваа област беше регулирана со посебен закон, но фактот дека матичната евиденција е составен дел на системот на пензиско и инвалидско осигурување и преку податоците евидентирани во матичната евиденција се остваруваат долгорочни материјални права, сега одредбите за матична евиденција стануваат составен дел на Законот за пензиско и инвалидско осигурување.

Новина е и воведувањето на потврдата за живот која ќе ја издава Фондот за пензиско и инвалидско осигурување. Целта на воведувањето на потврдата за живот е спречување на неосновани исплати на пензии на починати пензионери. Ваквиот начин на спречување на појавата ќе доведе до спречување на појава на „лажни пензионери“ и е поздравен од Европската комисија.

Со новиот Предлог закон се врши и прилагодување на заменската стапка за пресметување на висината на пензијата со намалување на стапката на придонесите за пензиско и инвалидско осигурување, а начинот на определување на пензиската основа за висината на старосната пензија и понатаму останува непроменета. Процентот од кој се определува висината на старосната пензија во зависност од навршениот пензиски стаж во моментот изнесува 1,8% за секоја година пензиски стаж до максимум 80%. Од 1 јануари 2009 година започна намалувањето на стапката на придонес за пензиско и инвалидско осигурување од 21,2% на 18% во 2012 година односно на 17,5% ќе биде во 2015 година. И потребата на прилагодувањето на процентот од кој што се  определува пензијата е  пред  се поради фактот што пензиите целосно се  финансираат од уплатата на придонесот, а висината на пензијата индирекно  зависи  и од уплатената стапка на придонес на платата.

Со предложениот Закон за пензиско и  инвалидско осигурување  процентот од кој се определува висината на  пензијата се утврдува  на 1,61 на пензиската основа за пензиски стаж навршен по 1.1.2013 година. Така осигуреникот кој што има 30 години пензиски стаж до 31.12. 2012 година  процентот од пензиаката основа ќе се определува како и досега, значи без промена, односно за 30 години пензиски стаж  ќе добие 62% за мажи, или 72% за жени, а за секоја година пензиски стаж по јануари 2013 година  ќе биде 1,6%. Сепак ова нема да влијае на висината на пензијата бидејки од друга страна се  предлага да нема ограничување на процентот кој досега е утврден на 80%.

Исто така во  новиот Закон за пензиско и инвалидско осигурување се предлага и промена  во составот на Управниот одбор на Фондот за пензиско и инвалидско осигурување односно има промена и во бројот на членовите, како и  промена во квалификациите и претставниците кои  што ќе членуваат во   Управниот одбор на Фондот за пензиско и инвалидско осигурување. Управниот одбор сега ќе биде составен од 7 членови и ќе има еден претставник од репрезентативниот синдикат, член  од Економско социјалниот совет, ќе има еден претставник од репрезентативните здруженија на работодавачите, член  на Социјално економскиот совет и еден претставник на Здруженијата на пензионерите на Република Македонија, а останатите членови ќе ги избира Владата.

Времето не дозволува да зборувам уште за новините  и измените кои што ги содржи новиот текст на Предлогот на закон за пензиско и инвалидско осигурување, меѓутоа јас лично сум уверена дека овој Закон за пензиско и инвалидско осигурување ќе внесе поголема сигурност кај корисниците и кај пензионерите, заради што јас ќе го подржам овој Предлог на  закон за пензиско и инвалидско осигурување. Благодарам. 

Светлана Јакимовска: Благодарам. 

За  реплика е пријавена госпоѓа Цветанка Иванова, повелете.

Цветанка Иванова: Благодарам потпретседателке, 

Колешке Пемова, вие сте заменик член на Комисијата за труд и социјална политика, меѓутоа постојано учествувате во работата на Комисијата за труд и социјална политика како да сте член  на Комисијата и го респектирам вашиот труд, како и господинот Пачемски.  Затоа  барам да се заложите кај парламентарното мнозиство овој закон, многу важен закон да се стави на јавна  дискусија. Да ги слушнеме мислењата на релевантните фактори, пред се и над се на Синдикатите. Јас и вие немеме мислење од Синдикатите. Јас  отворив на веб страната на Синдикатите, тие имале  на  7 мај Економско социјален совет, меѓутоа воопшто не бил ставен, барем така пишува, не се дискутирало по  Закон за пензиско и инвалидско осигурување, а ќе се  сложите ова е многу важен закон за сите нас, идните и сегашните пензионери. Ќе се сложите со мене дека  сите овие измени што ги прочитавте, почнувајки од инвалидската пензија, потврда за живот, заменската стапка, највисокиот износ на пензија, сите тие се порестриктивни со предложените решенија. Ако имате поинакви аргументи докажете овде во дебатата дали делот кој  што се однесува на стекнување на право на инвалидска пензија со новиот начин на  уредување носи поголеми поволности на  оние кои  што треба да користат вакво право. Дали поповолни се правата со новата заменска стапка и со  утврдувањето на основицата на пензијата? Не, не се. 

Потврдата за живот нормално ќе ја воведете и треба да се воведте за да контролирате незаконит одлив во Фондот, но повторно таа не е во корист на пензионерите.

Или највисокиот износ на пензија повторно, или по кој знае кој пат е  понеповолно решение. Се на се сите ппонудени  ршенија се  неповолни.

И уште нешто. Во 2005 година парламентарното мнозинство се одважи и изгласа предлог спротивно на ставот на Владата на Република Македонија. На барање на работниците го продолжи времетраењето на стекнување право на пензија со навршени години стаж. Дајте и вие еднаш одважете се, затоа што на голема категорија на граѓани се однесува размислете и делувајте онака како што ви викаат оние кои што ве испратиле во овој Парламент. Благодарам. 

Светлана Јакимовска: Благодарам. 

За  контрареплика е пријавена госпоѓа Весна Пемова, повелете.

Весна Пемова: дилемата ви е околу начинот на определувањето на пензиската основа, меѓутоа јас кажав  ддеека начинот на определувањето на пензиската основа за  утврдување на висината на старосната пензија и понатаму останува  непроменет. Значи овие измени околу  измената на висината на заменската стапка  од 1,8 сега, а од 2013 година од 1,6 нема да  влијае на висината на пензиите, бидејки од  друга страна се предлага да нема ограничување на процентот кој досега е утврден на 80%.

Од тој аспект сакам на јавноста да кажам дека измени во пресметката во основицата нема да има. Благодарам.  

Светлана Јакимовска: Благодарам. 

Има збор госпоѓа Мазгалоска Вучетиќ Светлана, повелете.

Светлана Мазгалоска Вучетиќ: Благодарам потпретседателке, почитуван заменик министер, почитувани колеги пратеници.

Моите дискусии денеска околку овој предлог закон би ја започнала затоа што овој предлог закон е донесена уште од 1993 година мислам претходниот закон и претрпел многу измени некаде околу 23 измени всушност го правеле и законот тешко применлив во праксата и навистина имаа потреба од донесување на еден нов, да речеме интегрален закон кој што ќе биде од особено значење за оваа категорија на граѓани или да речеме за сите нас, бидеји на крајот на секој работен век следува пензионирањето. 

Меѓутоа, почитувани колеги пратеници, при разгледувањето на материјалите кои што јас ги имав на располагање и се потрудив да најдам голем број на податоци кои што ќе помогнат во мојата дискусија денес дојдов до неколку важни заклучоци. 

Прво и основно за мене е многу важно зошто овој закон не поминал на Економско социјалниот совет. Тоа е според мене особено важно. Беше многу битно во периодот на донесувањето на Законот за минимална плата да се истакне дека е дадено мислење на Економско социјалниот совет и дека тоа е нарпавено многу успешно. Зошто во овој случај кога донесуваме еден ваков Предлог закон кој што по толку многу измени треба во себе да содржи многу важни компоненти не поминал Економско социјалниот совет. Во  самиот предлог закон разгледувајќи го велиме дека вели законот, за разлика од претходните решенија се предлага и промена на составот на управниот одбор каде што сега ќе влезат 7 члена во кои што ќе имаме задолжително претставник од репрезентативниот синдикат и исто така задолжително еден претставник од репрезентативниот синдикат или член на Економско социјалниот совет. А веќе, уште во самото прво читање на овој предлог закон кој што го правиме денеска на матичната комисија која се одржна на труд и социјала која се одржа на 18.04. имаме упатено писмо од репрезентативниот синдикат во кој што тие се изјаснуваат дека предлог законот за пензиско и инвалидско осигурување на Република Македонија е неприфатлив за нив бидејќи истиот не е поминат на Економско социјалниот совет. 

Почитувани колеги, значи од една страна носиме промена, а од друга страна на самиот старт не ги испочитуваме сите релевантни фактори кои што треба да бидат опфатени или вклучени во овие промени. Јас ќе се задржам на неколку промени кои што се прават во Предлог законо кој што сега го разгледуваме, ќе се задржам на определувањето  на усогласувањето на старосната пензија. Усогласувањето на старосната пензија во членот 37 се врши во однос 50% од просечниот индекс на просечните трошоци во 6-те изминати месеци кои што поминуваат и 50% со висината на просечната плата во Република Македонија. Сметам дека овој сооднос 50:50% не е доволно добар дека многу подобро решение беше претходното решение кои што беше опфатено во претходниот закон каде што соодносот беше 80:20%. А што тоа конкретно значи? Тоа значи дека имаме 80% усогласување со висината на индексот на просечните трошоци во Република Македонија и 20% со просечната плата. Многу пореално е ова усогласување. Зошто почитувани колеги? Од причина што имаме многу поголем раст на животните, на просечните трошоци во Република Македонија отколку пораст на платите во Република Македонија во овој момент кога го донесуваме Предлог законот за пензиско и инвалиско осигурување. Затоа сметам дека е важно да знаат за пензионерите бидејќи се тврдеше дека во парламентарното мнозинство во својата кампања тврдеше дека пензиите ќе бидат покачени 35%, меѓутоа тоа не е вистина. Вистината е таа како што кажав дека усогласувањето на пензиите се врши 50% од просечните трошоци и 50% од исплатената просечна плата во Република Македонија. Според ова тврдење би требало со тоа што во јануар 2012 година пензиите беа покачени 0,3% тоа би значело дека животните трошоци во изминатите 6 месеци во 2011 година било само 0,6%, што не е вистина и тоа го знаат и пензионерите и сите граѓани на Република Македонија бидејќи Заводот за статистика не дава релевантни податоци. И затоа според мене најмногу се задржувам на усогласувањето на старосната пензија да биде 80% со индексот на животните трошоци и 20% со просечната плата во Република Македонија ќе биде многу пореално бидејќи просечните трошоци секојдневно растат во Република Македонија. 

Исто така би се задржала уште на една промена која што навидум во овој Предлог закон не се гледа, а тоа е дека со овие предлог измени кои што се прават ќе имаме намалување на основицата  според која што се пресметуваат пензиите. Тоа во разгледувањето на индексите кажав на почетокот на мојата дискусија се потрудив да набавам материјал од луѓе кои навистина ја разбираат оваа проблематика, јас не би навлегувала во процентите на пресметување за да не навлезам во некој лавиринт кој што недоволно го познавам, меѓутоа врз основа на она што го имав да го прочитам, врз основа на овие податоци кои што ги добив и покрај тврдењето на претходната колешка и на другите дека основата врз база на која се пресметуваат пензиите нема да се намали и покрај тоа што имало намалување на индексот не е точно. Значи, од 01.01.2013 година сите оние кои што ќе имаат пониска основа на пензионирање без разлика на тврдењето на одредени колеги. 

Во однос на инвалидските пензии беше многу кажано од моите колеги, јас би кажала дека со новиот предлог закон се прави селективност. За мене останува нејасно, мислам дека заменик министерот покуша, даде некое објаснување на колегата Марјанчо Николов, меѓутоа мислам дека и тој не успеа да објасни, бидејќи навистина нема објаснување на тоа, кој ќе биде критериумот врз основа на кој ќе се одредува степенот на инвалидност и како ќе се одреди. Тоа дава можност во селектирањето на степенот на инвалидноста.

Би сакала да кажам неколку зборови во однос на земјоделците. Не е така одамна којга го изгласавме Законот за пензиско и инвалидско осигурување кој се однесуваше на точно 646 пензионери. Меѓутоа, исто така во интерес на граѓаните кои ја следат оваа дебата сакам да го кажам и следното. Прашањето е, колкав број на барање на оние кои што го исполнуваат условот според законот кој што претходно го изгласавме се доставени, меѓутоа уште е поголемо прашањето колку на тие барања е одговорено. Сега за сега на ниедно и прашање е дали и кога ќе биде одговорено на нивните барања.

Почитувани колеги, мислам дека пензискиот систем, особено во Република Македонија во последните години од многу познатата причина на сите граѓани на Република Македонија поради празниот пензиски фонд налага воведување на некои предлог решенија кои што не се во интерес на граѓаните на Република Македонија. Јас би кажала дека потребно е да немаме ваков рестриктивен пензиски ситем, кој што одредува пензионирање само според старосните години. Мислам дека е тоа еден вид на ограничување на оние граѓани кои што имаат, како во едно минато време, постигнат одреден стаж и нив ги следува пензија и затоа е потребно да се предвиди, кога веќе правиме еден ваков нов предлог закон за пензиско инвалидско осигурување да се предвиди нов и друг закон за пензионирање. 

Почитувани колеги, на крај би сакала да додадам дека при донесувањето на ваков предлог на закон многу е евидентно отсуството на синдикатите особено на оние кои то треба да ги бранат правата на работниците во Република Македонија. 

Трајко Вељаноски: Благодарам. 

Има збор господинот Изет Зеќири, не е тука, го губи правото за збор.

Има збор господинот Панче Орцев, повелете.

Панче Орцев:  Благодарам. 

Почитуван заменик  министер, почитувани колеги, 

Денес разгледуваме многу важен закон, закон кој се однесува на група на луѓе, закон кој се однесува на сите кои се вработени во Република Македонија и се надеваат дека еден ден ќе дочекаат пензија, а исто така и оние кои што треба да се вработат. Согласно тоа треба вниманието во донесувањето на овој закон да го насочиме да не биде како претходниот или да не биде закон кој што, како што кажа една колешка во последните неколку години доживеал 23 промени и дополнувања и измени. Значи, важен закон, за важна област кој што се однесува на многу луѓе во Република Македонија, многу граѓани во Република Македонија. Најлошото е тоа што произлезе од досегашната дебата, а тоа е дека со донесувањето на овој закон не се вклучени тие на кои се однесува. 

Прво, не се вклучени синдикатите кои што треба максимално да бидат вклучени во донесувањето на овој закон, Не се вклучени и стопанските комори, стопнските здруженија, не се вклучени земјоделските здруженија, бидејќи и на нив се однесува овој закон, не се вклучени Здруженијата на инвалидизирани лица кои што еден голем процент во Република Македонија се однесуваат на лица со инвалидитет. Значи, најважното Економско социјалниот совет не дал мислење за овој закон, овој закон според мое мислење треба да направи еден консензус во Република Македонија. Да направи сите заедно и позиција и опозиција и сите тие кои што ги наброив, и осигуреници и корисници на пензии да имаат позитивно мислење и се согласуваат со сите членови и правила кои што ги уредува овој закон и ги носи во делот на областа која што ја покрива.
Сега би сакал и јас да се осврнам кратко на неколку членови кои што се битни и кои што ја даваат суштината на овој закон или кои што даваат одредени измени во овој закон, како на пример члеот 2 и членот 3 во кој што во едниот член кажуваме кои се трите столба во пензискиот закон или законот за пензиско и инвалидско осигурување, а во вториот член кажуваме дека првиот столб е задолжителен за пензиско и инвалидско осигурување и обезбедува социјална сигурност права за себе и за своите најблиски, а исто е базиран на генерациска солидарност. 

Не е добро или не е правилно што во членот 3 стои дека таа генерациска солидарност ја има и вториот пензиски столб, бидејќи тоа не е точно. Вториот пензиски столб се базира на сопствена локални средства и средствата од тој втор пензиски столб може да ги користи само лицето или неговата фамилија или во случај на смрт, одредени членови од неговата фамилија да ги наследат да кажеме тие средства кои што тој ги инвестирал во тој пензиски столб. 

Втор член кој што претходната дискутантка многу доро ви го објасни и мислам дека тука треба да се согласите дека тоа е грешка и дека сигурно 100% во второто читање треба да доживее измени и во членот 37 во кој што имаме дел на усогласување на пензиите, согласно трошоците на живот и согласно тоа усогласување кое што сега се предвидува да биде 50% со порастот на трошоците за живот а 50% со порастот на просечната плата во Република Македонија, не е добро за самите осигуреници или корисници на тие пензии. Значи сметаме дека ова треба да се промени и да се врати старото решение кое што 80% беше со трошоците на живот усогласување, а 20% со просечната плата, бидејќи сите ние знаеме дека во последниот период и во последните години, огромен број или да кажќеме огромен процент се покачуваат трошоците за живот, за разлика од просечните плати во Република Македонија и со ова законско решение фактички ние ги оштетуваме сите оние корисници на пензии кои што треба да доживеат усогласување на нивните пензии согласно  новиот закон кој што го донесуваме. 

Исто така, за жал е голем процент на невработените или луѓето кои што се стечајци или технолошки вишок, и кои што се во постари години, лица да кажеме во поодминати години и кои што немаат никакви средства да опстојуваат т.е. да живеат еден нормален живот и се борат за опстанок. Голем процент или голем дел од тие лица имаат по 20, по 25, по 30 години работен стаж, а не можат да остварат ништо, бидејќи нашиот закон за пензиско и инвалидско осигурување е многу рестриктивен. Значи, условите за одење во пензија по нашиот закон се годините на старост 62 и 64 за мажи и минимум 15 години работен стаж. Поради рестриктивноста и строгоста на тие мерки огромен број на граѓани на Република Македонија кои што можеби и доброволно сакат некои на 60 години да оди во пензија без разлика колкава ќе му биде пензијата, значи, колкав износ на средства ќе добива, значи може да го напутшти работното место, но треба да дозволиме согласно законските прописи да може да добива одредена надокнада, согласно тоа што го има придонесувано или давано со неговото работење за неговиот работен век. Значи, добро е да се воведат и други услови за пензионирање во Република Македонија, тоа го има во многу держави, но како што кажаа моите претходни мколеги голем процент од тоа што се прави во ова законско решение се прави врз основа на тоа да што помалку средства се зафаќаат од Фондот за пензиско и инвалидско осигирување, т.е. се плаќаат за пензии и за пензионерите кои што ќе користат и за идните кои што ќе дојдат во таква ситуација. 

Сега би сакал накратко да кажам за делот на усогласувањето на пензиите во делот кој што се однесува на земјоделците. И тука морам да кажам дека членот  239 кој што ги опишува како се решава проблемот со индивидуалните земјоделци е тоа што го решававме за измени и дополнување на законот пред два месеци. Од тогаш многу се нема променето, или дас кажеме нема нови корисници на такви пензии на индивидуални земјоделци. Ова законско решение да кажеме новото не подобрува ништо од тоа што го имавме и минатиот период. Тоа не ни покажува дека некој индивидуален земјоделец покрај строста ќе може неговата пензија да има статус и на семејна, ќе има статус и на инвалидска пензија. Значи, тоа што го баравме и што го бараа фактички Иницијативниот одбор на здруженија на земјоделци, за добивање и за стекнување на право на минимална пензија, не се остварува. Се остварува тоа што го успеавме тогаш заеднички да го направиме, а тоа е да им се признаат средствата кои што ги плаќале во 10-те години во делот на законот за старосно осигурување на земјоделците и сега што имаат да доплатуваат, да добијат една пензија од 15 години плаќање и придонеси за една минимална пензија на индивидуалниот земјоделец. Исто така и статусот на индивидуаелн земјоделец не е дефиниран. Во моментот кога ќе поднесе барање може тој земјоделец иако има плаќано дали по едниот или по другиот закон сепак, не му е дефиниран статусот ако не е е моментално тој воведен во системот на Фондот за пензиско и инвалидско осигурување како индивидуаелн земјоделец. Овде би кажал дека имаме дискриминација на оваа група на граѓани на Република Македонија, една селективност затоа што за овие граѓани кои што треб да се стекнат со  правото за земјоделска пензија, Законот ќе важи само 6 месеци. За жал, Законот ќе важи само 6 месеци и ние ќе се обидеме да го исправиме тоа со второто читање, во второто читање ова да биде корегирано, овој закон да важи постојано како што важи и за сите останати граѓани на Република Македонија. 

Генерално има доста и други решенија во овој предлог на закон кои што треба да се променуваат, кои што треба амандмански да се поправаат, кои што треба да придонесат што поголем број на граѓани на Република Македонија и корисници на пензии и осигуреници кои што плаќаат придонеси за пензиско и инвалидско осигурување коректно, добро и навремено да го стекнуваат тоа право согласно пропис или согласно закон кој што ќе биде консензус на сите заинтерсирани за добивање, или стекнување на јтоа право согласно тоа што во делот на сите права кои што ги добиваат граѓаните на Република Македонија треба да постои таа рамноправност. Благодарам. 

Трајко Вељаноски: Благодарам. 

Има збор госпоѓа Соња Мираковска, повелете. 

Соња Мираковска: Благодарам претседателе. 

Господине заменик министер, колеги пратеници, со една работа ќе се согласам а верувам и сите со мене дека првично кога во процедура влезе како целосен закон Законот за пензиско и инвалидско осигурување сите се согласиме дека има потреба од нов пречистен текст токму зарди тоа што многу тешко, како што и досега слушнавте од нашите колеги, многу тешко граѓаните успеваат да се снајдат и да видат што им предвидува законот за пензиско и инвалидско осигурување. И затоа нашата прва реакција беше позитивна дека има потреба од промена на овој закон, но не се разбира и содржината, не и начинот на кои вие повторно еден исклучително важен закон го носите во ова Собрание. Прво, имаше потреба од поширока јавна расправа затоа што во  овој закон не е само пречистен текст, не е само некои мали измени, туку навистина според нас, а и според експертската јавност станува збор за значајни измени и за жал, за граѓаните и поготово за идните пензионери во еден голем дел од одредбите се кријат скриени намери заради недостигот на средства во Фондот, а во исто време и намалување на многу од нивните права, она што во моментот можат да им го објаснат експертите кои малку повеќе знаат да рачунаат предизвика навистина загриженост кај голем број на идни пензионери кои навистина размислуваат за тоа, дали сега не е време да заминат во пензија и да ги искористат условите од досегашниот закон за пензиско и инвалидско осигурување. И токму заради тоа беше важно кога веќе имаме економско социјален совет за оваа важна тема затоа што станува збор за права кои произлегуваат од работен однос беше важно да се разговара на економско социјалниот совет. Вие тоа не го напрвивте и овој пат донесовте еден важен закон без претходно да се расправа во Советот, како и многу пати до сега. И добивавме впечаток дека вие економско социјалниот совет го користите само оној момент кога ќе треба нешто маркетиншки да се презентира, да се направи  некаков спот, како спотот што беше за минималната плата кога практичо само им фрливте песок во очите на работниците, а најголем дел од граѓаните практично не добија никакви права, барем не во моментот со минималната плата која им ја понудивте. 

Сега ќе поминам на дел од текстот оние кои разбираат што значи прв и втор пензиско столб, ги загрижува една одредба која навидум изгледа многу бенигна и која и вториот пензиски столб му дава, практично го заснова врз начелото на солидарност и генерациска солидарност. Тоа сметам дека ни дава за право да размислувме дека ќе се обидете и во иднина да манипулирате со вториот пензиски столб. Тоа многу често досега се сучи со многу законски решенија. Ние како членови на НСДП во парламентот се обидоме неколку кратно со наши законски решенија да ве потсетима дека немате право така едноставно да посегате по вториот пензиски столб, затоа што таму има лични средства, таму има договорни односи, таму луѓето кои средствата ги имаат ги уплаќаат,  еден ден ако не ги земат во вид на пензија ќе можат да ги наследат нивните идни генерации. Значи, вие немате право да го засновате врз начелото на генерациска солидарност, немате право како што го намаливте процентот од 8, па 7, па сега дојдовме веќе до 6%, сега уште да го ставате под знак на равенство со првиот столб и да си давате за право еден ден да печката во средствата од вториот пензиски столб. Малку повеќе за тоа ќе расправаме и со наредната точка кога веќе многу јасно ќе се види кои зафати ги правите практично во вториот пензиски столб. 

Исто така со измените во членот 37 и за тоа неколку кратно денеска ќе ви беше спомнто ги намалувате материјалните права практичо на вработените, задржувајќи го процентот од 50% усогласување на пензијата врз основа на зголемување на трошоците, на животните трошоци и 50% врз основа на покаќувањето на платите на сите вработени во Република Македонија. Сметаме дека треба да се врати по  претходното решение. Ако имаше јавна расправа ќе имавте прилика да ги слушнете Сојузот на пензјионерите, ќе имавте прилика да ги слушнете можеби и идните пензионери преку синдикатите преку репрезентативите синдикати кои сигуро ќе побаат во овие услови кога секојдневно се зголемуваат животните трошоци да се зголеми практично тие 50%, дали тоа ќе биде 70 или 80 некое многу посолидно решение кое ќе им овозможи на пензионерите некое реално покачување и реално усогласување на пензиите. Читаме пред некој ден кои финти се користите и верувам дека тоа не е без амин на Владата за да не се види покачувањето се појавуваат намалени колични на производи за иста цена, значи скриени цени внатре. Значи до таму стигнавме да се намалува количината а произодот само за да не видат луѓето колку растат цените. И, затоа сметам дека пензионерите имаат исклучитело право кога бараат од нас усогласувањето на пензиите дас им се врзе во поголем процент токму со зголемувањето на животните трошоци. 

И она што е можеби најзагрижувачко, а она што вие го прикажувате како големо решение, тоа е пресметувањето, практично процентот на инвалидност кое го воведувате, за кое ние сме 100% сигурни дека ќе направи многу девијации кои ќе бидат тие луѓе, каква ќе биде таа комисија која ќе процени поготово кога станува збор за еден, два процента, дали некој е  50% има инвалидност и ќе влезе во таа втора категорија, или има 49 % и воопшто нема да биде прогласен за инвалид. Што ќе направите во тој случај, ако му е отсечена десната рака, ќе го научите да пишува со лева, или што ќе се случи, или кој ќе биде тој среќник кој ќе биде над 80% прогласен за инвалид од прва категорија, или оној кој ќе биде прогласен кој знае од кои причини. Нема да знаеме што се случува внатре во Комисијата и дали нема да бидат подложни на манипулации и дали вие нема да направите уште една тезга каде што многу лесно ќе може да се манипулира и со чувствата, но се разбира и со егзистенцијата на многу граѓани кои нема да можат да го остварат тоа право. Тоа е таа втора димензија која исклучително многу загрижува. И затоа се согласувам дека прво, треба да дозволите во ова Собрние во јавна расправа да влезат сите кои се заинтересирани и засегнати од решенијата кои ги нудите, затоа што не се иту едноставни, ниту наивни и доколку нема да успееме да ги преточиме нивните барања во амандмани, се разбира дека нема да се согласиме со едно такво решение, а тоа исто така ќе биде пораз на вашите политики затоа што до сега многу успешно успевавте да ги убедите пензионерите, дека вие сте таа политичка гарнитура која води сметка за нив да им ги зголемува пензиите, кој им обезбедува солиден живот. Но, тоа за жал не е така и овој предлог закон е голема потврда на лажните политики на подметнатите решенија кои многу скоро ќе имаат право пензионерите да увидат на своја кожа дека се лоши и дека не им овозможуваат мирна и спокојна старост. Благодарам. 

Трајко Вељаноски: Благодарам. 

Тука ја прекинувам седницата. 

Продолжуваме утре во 12,00 часот со истава оваа седница. 

Благодарам. 

(Седицата прекина во 20,03 часот) 

